
HYRJE

Ky është numri i 16-të i Raportit të Stabilitetit Financiar, një dokument i Bankës 
së Shqipërisë që publikohet dy herë në vit. Qëllimi i raportit është identifikimi 
dhe vlerësimi i rreziqeve me të cilat ndeshet sistemi financiar dhe infrastruktura 
e tij, për t’i dhënë autoriteteve publike mundësinë që të identifikojnë masat 
përkatëse për korrigjimet e nevojshme. Në hyrje të dokumentit është vendosur 
Deklarata e Stabilitetit Financiar, publikimi çdo gjashtë muaj i së cilës është një 
kërkesë ligjore. 

Për hartimin e raportit, janë shfrytëzuar të dhëna që disponohen në Bankën e 
Shqipërisë, është shkëmbyer informacion me autoritete të tjera që mbikëqyrin 
veprimtarinë e tregut financiar, si edhe janë shfrytëzuar informacione dhe 
analiza të institucioneve të vendit dhe të atyre financiare ndërkombëtare, 
publike dhe private. Të dhënat dhe analizat e paraqitura përfshijnë kryesisht 
zhvillimet gjatë gjashtëmujorit të parë të vitit 2016 (më tej, “periudha”). Nëse 
nuk përcaktohet ndryshe në raport, pritjet për zhvillimet e ardhshme ekonomike 
dhe financiare shtrihen për një periudhë kohe deri në 12 muaj. 

Qëndrueshmëria e sistemit financiar është vlerësuar në bazë të ecurisë 
dhe rreziqeve që krijohen nga ndërveprimi i tij me mjedisin e përgjithshëm 
ekonomik, të brendshëm dhe të jashtëm, si edhe nga vetë veprimtaria e tij. Për 
të vlerësuar rreziqet që vijnë për shkak të ndërveprimit me mjedisin rrethues, 
janë analizuar zhvillimet më të fundit në tregjet financiare ndërkombëtare 
dhe në ekonomitë e vendeve të zhvilluara e ato të rajonit, si dhe është bërë 
një vlerësim mbi ndikimin e tyre në sistemin financiar të vendit dhe sektorin 
bankar. Ndër treguesit e brendshëm, janë vlerësuar zhvillimet e përgjithshme 
dhe pritshmëritë për rritjen ekonomike, bilancin tregtar, nivelin e përgjithshëm 
të çmimeve, kursin e këmbimit dhe treguesit fiskalë. Gjithashtu, nëpërmjet një 
analize të situatës së punëzënies, të ecurisë së të ardhurave dhe vrojtimeve 
specifike, është vlerësuar gjendja financiare e bizneseve dhe e individëve dhe 
ndikimi mbi aftësinë paguese të kredimarrësve të sektorit bankar. 

Në raport janë përfshirë, në mënyrë të përmbledhur, rezultatet e ushtrimit të 
provës së rezistencës, i cili ka përfshirë edhe skenarë të stresit të likuiditetit.

SQARIME 

Në fund të muajit qershor 2016, bankat e sektorit bankar shqiptar ndahen sipas 
madhësisë së aktivitetit në:
 
-  banka të Grupit 1 (secila zotëron 0-2% të totalit të aktiveve të sektorit): Banka 

e Bashkuar e Shqipërisë (BBSH), Veneto Banka (VB), Banka Ndërkombëtare 
Tregtare (BNT), Banka e Parë e Investimeve (BPI), Banka e Kreditit të Shqipërisë 
(BKSH).

 Këto banka përbëjnë rreth 4.7% të totalit të aktiveve të sektorit.
 
-  banka të Grupit 2 (secila zotëron 2-7% të totalit të aktiveve të sektorit): Banka 

Procredit (BPC), Banka Kombëtare e Greqisë (BKG), Banka Societe Generale – 
Albania (BSG), Banka Alpha – Shqipëri (BA), Banka Union (BU), Banka Tirana 
(BT); Banka Amerikane e Investimeve (BAI).

 Këto banka përbëjnë rreth 26.2% të totalit të aktiveve të sektorit. 

-  banka të Grupit 3 (secila zotëron mbi 7% të totalit të aktiveve të sektorit): Banka 
Kombëtare Tregtare (BKT), Banka Raiffeisen (BR), Banka Credins (BC), Banka 
Intesa Sanpaolo –Shqipëri (ISBA). 

 Këto banka përbëjnë rreth 69.1% të totalit të aktiveve të sektorit. 

Në fund të muajit qershor 2016, sipas origjinës së kapitalit, bankat e sektorit bankar 
shqiptar grupohen në: 

- me kapital të huaj1: Banka Raiffeisen (Austri); Banka Intesa Sanpaolo – Shqipëri, 
Veneto Banka (Itali); Banka Alpha-Shqipëri, Banka Tirana, Banka Kombëtare e 
Greqisë (Greqi); Banka Kombëtare Tregtare (Turqi); Banka Societe Generale 
(Francë); Banka Procredit (Gjermani); Banka e Parë e Investimeve (Bullgari); 
Banka Ndërkombëtare Tregtare (Malajzi); Banka e Bashkuar e Shqipërisë (Banka 
Islamike e Zhvillimit - Arabia Saudite); Banka e Kreditit të Shqipërisë (Kuvajt);

 Këto banka përbëjnë rreth 83.4% të totalit të aktiveve të sektorit.

- me kapital shqiptar: Banka Credins, Banka Union, Banka Amerikane e 
Investimeve;

 Këto banka përbëjnë rreth 16.6% të totalit të aktiveve të sektorit. 

Në fund të qershorit 2016, nga të gjitha bankat që janë të regjistruara dhe e kanë 
qendrën në Republikën e Shqipërisë, vetëm Banka Kombëtare Tregtare ka një degë të 
saj jashtë vendit, në Kosovë. 

Në raport, ‘periudha’ i referohet gjashtëmujorit të parë të vitit 2016. ‘Periudha e kaluar’ 
i referohet gjashtëmujorit të dytë të vitit 2015, dhe ‘periudha e ardhme’ i referohet 
gjashtëmujorit të dytë të vitit 2016.

1 Sipas origjinës së kapitalit, kur kapitali i huaj përbën më shumë se 50% të madhësisë së 
kapitalit të paguar të bankës.

DEKLARATA E STABILITETIT FINANCIAR PËR 
GJASHTËMUJORIN E PARË TË VITIT 2016

Në mbështetje të kërkesës së nenit 69 të ligjit nr. 8269, datë 23.12.1997, 
“Për Bankën e Shqipërisë”, i ndryshuar, dhe të nenit 8 të ligjit nr. 9962, datë 
18.12.2006, “Për bankat në Republikën e Shqipërisë”, i ndryshuar, për të 
informuar Kuvendin e Republikës së Shqipërisë dhe Këshillin e Ministrave, si 
edhe për të tërhequr vëmendjen e institucioneve financiare dhe të publikut 
mbi gjendjen e sistemit financiar në vend dhe rreziqet potenciale që mund të 
kërcënojnë qëndrueshmërinë e tij, Banka e Shqipërisë publikon këtë deklaratë 
periodike. Kjo deklaratë është pjesë përbërëse e Raportit të Stabilitetit Financiar 
për të njëjtën periudhë.

Në raportin e stabilitetit financiar dhe në këtë deklaratë që e paraprin, vlerësohet 
ekspozimi i sektorit bankar ndaj rreziqeve që burojnë prej ndërveprimit të tij me 
zhvillimet ekonomike të jashtme, të brendshme, me agjentët e ekonomisë reale, 
me tregjet financiare në vend, si edhe ndaj rreziqeve që lidhen me mënyrën 
se si sektori bankar zhvillon veprimtarinë e tij. Në vijim, këto rreziqe përballen 
me gjendjen financiare të sektorit bankar dhe stresohen nëpërmjet ushtrimit të 
provës së rezistencës, për të vlerësuar qëndrueshmërinë e sektorit bankar.

Banka e Shqipërisë vlerëson që veprimtaria e sektorit bankar dhe e sistemit 
financiar në përgjithësi, ka vijuar të jetë e qëndrueshme gjatë gjashtëmujorit 
të parë të vitit 2016. Treguesit kryesorë financiarë të veprimtarisë së sektorit 
bankar që përfshijnë ata të kapitalizimit, të likuiditetit dhe të përfitueshmërisë, 
evidentojnë kapacitetin e tij të plotë për të përballuar rreziqet e veprimtarisë 
në kushte normale, si edhe për të treguar një rezistencë të mirë ndaj goditjeve 
më të forta. 

Zhvillimet në mjedisin ekonomik dhe financiar

Gjatë gjashtëmujorit të parë të vitit 2016, zhvillimet ndërkombëtare ekonomike 
dhe financiare kanë qenë në linjë me pritshmëritë. Politikat stimuluese, veçanërisht 
në vendet e zhvilluara, kanë mbështetur rritjen e moderuar të ekonomisë botërore. 
Çmimet e lëndëve të para dhe të naftës, janë stabilizuar pranë niveleve të ulëta 
dhe sinjalet për një rikuperim të tyre kanë nevojë të konsolidohen. Presionet 
inflacioniste në përgjithësi mbetën të dobëta, megjithë një përmirësim relativ në 
tregun e punës për ekonomitë më të zhvilluara. Gjendja e likuiditetit në tregjet 
financiare paraqitet më e mirë, në sajë të politikave lehtësuese monetare të 
bankave qendrore të vendeve më të mëdha. Tregjet e këmbimit të valutave 
kanë qenë përgjithësisht të stabilizuara, megjithë luhatshmërinë që shfaqën në 
fund të periudhës në vijim të rezultatit të papritur të referendumit të mbajtur në 
Mbretërinë e Bashkuar për daljen e saj nga Bashkimi Evropian (“Brexit”). Në 

tregjet e borxhit sovran të vendeve të zhvilluara, kurba e normave të kthimit vijoi 
të jetë pranë ose nën nivelin zero për të gjithë strukturën e maturimit. Në tregjet 
e kapitalit është vënë re rënia e vlerës së aksioneve të bankave, veçanërisht të 
atyre evropiane, kryesisht për shkak të shqetësimeve që lidhen me cilësinë e 
aktiveve, me paqartësitë për ndikimin nga ndryshimet rregullative dhe me nivelet 
e përfitueshmërisë së tyre. Megjithatë, ushtrimi i provës së rezistencës së këtij 
viti për bankat evropiane, evidentoi qëndrueshmërinë e tyre falë gjendjes së 
mirë të kapitalizimit. Në përgjithësi, gjatë periudhës, zhvillimet ndërkombëtare 
nuk patën ndonjë ndikim të rëndësishëm në ecurinë e sistemit financiar dhe të 
sektorit bankar në vend.

Zhvillimet ekonomike në vend ishin pozitive gjatë periudhës. Rritja ekonomike, e 
mbështetur kryesisht nga kërkesa e brendshme, u përshpejtua gjatë tremujorit të 
parë në 2.96% (rritje vjetore) dhe treguesit e punësimit u përmirësuan. Presionet 
inflacioniste mbetën të dobëta dhe Banka e Shqipërisë thelloi kahun lehtësues 
të politikës monetare, duke ulur dy herë normën bazë të interesit me nga 0.25 
pikë përqindje, në nivelin 1.25%. Politika fiskale, ruajti prirjen e saj konsoliduese 
nëpërmjet rritjes së të ardhurave dhe uljes së shpenzimeve buxhetore. Kalimi në 
një tepricë pozitive buxhetore, u shoqërua me rënien e nevojave për financim, 
dhe ato u plotësuan pothuaj tërësisht me burime të huaja. Në tregun financiar 
në vend, normat e interesit të produkteve financiare në lekë kanë shënuar rënie 
gjatë periudhës, ndikuar nga veprimet e politikës monetare dhe fiskale. Gjatë 
periudhës, situata e likuiditetit në tregun ndërbankar ka qenë e qëndrueshme 
dhe vëllimet e tregtimit kanë shënuar një rritje të lehtë. Tregu i këmbimeve 
valutore ka reflektuar zhvillimet në tregjet ndërkombëtare dhe leku ka shënuar 
një mbiçmim të lehtë ndaj valutave kryesore. 

Individët/familjet dhe bizneset paraqiten me një gjendje të qëndrueshme të 
bilancit të tyre financiar. Gjatë periudhës, pozicioni financiar i theksuar kreditor 
i individëve pati një rënie të lehtë si rezultat i rritjes më të shpejtë të kredisë, 
kryesisht asaj në lekë, në krahasim me rritjen e depozitave të tyre. Nga ana 
tjetër, pozicioni financiar debitor i bizneseve është thelluar disi, si pasojë e 
rënies së depozitave dhe rritjes së kredisë. Përsa i takon cilësisë, kreditë me 
probleme tek individët ranë gjatë periudhës, ndërsa tek bizneset u rritën. 

Gjatë periudhës, aktiviteti i sektorit bankar dhe i sistemit financiar u zgjerua 
më tej, por ritmi i rritjes ishte i ngadalësuar dhe pesha e sistemit financiar 
ndaj Prodhimit të Brendshëm Bruto zbriti në 100.7%. Kontributin kryesor në 
këtë ecuri e dha rritja më e ngadaltë e aktivitetit të sektorit bankar, aktivet e 
të cilit zënë 90.8% të aktiveve të sistemit financiar. Në aktivitetin e sektorit 
bankar, në terma vjetorë, ndryshimin më të madh në aktiv të bilancit e treguan 
veprimet me titujt (rritje) dhe fondet rezervë (ulje), ndërsa në pasiv të bilancit 
spikatën veprimet me thesarin dhe ndërbankare (ulje) dhe burimet e përhershme 
(rritje). Gjatë periudhës, sektori bankar zgjeroi kredinë me 1.9% dhe rriti 
investimet në letra me vlerë të borxhit. Financimi i veprimtarisë u realizua 
përsëri nëpërmjet depozitave të cilat zënë 82.3% të aktiveve të sektorit bankar 
dhe treguan qëndrueshmëri të vlerës gjatë periudhës. Marrëdhëniet e sektorit 

bankar me jorezidentët, megjithë rritjen e lehtë gjatë periudhës, kanë mbetur të 
qëndrueshme përgjatë vitit të fundit. 

Ekspozimi i sektorit bankar ndaj rreziqeve të veprimtarisë 

Në lidhje me rreziqet e veprimtarisë me të cilat përballet sektori bankar, Banka 
e Shqipërisë vlerëson si më poshtë:

a) Rreziku i kreditit njohu rritje gjatë periudhës. Vlera e kredive me 
probleme u rrit me 11.7% dhe raporti i kredive me probleme në sektorin 
bankar u ngjit në nivelin 20%, në krahasim me 18.2% në fund të vitit 
2015. Kontributin kryesor në këtë rritje të kredive me probleme e ka 
dhënë kredia për bizneset, kredia në valutë dhe ajo e dhënë në afat të 
mesëm. Rritja e kredive me probleme është shoqëruar me uljen e lehtë 
të masës së mbulimit të tyre me fonde rezervë dhe me kapital, ndonëse 
këta tregues mbetën pranë niveleve të një viti më parë.

Rritja e kredive me probleme gjatë periudhës tregon për vështirësinë që ka procesi 
i zgjidhjes së tyre dhe nevojën për monitorimin nga afër të këtij procesi. Banka e 
Shqipërisë pret që prirja e kurbës së kredive me probleme të vijë në rënie, ndonëse 
mund të ketë luhatshmëri të vlerës së tyre përgjatë kohës. Në këtë drejtim, Banka 
e Shqipërisë do të mbikëqyrë me kujdes proaktivitetin me të cilin veprojnë bankat 
për të evidentuar në kohë kredinë me probleme dhe për ta provigjionuar atë, si 
edhe mënyrën se si ato po zbatojnë kërkesat rregullative për largimin nga bilanci 
të kredive të humbura. Në vijim, do të jetë e rëndësishme të verifikohet ndikimi 
që do të ketë miratimi së afërmi i projektligjit “Për falimentimin” në marrëdhënien 
mes bankave, debitorëve dhe subjekteve të tjera që ndërveprojnë në procesin 
e zgjidhjes së borxhit problematik. Ashtu siç edhe u evidentua nga punimet e 
Forumit Financiar në qershor 2016, së bashku me industrinë bankare dhe me 
qeverinë, Banka e Shqipërisë do të vlerësojë nevojën për marrjen e masave të 
tjera që ulin pasigurinë në procesin e ndërmjetësimit financiar dhe përmirësojnë 
zbatimin e kërkesave ligjore në këtë sferë.

b) Rreziku i likuiditetit në veprimtarinë bankare vlerësohet i ulët. Vlera e 
ulët e raportit të kredive ndaj depozitave, vijimi i rritjes së depozitave, 
dhe prania e lartë e aktiveve likuide mbi kërkesat minimale të kuadrit 
rregullator, tregojnë për një situatë mjaft të mirë të gjendjes së likuiditetit 
të sektorit bankar. Kjo gjendje evidenton edhe hapësirën dhe nevojën 
që ekziston për përmirësimin e ndërmjetësimit financiar, si një dukuri e 
nevojshme për të ndikuar, mes të tjerash, në përmirësimin e eficiencës 
së veprimtarisë bankare. Megjithatë, këtu duhet pasur në vëmendje 
fakti që pesha e burimeve shumë afatshkurtra të sektorit bankar, në 
formën e llogarive rrjedhëse dhe të depozitave pa afat, vijon të rritet. 
Kjo ecuri dikton ruajtjen e niveleve të larta të aktiveve likuide dhe ndikon 
negativisht në ecurinë e të ardhurave nga interesat. Gjendja e mirë 
e likuiditetit të sektorit është provuar edhe nëpërmjet një ushtrimi të 
posaçëm të provës së rezistencës, i cili u zhvillua në muajin qershor. 

c) Sektori bankar është i ekspozuar në mënyrë të ndjeshme ndaj rrezikut 
të tregut (ku përfshihen rreziku i kursit të këmbimit dhe ai i normës së 
interesit) pavarësisht uljes së madhësisë së ekspozimit gjatë periudhës. 

 Siç është vlerësuar edhe në periudha të mëparshme, rreziku i drejtpërdrejtë 
i kursit të këmbimit në veprimtarinë bankare është i kufizuar, në kushtet 
kur aktivet dhe detyrimet në valutë janë në vlera të përafërta. Por rreziku 
shtohet në rastin kur në vlerësim përfshihet edhe ndikimi i tërthortë i kursit 
të këmbimit, që përcillet kryesisht nëpërmjet kredisë në valutë për subjektet 
rezidente që të ardhurat kryesore i kanë në lekë. Megjithë rënien e kësaj 
kategorie kredie gjatë periudhës, ajo ende zë rreth 26.5% të tepricës 
totale të kredisë dhe ky nivel konsiderohet ende i lartë. Si bankat ashtu 
edhe klientët huamarrës, duhet të vlerësojnë me kujdes rrezikun që buron 
nga kreditimi në valutë, ku palët janë të ekspozuara ndaj lëvizjeve të 
pafavorshme të kursit të këmbimit. Pjesë e këtij vlerësimi të kujdesshëm 
duhet të jenë komunikimi transparent mes palëve rreth njohjes së rrezikut 
dhe zbatimi i procedurave konkrete nga bankat për vlerësimin sasior të 
tij. 

 Përsa i takon rrezikut të normës së interesit, ai është i pranishëm në 
veprimtarinë bankare si në formën e tij të drejtpërdrejtë, ashtu edhe 
në atë të tërthortë. Në formën e tij të drejtpërdrejtë, rreziku përcillet 
nëpërmjet hendekut që ekziston midis aktiveve dhe pasiveve të sektorit 
bankar sipas periudhave të riçmimit. Ky hendek është negativ dhe është 
thelluar disi për periudhën afatshkurtër. Rreziku do të materializohej në 
rastin e një rritjeje të normës së interesit, e cila, për shkak të hendekut 
negativ do të ndikonte më shpejt kostot e veprimtarisë së bankës, në 
krahasim me të ardhurat e saj. Ky rrezik ka edhe një komponent të 
tërthortë që lidhet me efektin negativ që ka rritja e normës së interesit 
tek huamarrësit që kanë një kredi me normë interesi të ndryshueshme. 
Edhe në këtë rast, është e nevojshme që bankat të vlerësojnë në mënyrë 
sasiore ndikimin e skenarëve të pafavorshëm dhe të veprojnë për uljen 
e ekspozimit.

d) Ngjarjet e periudhës ku u cenua siguria e transportit dhe ruajtjes 
së vlerave monetare, tregojnë për domosdoshmërinë e forcimit 
të procedurave që zbatojnë bankat për administrimin e rrezikut 
operacional. Këtu duhet të përfshihet jo vetëm siguria fizike, por 
edhe ajo elektronike e informatike, të cilat janë me rëndësi kritike për 
zhvillimin e një veprimtarie bankare të sigurt. Në këtë drejtim, Banka 
e Shqipërisë nxit bashkëpunimin midis bankave dhe autoriteteve të 
zbatimit të ligjit, për zbardhjen e rasteve konkrete dhe marrjen e masave 
për eliminimin e mangësive. Më në përgjithësi, për administrimin e 
rrezikut operacional, Banka e Shqipërisë thekson nevojën për një 
qasje tërësore, ku vlerësimi i rrezikut operacional të mbështetet mbi 
ndikimin që ai sjell në reputacionin, në strategjinë dhe në financat e 
institucionit, si edhe mbi një analizë të plotë të mundësisë së ndodhjes 

së rrezikut. Mbi bazën e tyre duhet të ngrihet dhe të zbatohet sistemi 
i kontrollit, ku cilësia e procedurave, përputhshmëria me to dhe 
përshtatshmëria e të gjithë infrastrukturës mbështetëse të procesit, të 
bëhet pjesë e testimit të herëpashershëm dhe të vlerësimit të rregullt 
nga strukturat e posaçme të bankave. Banka e Shqipërisë thekson 
se do të forcojë veprimtarinë e saj mbikëqyrëse dhe rregullative, 
në drejtim të verifikimit dhe vlerësimit të sistemeve të administrimit të 
rrezikut operacional nga ana e bankave, mes të tjerash, edhe duke 
rritur peshën që ka ky proces në vlerësimin e përgjithshëm të bankave 
dhe posaçërisht të strukturave drejtuese të tyre. 

 
e) Prania e ndjeshme e bankave të huaja në vend si edhe ekspozimi i 

sektorit bankar me jorezidentët, ruan nevojën për monitorimin e afërt 
të zhvillimeve ndërkombëtare. Në këtë drejtim, me interes të veçantë 
gjatë periudhës ishte realizimi i ushtrimit të provës së rezistencës për 
bankat më të mëdha evropiane. Rezultatet e këtij ushtrimi, të publikuara 
në muajin korrik, konfirmuan se asnjë nga bankat që veprojnë në Shqipëri 
dhe që ishin pjesë e ushtrimit, nuk pati probleme të qëndrueshmërisë së 
veprimtarisë. Në përgjithësi, ushtrimi tregoi se bankat evropiane janë 
aktualisht me kushte shumë më të mira kapitalizimi dhe likuiditeti të 
veprimtarisë në krahasim me vitet e mëparshme.

 Në fund të periudhës, tregjet financiare evropiane treguan një 
rritje të luhatshmërisë në veprimtarinë e tyre, në vijim të rezultatit 
disi të papritur të “Brexit”. Lëvizjet më të mëdha ishin në tregjet e 
këmbimit të valutave, ku monedha britanike u nënçmua me shpejtësi. 
Humbja e vlerës së monedhës britanike, mund të shoqërohej në afat 
të shkurtër me rënie të vlerës së produkteve bankare shqiptare në 
këtë monedhë. Nga analiza e kryer, Banka e Shqipërisë vlerësoi 
se ky efekt ishte minimal, pasi kredia dhe depozitat e publikut në 
monedhën britanike ishin në vlera të papërfillshme. Gjithashtu, edhe 
investimet e sektorit bankar shqiptar në monedhën britanike në formën 
e vendosjeve (llogari, depozita) apo në tituj ishin mjaft të kufizuara. 
Në një afat më të gjatë, ndikimi i Brexit mbi ekonominë shqiptare do 
të përcaktohej nga vëllimi i marrëdhënieve tregtare. Analiza tregoi se 
eksportet, importet, investimet e huaja dhe dërgesat e emigrantëve 
me destinacion apo origjinë Mbretërinë e Bashkuar, ishin në çdo rast 
më pak se 1% e Prodhimit të Brendshëm Bruto, duke kufizuar mjaft 
ndikimin e padëshirueshëm nga Brexit. Duhet theksuar gjithashtu se 
procesi i daljes së Mbretërisë së Bashkuar nga Bashkimi Evropian do 
të kërkojë kohë dhe përmban pasiguri. Megjithatë, masat e marra 
nga autoritetet monetare dhe fiskale në Mbretërinë e Bashkuar dhe 
në Evropë për të siguruar që ky proces të kryhet sa më normalisht 
dhe pa shkaktuar luhatshmëri të theksuar në treguesit ekonomikë dhe 
financiarë respektivë, do të sjellë zbutjen e ndikimit që ky proces 
mund të kishte për vende të tjera. 

Rreziqet për stabilitetin financiar

Për vlerësimin e rreziqeve sistemike është analizuar ecuria e treguesve që 
lidhen me materializimin dhe me akumulimin e rrezikut sistemik, me nivelin e 
stresit në sistemin financiar dhe me perceptimin e industrisë bankare lidhur me 
ekspozimin e veprimtarisë bankare ndaj rreziqeve sistemike. Gjithashtu, harta 
e stabilitetit financiar synon të realizojë një qasje të konsoliduar të vlerësimit për 
rreziqet ndaj stabilitetit financiar.

Në përgjithësi, indekset tregojnë për një rritje të lehtë të nivelit të rreziqeve 
për stabilitetin financiar gjatë periudhës. Në sektorin bankar, kontributin në 
këtë drejtim e kanë dhënë rritja e nivelit të kredive me probleme, ulja relative e 
treguesve të përfitueshmërisë, ngadalësimi i rritjes së depozitave dhe perceptimi 
i bankave për nivelin e rreziqeve. Në ekonominë reale, kontribut në rritjen e 
nivelit të rreziqeve kanë dhënë rritja e nivelit të borxhit të jashtëm të vendit dhe 
pritshmëritë ende të paqëndrueshme të sektorit privat për ecurinë e ekonomisë. 
Në përgjithësi, me kontribut pozitiv për uljen e vlerësimit të rreziqeve kanë 
qenë ecuria e rritjes ekonomike, performanca fiskale e qeverisë dhe rënia e 
kredive në valutë në sektorin bankar. 

Aftësia e sektorit bankar për të përballuar rreziqet

Aftësia e sektorit bankar për të përballuar rreziqet, vlerësohet duke analizuar 
gjendjen e tij të kapitalizimit dhe të përfitueshmërisë, si edhe duke i stresuar 
këta tregues nëpërmjet ushtrimit të provës së rezistencës.

Në fund të periudhës, raporti i mjaftueshmërisë së kapitalit të sektorit bankar, 
rezultoi në nivelin 16.1%, rreth 0.1 p.p. më i lartë se vlera në fund të vitit 
2015, rreth 0.6 p.p. më i lartë se një vit më parë dhe dukshëm mbi nivelin 
minimal të kërkuar për këtë tregues prej 12%. Megjithë rritjen e aktiveve 
të ponderuara me koeficientin e rrezikut me gati 3.9%, rritja e vlerës së 
kapitalit rregullator me gati 4.2%, ruajti ecurinë në rritje të treguesit. Treguesi 
i levës financiare, i matur si raport i totalit të aktiveve mbi kapitalin aksioner, 
shënoi 10.4 herë dhe vlerësohet si një nivel mjaft i mirë. Ruajtja e pozicionit 
të mirë të kapitalit përcaktohet edhe nga ecuria e rezultatit financiar të 
sektorit. Gjatë periudhës, sektori bankar rezultoi me fitim ndonëse ai ishte 
më i ulët se një vit më parë. Në rënien e madhësisë së fitimit, kanë ndikuar 
rënia e të ardhurave nga interesat dhe rritja e fondeve rezervë për rrezikun 
e kreditit. Rënia e të ardhurave nga interesi ka reflektuar rënien e normave 
të kthimit nga investimet, për instrumentet financiare në valutë dhe në lekë. 
Rritja e fondeve rezervë për rrezikun e kreditit, ka reflektuar rritjen e kredive 
me probleme gjatë periudhës. Treguesit e rentabilitetit të sektorit, kthimi mbi 
aktivet (RoA) dhe kthimi mbi kapitalin (RoE) rezultuan përkatësisht 0.8% dhe 
8%.

Mjaftueshmëria e treguesve të mësipërm është provuar gjatë ushtrimit të 
provës së rezistencës, me skenarë që supozonin ndryshime të pafavorshme 

në treguesit makroekonomikë dhe financiarë për periudhën 2016-2017. Si 
pjesë e supozimeve ekstreme, por me një probabilitet të ulët ndodhjeje të 
skenarit të rënduar përfshiheshin tkurrja e ekonomisë, tkurrja e kredisë, rritja e 
shpejtë e normave të interesit dhe nënçmimi i fortë i kursit të këmbimit. Rezultatet 
e ushtrimit të provës së rezistencës treguan që në skenarin bazë dhe atë të 
moderuar, sektori bankar mbetet i kapitalizuar, ndërsa do të kishte nevojë të 
rriste kapitalin në skenarin e rënduar. Kërkesa për kapital shtesë për banka të 
veçanta, shfaqet që në skenarin e moderuar.

Mbështetur në këtë analizë, Banka e Shqipërisë vlerëson se gjendja e 
kapitalizimit dhe e përfitueshmërisë së bankave paraqitet e mjaftueshme për të 
përballuar rreziqet e veprimtarisë. Në afat të mesëm, aktiviteti i sektorit bankar 
do të përfitojë në rastin e përshpejtimit të rritjes ekonomike, duke përmirësuar 
strukturën e të ardhurave dhe duke konsoliduar ecurinë pozitive të rezultatit 
financiar. Por në afat më të shkurtër, përfitueshmëria e sektorit bankar mund të 
vijojë të ndjejë presionin e mjedisit me norma të ulëta interesi dhe luhatshmërinë 
në nivelin e kostove të veprimtarisë. Për këto arsye, Banka e Shqipërisë vlerëson 
se bankat duhet të vijojnë të tregojnë kujdes në përdorimin sa më eficient të të 
ardhurave dhe në ruajtjen e treguesve të kapitalizimit të veprimtarisë.

Në vijim do të gjeni më të detajuar, përmbajtjen e raportit të stabilitetit financiar 
për gjashtëmujorin e parë të vitit 2016. 

1. VLERËSIMI I PËRGJITHSHËM I RREZIQEVE 
KRYESORE TË STABILITETIT FINANCIAR

(1) Rreziqet ndaj të cilave ekspozohet sektori bankar 
shënojnë rritje të lehtë gjatë periudhës për kategori 
të caktuara. Harta e stabilitetit financiar paraqet 
ecurinë e disa treguesve të sektorit bankar dhe të 
ekonomisë reale në 18 muajt e fundit. Konkretisht, 
sektori bankar shënon rritje të lehtë të ekspozimit ndaj 
rrezikut për kategorinë e “likuiditetit dhe financimit” 
si dhe “kapitalizimit dhe përfitueshmërisë”, kryesisht 
si rezultat i uljes së nivelit të përfitueshmërisë. Për 
ekonominë reale, rreziku shënon rritje për kategoritë 
e “individëve” dhe “bizneseve”, kryesisht në vijim të 
paqëndrueshmërisë së pritjeve të tyre për pjesën e 
dytë të vitit. 

Në krahasim me dhjetorin 2015, për përbërësit e ekonomisë reale2 veçojmë: 

•	 për	 “ekonominë e brendshme”, rreziku vlerësohet “mesatar” dhe në 
rënie, për shkak të plotësimit të nevojave për financim, veçanërisht nga 
burime të jashtme, stabilitetit të kursit të këmbimit dhe nivelit të ulët të 
normës së inflacionit; 

•	 për	“individët”, rreziku vlerësohet “i moderuar”, me kontribut në rritje 
vetëm nga pritshmëritë më të dobëta të tyre;

 
•	 për	“bizneset”, rreziku vlerësohet “i moderuar” dhe në rritje, në kushtet 

e rënies së “indeksit të volumit të prodhimit” dhe paqëndrueshmërisë së 
“pritshmërive të sektorit privat”;

•	 për	“qeverinë”, niveli i rrezikut vijon të vlerësohet “i ulët”, duke ruajtur 
të njëjtat nivele si në fund të periudhës së kaluar për të gjithë përbërësit 
e kësaj kategorie;

•	 së	fundi,	rreziku	që	vjen	nga	“mjedisi i jashtëm ekonomik” vlerësohet 
“nën mesatar”, duke mbetur pothuaj në nivelin e fundvitit të kaluar. Rritja 
e rrezikut nga ngadalësimi ekonomik në vendet partnere në tregti është 
zbutur nga ulja e nivelit të papunësisë në vendet që shërbejnë si burim 
për dërgesat e emigrantëve.

2 Për mungesë të dhënash, vlerësimi i rrezikut për kategoritë e ekonomisë reale është bërë me 
të dhënat e tremujorit të parë të vitit 2016.

Gra�k 1.1. Harta e stabilitetit �nanciar*,**

* Rreziku vlerësohet: i ulët për notat 0-3 në hartë, mesatar për notat 
4-5, i moderuar për notat 6-8 dhe i lartë për notat 9-10. Lëvizja drejt 

skajeve të hartës, larg qendrës, nënkupton rritje të rrezikut.
**Harta e Stabilitetit Financiar vlerëson ekspozimin e sistemit 
�nanciar ndaj rreziqeve që burojnë nga ekonomia e brendshme, 

ajo e jashtme, agjentët ekonomikë dhe nga sektori bankar.
Burimi: Banka e Shqipërisë, INSTAT, BQE, FMN.

Për përbërësit e “sektorit bankar”3 veçojmë:

•	 niveli	 i	 rrezikut	 për	 “kapitalizimin dhe përfitueshmërinë”, vlerësohet 
“mesatar” por lehtësisht në rritje, për shkak të uljes së të ardhurave neto 
nga interesat dhe të rezultatit financiar të sektorit bankar;

•	 rreziku	nga	“likuiditeti dhe financimi” është rritur në nivelin “mesatar”, 
duke reflektuar thellimin e hendekut midis aktiveve dhe pasiveve të 
bankave me afat deri në 3 muaj; 

•	 së	fundi,	vlerësimi	i	rrezikut	që	lidhet	me	“strukturën e sektorit bankar” 
ka rënë në nivelin “i ulët”, në vijim të diversifikimit më të mirë të fondeve 
të financimit të sektorit bankar dhe të kredidhënies, ndonëse përqendrimi 
i kredisë brenda sektorit të biznesit është disi më i lartë. 

Hapësira informuese 1.1 paraqet të gjithë përbërësit e kategorive të Hartës 
së Stabilitetit Financiar gjatë gjashtëmujorit të parë të 2016-ës, vlerësimet me 
“notë” për nivelin e rrezikut për secilin përbërës dhe krahasimin me vlerësimin 
e fundit të vitit 2015. 

3 Vlerësimi i rrezikut për tre kategoritë e sektorit bankar është bërë me të dhënat e tremujorit të 
dytë të vitit 2016. 

HAPËSIRË INFORMUESE 1.1. PËRBËRËSIT E HARTËS SË STABILITETIT FINANCIAR 

Burimi: Banka e Shqipërisë, Departamenti i Stabilitetit Financiar.

Rreziku nga “ekonomia e brendshme” vlerësohet 
“mesatar” në vijim të përmirësimit të nevojave për 
�nancim të jashtëm, qëndrueshmërisë së kursit të 

këmbimit dhe in�acionit. 

Rreziku për “individët” është “i moderuar” si 
rrjedhojë e përkeqësimit të pritshmërive të këtij 

agjenti ekonomik.  

Rreziku për “bizneset”, vlerësohet “i moderuar”, në 
re�ektim të rënies së indeksit të vëllimit të prodhimit 

dhe pritshmërive të sektorit privat.

Rreziku që vjen nga “qeveria” vlerësohet i “ulët”, 
duke ruajtur nivelet e mëparshme për të gjithë 

treguesit kryesorë.

Rreziku që vjen nga “�nancimi dhe likuiditeti” ka 
rezultuar në rritje nga thellimi i hendekut midis 

aktiveve dhe pasiveve afatshkurta deri në 3 muaj. 

Rreziku që lidhet me “strukturën e sektorit bankar” ka 
rënë në kushtet e rritjes së diversi�kimit të fondeve të 
�nancimit të tij dhe të kredidhënies ndaj sektorit të biznesit.  

Rreziku nga “mjedisi i jashtëm” rezulton pothuaj i 
njëjtë me fundin e vitit 2015, ku ngadalësimi i rritjes 

ekonomike të disa prej vendeve partnere është 
zbutur nga përmirësimi i tregut për punës në vendet 

me prurjet kryesore të remitancave.

Niveli i rrezikut nga “kapitali dhe për�tueshmëria” 
vlerësohet në rritje si rrjedhojë e rënies së të 
ardhurave neto nga interesi dhe �timit neto të 

bankave, në kushtet e rënies së normave të interesit 
në vend. 

1.1 RREZIKU SISTEMIK4

Për vlerësimin e ekspozimit të sektorit bankar ndaj rrezikut sistemik, analizohet 
ecuria e treguesve që lidhen me materializimin dhe me akumulimin e rrezikut 
sistemik, me nivelin e stresit në sistemin financiar dhe me perceptimin e industrisë 
bankare lidhur me ekspozimin e veprimtarisë së saj ndaj rreziqeve sistemike. 
Indeksi i materializimit të rrezikut sistemik ofron një 
vlerësim lidhur me nivelin aktual të rrezikut, ndërsa 
indekset e akumulimit të rrezikut, të stresit financiar 
dhe të perceptimit të industrisë bankare rreth tij, 
fokusohen kryesisht drejt të ardhmes. 

(2) Materializimi i rrezikut sistemik ka shfaqur 
rënie. Përmirësimi i cilësisë së kredisë për bizneset 
dhe individët si rrjedhojë e pastrimit të bilanceve 
të bankave nga huatë e humbura, rënia e nivelit të 
papunësisë në vend, si dhe ulja e luhatshmërisë në 
ecurinë e kursit të këmbimit, kanë ulur materializimin 
e rrezikut sistemik krahasuar me një vit më parë 
(Grafik 1.2).

(3) Akumulimi i rrezikut sistemik5 dhe indeksi i 
stresit financiar, shfaqin rritje gjatë vitit të fundit. Në 
ecurinë e indeksit të akumulimit të rrezikut sistemik, 
tkurrja e kredisë në valutë ka zbutur akumulimin e 
rrezikut, ndërsa efekt të kundërt ka pasur ecuria 
e tregut të banesave, rritja e nivelit të kreditimit të 
bizneseve, si dhe rritja e nivelit të borxhit të jashtëm. 
Në rritjen e indeksit të stresit financiar, kanë ndikuar 
rritja më e vogël e depozitave dhe ulja e marzhit 
neto të normës së interesit në sektorin bankar (Grafik 
1.3). 

(4) Gjatë periudhës, perceptimi i bankave mbi 
rreziqe të caktuara është rritur, por probabiliteti 
i materializimit në periudhën afatshkurtër 
dhe afatmesme vlerësohet “nën mesatar”. 
“Përkeqësimi i ekonomisë së brendshme” vijon të 
mbetet rreziku më i rëndësishëm sistemik dhe në 
perceptimin e bankave, niveli i rëndësisë së tij 
është rritur nga “mesatar” në “i lartë”. Vëmendja e sektorit ndaj rrezikut që 
lidhet me “vështirësitë në ekzekutimin e kolateraleve” vijon të shënojë rritje, 
në kushtet kur pesha e kredisë së kolateralizuar është e ndjeshme. Nga 
ana tjetër, shqetësimi lidhur me “rrezikun e goditjeve nga jashtë”, vijon 
4 Rreziku sistemik përcaktohet si mundësia e materializimit të goditjeve që dëmtojnë funksionimin 

e sistemit financiar deri në masën që rritja ekonomike dhe mirëqenia të ndikohen në mënyrë 
materiale.

5 Të dhënat i përkasin tremujorit të parë të vitit 2016.

Gra�k 1.2. Akumulimi dhe materializimi 
i rrezikut sistemik

Burimi: Banka e Shqipërisë, Departamenti i Stabilitetit Financiar.

Gra�k 1.3. Indeksi i Stresit Financiar

Burimi: Banka e Shqipërisë, Departamenti i Stabilitetit Financiar.

zbutjen ndikuar kryesisht nga stabilizimi ekonomik i vendeve të Evropës dhe 
i situatës financiare në Greqi. 

Gra�k 1.4.  Vlerësimi i bankave mbi rreziqet kryesore sistemike 

Burimi: Banka e Shqipërisë, Departamenti i Stabilitetit Financiar.

2. ZHVILLIMET NDËRKOMBËTARE

(5) Gjatë periudhës, zhvillimet në ekonominë globale ishin përgjithësisht pozitive, 
ndonëse në fund të saj rezultati i referendumit të Mbretërisë së Bashkuar për të 
dalë nga Bashkimi Evropian u shoqërua me tronditje në tregjet financiare dhe 
pasiguri mbi perspektivën e ekonomisë globale. Aktiviteti ekonomik botëror është 
rikuperuar me ritëm të moderuar, mbështetur nga përmirësimi i kushteve në tregjet 
financiare dhe politikat stimuluese në vendet e zhvilluara dhe në disa rajone në 
zhvillim. Rezultati i referendumit për daljen e Mbretërisë së Bashkuar nga Bashkimi 
Evropian në datën 23 qershor, u shoqërua me luhatshmëri të theksuar në tregjet e 
kapitalit dhe të këmbimit valutor. Kjo tronditje rezultoi jetëshkurtër dhe një pjesë e 
mirë e çmimeve u rikuperuan gjatë muajve në vazhdim. Gjithsesi, vendimi për Brexit 
dhe paqartësia mbi nisjen dhe kohëzgjatjen e procesit (i cili ndodh për herë të 
parë), ka ndikuar negativisht në pritshmëritë e investitorëve dhe mund të sjellë pasoja 
për perspektivën ekonomike të Evropës dhe atë globale në përgjithësi. Presionet 
inflacioniste në nivel global mbetën të ndrydhura, duke reflektuar kërkesën e dobët 
dhe mungesën e rikuperimit të mjaftueshëm të çmimit të naftës dhe lëndëve të para. 

(6) Aktiviteti ekonomik i vendeve të zhvilluara u zgjerua me një ritëm të 
ulët, i mbështetur nga politikat stimuluese monetare e fiskale. Në vendet në 
zhvillim, ecuria ekonomike ka shfaqur luhatshmëri më të dukshme mes vendeve 
të ndryshme, por ka mbetur përgjithësisht e dobët. Mes vendeve të zhvilluara, 
ritmi ekonomik i SHBA-së u moderua në tremujorin e parë të këtij viti, si rezultat i 
rënies së shpenzimeve private dhe investimeve nga jorezidentët. Të dhënat mbi 
treguesit makroekonomikë dëshmojnë për një ecuri më pozitive në tremujorin e 
dytë të vitit e në vazhdim, mbështetur nga forcimi i kërkesës së brendshme. Nga 
ana tjetër, eksportet neto pritet të kontribuojnë negativisht, si rezultat i forcimit të 
dollarit dhe dobësisë së kërkesës së jashtme. Kushtet në tregun e punës kanë qenë 
të qëndrueshme dhe norma e papunësisë në muajt maj-qershor është stabilizuar 
në nivelin 4.9%. Në vendet në zhvillim, performanca ekonomike ka mbetur 
e dobët, ndikuar nga zhbalancimet e brendshme dhe të jashtme financiare, 
prania e tensioneve gjeopolitike dhe efekti negativ i çmimeve të naftës për vendet 
prodhuese/eksportuese. Gjithsesi, dinamikat ekonomike midis vendeve janë 
heterogjene, ku vende si Kina dhe India kanë regjistruar rritje të qëndrueshme 
pozitive, ndërsa vende si Brazili dhe Rusia kanë mbetur në recesion ekonomik.

(7) Ekonomia botërore pritet të vijojë rikuperimin gradual, e mbështetur nga 
politikat ekspansioniste në vendet e zhvilluara, përmirësimi i kushteve në 
tregun e punës, si dhe pritjet për një zbutje të recesionit ekonomik në disa 
prej vendeve të mëdha në zhvillim. Nisur nga situata ende e paqartë lidhur 
me procesin e Brexit dhe pasojat e mundshme në ekonominë globale, Fondi 
Monetar Ndërkombëtar (FMN) ka ulur me 0.1 p.p. parashikimin për rritjen e 
ekonomisë botërore për vitin 2016, në 3.1%, dhe për 2017-ën, në 3.4%. 
Në këtë ulje, kontributin e ka dhënë rivlerësimi i parashikimit për vendet e 
zhvilluara, ndërsa parashikimi për vendet në zhvillim nuk ka ndryshuar6. 

6 Sipas parashikimit më të fundit të FMN-së në korrik 2016-World Economic Outlook përditësim. 

(8) Efektet e mundshme të Brexit vlerësohen si një nga rreziqet kryesore ndaj të 
ardhmes së ekonomisë globale dhe ecurisë së tregjeve financiare. Paqartësia 
lidhur me këtë proces ka nxitur një valë pasigurie ekonomike, politike dhe 
institucionale. Në një skenar pozitiv, marrëveshjet e reja midis Mbretërisë së 
Bashkuar dhe Bashkimit Evropian do të evitojnë ngritjen e barrierave ekonomike 
midis dy rajoneve, duke minimizuar pasojat e këtij tranzicioni. Gjithsesi, në 
rastin e materializimit të një skenari më negativ, pasojat makroekonomike në 
vendet e zhvilluara të Evropës, mund të jenë të konsiderueshme, ndërkohë që 
jashtë Evropës ndikimi pritet të jetë i kufizuar. Nga ana tjetër, ngadalësimi i 
mundshëm ekonomik i rajoneve në zhvillim, veçanërisht pasiguria lidhur me 
tranzicionin ekonomik të Kinës, përshkallëzimi i konflikteve gjeopolitike dhe 
efekti negativ i çmimeve të ulëta të naftës në balancat fiskale dhe financiare të 
disa prej vendeve prodhuese, vazhdojnë të përbëjnë rrezik për perspektivën 
afatmesme të ekonomisë globale. 

HAPËSIRË INFORMUESE 2.1. BREXIT DHE EKSPOZIMI I SEKTORIT BANKAR 
NDAJ BRITANISË SË MADHE DHE MONEDHËS BRITANIKE (PAUND)

Vlerësimi i pasojave të daljes së Britanisë së Madhe nga Bashkimi Evropian, i 
njohur si Brexit, në rang evropian është i paqartë dhe do të kërkojë kohë, ashtu si 
edhe vetë procesi. Rreziqet më të drejtpërdrejta dhe më afatshkurtra për aktivet e 
sistemit financiar, lidhen kryesisht me mundësinë e rënies së vlerës së këtyre aktiveve 
të investuara në GBP, si rezultat i nënçmimit të monedhës britanike. Rreziqet më 
afatgjata dhe më të vështira për t’u përcaktuar lidhen me ndikimin që Brexit mund 
të ketë në ekonominë e Evropës kontinentale dhe të Mbretërisë së Bashkuar, dhe 
se si kjo mund të përcillet në marrëdhëniet tregtare me vende të tjera. 

Duke u fokusuar tek rreziqet më afatshkurtra për investimet në sistemin financiar, 
në Shqipëri, ekspozimi i sektorit bankar ndaj Britanisë së Madhe dhe paundit 
vlerësohet i ulët. Në fund të gjashtëmujorit të parë 2016, pretendimet në formën 
e vendosjeve në institucionet jorezidente (jo vetëm në Mbretërinë e Bashkuar) në 
paund britanik zënë vetëm 0.86% të aktiveve të sektorit, me një vlerë absolute prej 
11 miliardë lekësh. Sipas grupeve bankare, grupi G3 ka një peshë relativisht më 
të lartë. Ekspozimi vetëm ndaj Britanisë së Madhe është edhe më i ulët, në nivelin 
0.32% të aktiveve të sektorit.
 

Tabelë 2.1. Vendosjet jorezidente në paundin britanik dhe në Mbretërinë 
e Bashkuar

G1 G2 G3 Sektori
Vendosje në GBP (mln lekë) 17.39 1,025.4 9,187.5 1,0230.3
Letra me vlerë në GBP (mln lekë) 0 0 1,911.1 1,191.1
Përqindje e ekspozimit total ndaj aktiveve 0.03% 0.29% 1.13% 0.86%

Vendosjet totale në Britaninë e Madhe 296.91 387.32 1,318.64 2,002.87
Letra me vlerë në Britaninë e Madhe 0 1,251.85 954.99 2,206.84
Përqindje e ekspozimit total ndaj aktiveve 0.48% 0.47% 0.25% 0.32%

Burimi: Departamenti i Stabilitetit Financiar.

Për shkak të ekspozimit të ulët, edhe në rast se supozohet se bankat humbasin 
të gjithë vendosjet në Britaninë e Madhe apo në paund, ndikimi në normën e 

mjaftueshmërisë së kapitalit është mjaft i ulët. Në këtë rast, mjaftueshmëria e kapitalit 
bie me 0.1-0.3 p.p. sipas madhësisë së bankave. 
 
Tabelë 2.2. Efektet e ekspozimit të sektorit bankar në Mbretërinë e 
Bashkuar në mjaftueshmërinë e kapitalit

Ekspozim total në 
Mbretërinë e Bashkuar RMK aktual Humbje me 50% e 

vlerës së ekspozimit
Humbje me 100% e 
vlerës së ekspozimit

G3 2,273.63 15.4% 15.2% 15.1%
G2 1,639.17 17.2% 16.8% 16.5%
G1 296.91 20.1% 19.7% 19.5%

Burimi: Departamenti i Stabilitetit Financiar.

Lidhur me marrëdhëniet tregtare, ekspozimi i ekonomisë shqiptare ndaj Mbretërisë 
së Bashkuar paraqitet i ulët. Shkëmbimet tregtare me Mbretërinë e Bashkuar, stoku 
i investimeve të huaja direkte prej këtij vendi dhe dërgesat e emigrantëve zënë një 
peshë të vogël ndaj Prodhimit të Brendshëm Bruto. Si rezultat, kufizimi i tyre do të 
kishte një efekt mjaft të ulët për ekonominë shqiptare dhe ritmin e zhvillimit të saj.I

i Për më shumë, lexo raportin tremujor të Politikës Monetare 2016/III në linkun: https://
www.bankofalbania.org/web/Raporti_Tremujor_i_Politikes_Monetare_2016_
III_7579_1.php .

(9) Ekonomia e Eurozonës shënoi rritje pozitive gjatë tremujorit të parë të vitit 
2016, mbështetur nga forcimi i kërkesës së brendshme dhe i investimeve. Rritja 
është mbështetur pozitivisht nga forcimi i konsumit privat, përmirësimi i kushteve 
në tregun e punës dhe rritja e investimeve si rezultat i kushteve akomoduese 
në tregjet financiare. Nga ana tjetër, eksportet kanë pasur kontribut negativ, 
ndikuar nga dobësimi i tregtisë globale dhe rënia e kërkesës nga rajonet në 
zhvillim. Efektet e rënies së ndjeshme të çmimit të naftës gjatë vitit të kaluar 
dhe dobësia e kërkesës së jashtme, kanë vazhduar të ndrydhin presionet 
inflacioniste në Eurozonë. Rënia e normave të inflacionit në vlera negative nxiti 
Bankën Qendrore Evropiane (BQE) të marrë masa të reja për akomodimin e 
mëtejshëm të politikës monetare. Këto masa përfshinin uljen e normës bazë 
të rifinancimit në nivelin 0.0%, angazhimin në programe të reja të lehtësimit 
sasior, si dhe zgjatjen e afateve dhe rritjen e kufirit të programeve ekzistuese. 

(10) Në sektorin bankar në Eurozonë, dinamika e kredidhënies vijon të 
përmirësohet gradualisht. Kredia bankare ndaj sektorit privat ka shënuar rritje 
pozitive në terma vjetorë e mbështetur nga lehtësimi i standardeve, në kushtet 
e akomodimit të mëtejshëm të politikës monetare nga BQE-ja dhe rritjes së 
kërkesës për kredi. Gjithsesi, procesi ende i papërfunduar i konsolidimit të 
bilanceve të bankave dhe niveli i lartë i kredive me probleme, vazhdojnë të 
frenojnë rigjallërimin e kredidhënies. Nga ana tjetër, përfitueshmëria e bankave 
evropiane mbetet e ulët në kushtet e një mjedisi të dobët makroekonomik 
dhe një niveli mjaft të ulët të normave të interesit, duke ndikuar në luhatjen 
e konsiderueshme të çmimeve të aksioneve në tregjet e kapitalit. Gjendja 
e kapitalizimit të bankave evropiane paraqitet e mirë, ashtu siç u verifikua 
edhe nga ushtrimi i provës së rezistencës për vitin 2016, rezultatet e të cilit 

https://www.bankofalbania.org/web/Raporti_Tremujor_i_Politikes_Monetare_2016_III_7579_1.php
https://www.bankofalbania.org/web/Raporti_Tremujor_i_Politikes_Monetare_2016_III_7579_1.php
https://www.bankofalbania.org/web/Raporti_Tremujor_i_Politikes_Monetare_2016_III_7579_1.php

u publikuan nga Autoriteti Bankar Evropian në datën 29 korrik 2016 (shiko 
Hapësirën Informuese 2.2).

(11) Rikuperimi ekonomik i Eurozonës pritet të vazhdojë me ritëm modest 
i mbështetur nga kushtet e favorshme financiare. Kërkesa e brendshme do 
të vijojë të mbështetet nga politika monetare akomoduese, përmirësimi i 
kushteve në tregun e punës dhe efekti i çmimeve të ulëta të naftës. Lehtësimi i 
kushteve financiare pritet të nxisë rritjen e investimeve. Aktualisht, rreziqet ndaj 
perspektivës ekonomike të Eurozonës lidhen kryesisht me pasojat e referendumit 
të Mbretërisë së Bashkuar, dobësimin e perspektivës ekonomike të rajoneve në 
zhvillim dhe mundësinë e përshkallëzimit të konflikteve gjeopolitike në rajone 
të caktuara.

Tabelë 2.3. Disa tregues makroekonomikë për SHBA-në dhe Eurozonën

  Ndryshimi i PBB-së (% vjetore)  Inflacioni (% vjetore) Papunësia (% vjetore) Borxhi bruto i 
qeverisë(% PBB)

  T1’16 T2’16 2016p 2017p Mars’16 Qer’16 Mars’16 Qer’16 T4’15 T1’16
SHBA 1.6 1.2 2.2 2.5 0.9 1.0 5.0 4.9 103.8 105.4
Eurozonë 1.7 1.6 1.6 1.4 0.0 0.1 10.2 10.1 90.7 91.7
-Gjermani 1.8 1.7 1.6 1.2 0.1 0.2 4.3 4.2 71.2 71.1
-Francë 1.3 1.4 1.5 1.2 -0.1 0.3 10.1 9.9 96.2 97.5
-Itali 1.0 0.7 0.9 1.0 -0.2 -0.2 11.5 11.6 132.7 135.4
-Greqi -0.8 -0.7 : : -0.7 0.2 23.7 23.3* 176.9 176.3

Burimi: Banka Qendrore Evropiane, Eurostat, BEA (Bureau of Economic Analysis), Bureau of 
Labour Statistics, FMN. 
p-parashikime të FMN-së, janar 2016; * e dhënë e muajit prill, 2016; : nuk ka të dhëna të 
disponueshme.

(12) Në rajonin e Ballkanit Perëndimor, rritja e investimeve private dhe publike 
ka kontribuar pozitivisht në rritjen ekonomike të vendeve të rajonit, ndërsa 
konsumi mbetet i ndrydhur. Vendet e rajonit kanë vijuar të rriten pozitivisht gjatë 
tremujorit të parë të 2016-ës, por me ritëm më të ngadalësuar në disa prej tyre 
(Maqedoni dhe Mal i Zi), krahasuar me tremujorin paraardhës. Aktiviteti është 
mbështetur pozitivisht nga investimet private dhe publike, por konsumi mbeti i 
ndrydhur duke reflektuar stanjacionin e pagave e pensioneve dhe besimin e 
ulët të konsumatorëve. Kushtet në tregun e punës vijojnë të mbeten sfiduese, 
ndonëse rikuperimi ekonomik ka ndihmuar në shkallë të ndryshme rritjen e 
punësimit. Presionet inflacioniste mbeten të ulëta në të gjithë rajonin, duke 
reflektuar efektin e çmimit të ulët të naftës, stabilitetin e kursit të këmbimit dhe 
dobësinë e kërkesës së brendshme. Në sektorin publik, zbatimi i programeve 
konsoliduese dhe rikuperimi ekonomik, kanë kontribuar në uljen e deficiteve 
fiskale dhe borxhit publik në të gjitha vendet. Në sektorin bankar, rritja vjetore 
e kredisë rezulton përgjithësisht pozitive, mbështetur dhe nga ulja e normave 
të interesit. Në disa prej vendeve si në Maqedoni, Kosovë dhe Serbi, rritja e 
kreditimit ishte e konsiderueshme, ndërsa në Shqipëri dhe në Mal të Zi, kjo 
rritje ishte më e dobët. Me përjashtim të Shqipërisë dhe Maqedonisë, të gjitha 
vendet e rajonit regjistruan rënie të nivelit të kredive me probleme në fund të 
tremujorit të parë. Gjithsesi, duhet theksuar se pavarësisht përpjekjeve pozitive, 
pastrimi i bilanceve të bankave mbetet sfida kryesore e sektorit bankar në këtë 
rajon, duke ndikuar në ecurinë e kreditimit dhe në performancën financiare. 

Tabelë 2.4. Disa tregues kryesorë makroekonomikë dhe financiarë për vendet 
e Ballkanit Perëndimor

PBB
(reale, % vjetore)

Papunësia
(% vjetore)

Borxhi sovran (% e 
PBB-së) Kredia (% vjetore) Rap. kredive me 

probleme
  T4’16 T1’16 2016p T4’15 T1’26 T4’15 T1’16 T4’15 T1’16 T4’15 T1’16
B&H 2.1 : : 42.9 42.4 42.3 : 2.4 3.0 13.7 13.2
Maqedoni 3.9 2.0 3.5 24.6 24.5 38.4 36.8 8.6 8.6 10.3 10.9
Mal i Zi 1.4 1.1 3.6 17.9 19.1 63.3 59.3 0.8 1.4 13.4 12.9
Kosovë 0.9* : : 32.9** : 13.2 13.6 7.9 8.2 : :
Serbi 1.2 3.5 2.0 17.7 19.0 75.4 73.7 7.6 11.4 21.6 20.9

Burimi: Komisioni Evropian.
p- parashikimi i ECFIN-së, 2016; *e dhënë e vitit 2014, **e dhënë e vitit 2015.

2.1 ZHVILLIMET NË TREGJET FINANCIARE DHE TË LËNDËVE 
TË PARA

(13) Zhvillimet në tregjet financiare globale u përmirësuan gjatë periudhës 
shkurt-qershor 2016. Tronditjet që karakterizuan tregjet financiare në fund të 
vitit të kaluar dhe fillimin e këtij viti, u normalizuan gjatë muajve në vazhdim, 
si rezultat i pritshmërive pozitive mbi ecurinë e ekonomisë globale, sinjaleve 
për rikuperim të çmimeve të naftës dhe pritjeve për lehtësim të mëtejshëm të 
politikës monetare të BQE-së. Në tregjet e kapitalit të vendeve të zhvilluara, 
këto zhvillime sollën rikuperim të çmimeve të aksioneve nga rënia e fillimvitit dhe 
ngushtim të spread-eve në tregjet e kredisë së sovranit. Në tregjet e vendeve në 
zhvillim, kushtet e financimit në disa segmente u lehtësuan dhe flukset e kapitalit 
u rikthyen në kërkim të fitimeve më të larta. Në tregjet evropiane të parasë, 
zhvillimet kanë qenë të qëndrueshme, me norma negative dhe me tendencë 
rënëse, duke reflektuar politikën akomoduese të BQE-së dhe likuiditetin e 
bollshëm. 

(14) Rezultati i referendumit të Mbretërisë së Bashkuar për të dalë nga BE-
ja ishte befasues për tregjet financiare, ndaj reagimi i tyre ishte i fortë dhe i 
menjëhershëm. Rritja e pasigurisë së investitorëve lidhur me këtë proces dhe 
të ardhmen e marrëdhënieve midis Mbretërisë së Bashkuar dhe Bashkimit 
Evropian, shkaktoi rënie të përgjithshme të vlerave në tregjet e aksioneve, 
veçanërisht atyre evropiane dhe britanike. Çmimet e aksioneve të bankave 
evropiane regjistruan luhatje të konsiderueshme krahasuar me segmente të tjera 
të tregut, duke reflektuar shqetësim lidhur me përfitueshmërinë e tyre dhe ngjarje 
të lidhura me banka apo vende specifike. Në tregjet e sovranit, lëvizja e 
investitorëve drejt tregjeve me kthim më të qëndrueshëm dhe pritjet për lehtësim 
të mëtejshëm të politikës monetare të BQE-së, solli rënie të normave të kthimit 
të titujve evropianë të borxhit shtetëror, veçanërisht të vendeve me vlerësim të 
lartë. Gjithsesi, tronditja në tregje rezultoi jetëshkurtër dhe një pjesë e vlerave 
u rikuperuan gradualisht gjatë muajit korrik. Ndërkohë, ndikimi i referendumit 
në Mbretërinë e Bashkuar në tregjet amerikane të kapitalit dhe në tregjet në 
zhvillim ka rezultuar i kufizuar. 

(15) Tregjet e monedhave shënuan luhatje gjatë gjysmës së parë të vitit 2016, 
duke reflektuar ecurinë ekonomike mes rajoneve dhe pritjet e tregjeve. Gjatë 
muajve të parë të vitit, euroja është vlerësuar ndaj dollarit amerikan, duke 
reflektuar pritshmëritë mbi ecurinë ekonomike të dy rajoneve dhe një tranzicion 
gradual drejt shtrëngimit të politikës monetare nga ana e Rezervës Federale 
në Shtetet e Bashkuara të Amerikës. Pas rezultatit të Brexit, euroja u forcua 
ndjeshëm ndaj paundit britanik. Në fund të periudhës, euroja është nënçmuar 
ndaj dollarit amerikan, jenit japonez dhe monedhave të shumicës së rajoneve 
në zhvillim, në reflektim të pritjeve të tregjeve për një lehtësim të mëtejshëm të 
politikës monetare nga ana e BQE-së. 

(16) Ecuria e çmimeve në tregjet e naftës u stabilizua dhe dha sinjale rikuperimi 
në periudhën shkurt-qershor 2016. Rënia e ofertës së naftës, kryesisht për 
shkak të ngadalësimit të prodhimit nga vendet e OPEK-ut dhe ndërprerja e 
furnizimeve nga disa prodhues të tjerë (si Nigeria dhe Kanadaja), ushtruan 
presion për rritjen e çmimeve gjatë kësaj periudhe. Nga fillimi i qershorit e 
në vazhdim, çmimet në tregjet e naftës dhe lëndëve të para patën rënie të 
moderuar, ndikuar nga rritja e ofertës nga vendet prodhuese, në kushtet e një 
kërkese ende të ndrydhur. 

Gra�k 2.1. Ecuria e indekseve kryesore 
në tregjet e aksioneve

Burimi: Banka Qendrore Evropiane.

Gra�k 2.2. Ecuria e kursit të këmbimit të 
euros ndaj monedhave kryesore

Burimi: Banka Qendrore Evropiane.

HAPËSIRË INFORMUESE 2.2. ZHVILLIMET NË GRUPET BANKARE TË HUAJA 
QË OPEROJNË NË SHQIPËRI 

Gjatë gjysmës së parë të vitit 2016, grupet bankare të huaja që operojnë në Shqipëri 
shënuan nivele të mira kapitalizimi dhe aftësi të mirë përballimi të goditjeve me 
natyrë makroekonomike, siç reflektuan rezultatet e provës së rezistencës së Autoritetit 
Evropian Bankar (EBA). Pesha e aktivitetit bankar që këto grupe evropiane zhvillojnë 
në Shqipëri, ndaj totalit të aktivitetit të grupit, vijon të mbetet e ulët dhe pothuaj në 
të njëjtat nivele me fundin e vitit 2015.

Tabelë 2.5. Zhvillimet në grupet bankare të huaja që operojnë në Shqipëri

Ndryshim (%) Raiffesen Bank 
International

Intesa San 
Paolo

Alpha 
Bank*

Piraeus 
Bank*

National Bank 
of Greece*

Societe 
Generale

Aktivet** -0.40% 6.00% -6.60% -2.00% -4.30% 9.40%
Kredi 1.30% 3.70% -7.80% -3.00% -11.50% 3.70%
Depozita -0.10% 3.90% -14.00% -3.00% -7.60% 5.50%
Provigjione -33.30% 33.00% -25.00% -1.00% -55.10% -
Fitimi neto -23.80% -14.80% … … … 7.50%
Raporte
Kredi me probleme 10.40% 9.00% 37.40% 40.00% - 5.10%
Marzhi neto nga interesat 2.76% - 2.81% 2.81% 2.80% -
Mjaftueshmëria e kapitalit 17.60% 12.90% 15.90% 16.70% 16.70% 16.70%
Pesha e bankës në Shqipëri ndaj grupit 1.73% 0.15% 0.68% 0.63% 0.29% 0.04%

*Të dhënat i përkasin fundit të tremujorit të parë 2016. 
** Ndryshim me fundin e vitit paraardhës për treguesit e bilancit. 
Shënim: Shenja (…) tregon ndryshim të theksuar të këtij treguesi (mbi 100%), ndërsa shenja 
(-) tregon të dhëna të padisponueshme për këtë tregues në publikimet e bankës përkatëse.
Burimi: Faqet zyrtare të grupeve bankare.

Në fund të muajit korrik 2016, Autoriteti Bankar Evropian (EBA) publikoi rezultatet 
e ushtrimit të provës së rezistencës (stress-test) të realizuar mbi bankat e Bashkimit 
Evropian për vitin 2016. Ky ushtrim vlerëson qëndrueshmërinë e bankave më të 
mëdha në sektorin bankar evropian (gjithsej 51 banka) ndaj goditjeve të rënduara 
ekonomike. Në ushtrimin e këtij viti nuk është caktuar një raport minimal i kërkuar 
kapitali për të kaluar provën e rezistencës, por rezultatet mund të krahasohen me 
kërkesat minimale rregullative që janë përcaktuar për këtë qëllim në secilin vend 
të BE-së. Nga bankat që morën pjesë në ushtrim, vetëm 3 prej tyre operojnë në 
vendin tonë dhe këto janë Raiffesen Bank, Intesa SanPaolo dhe Societe Generale. 
Në përgjithësi, rezultatet e provës së rezistencës për sektorin bankar në Evropë, 
tregojnë përmirësim të qëndrueshmërisë së tij, për shkak të përmirësimit të pozicionit 
të kapitalit (pas rritjeve të vazhdueshme të tij). Me përjashtim të një banke italiane, e 
cila nuk vepron në Shqipëri I dhe rezultoi me pamjaftueshmëri të kapitalit në fund të 
vitit 2018, sipas skenarit të rënduar, të gjitha bankat pjesëmarrëse shënojnë norma 
kapitalizimi mbi kërkesat minimale rregullatore, për komponentët përbërës të kapitalit. 

Për bankat që operojnë në Shqipëri, rezultatet tregojnë një normë kapitalizimi të 
nivelit të parë, mbi minimumin rregullator (prej 4.5%) për të dy skenarët. Për Bankën 
Intesa San Paolo, kjo diferencë pozitive është e ndjeshme për të dy skenarët. Për 
Bankën Raiffeisen, rezultatet vlerësojnë rritje të kapitalizimit në skenarin bazë, 
dhe një vlerë pranë por mbi minimumin rregullator, për skenarin e rënduar. Sipas 
deklaratës së grupit RZB, forcimi i pozicionit të kapitalit mbetet objektiv parësor 
dhe për këtë arsye, duke filluar prej vitit 2015, Raiffesen Bank International ka 
hartuar një program të caktuar me qëllim rritjen e mjaftueshmërisë së kapitalit në të 
paktën 12% deri në fund të vitit 2017. Së fundi, Societe Generale paraqet norma 
të kënaqshme kapitalizimi për të dy skenarët e provës së rezistencës, ndjeshëm 
mbi minimumin rregullator.

Tabelë 2.6. Rezultatet e stress-testit për bankat që operojnë në Shqipëri
  Transitional Common Equity Tier 1 (CET1)
Banka 2015 Skenari bazë 2018 Skenari i rënduar 2018
Raiffesen 10.47% 12.36% 6.14%
Intesa SanPaolo 12.98% 12.83% 10.24%
Societe Generale 11.42% 11.94% 8.03%

Burimi: Autoriteti Bankar Evropian.

I Banka Monte Dei Paschi di Siena, banka më e vjetër në botë.

3. ZHVILLIMET MAKROEKONOMIKE

(17) Aktiviteti ekonomik në vend vijoi të zgjerohet edhe gjatë tremujorit 
të parë të vitit 2016, si në terma vjetorë me 2.96%, ashtu edhe tremujorë 
me 1.2%. Rritja ekonomike është mbështetur nga ecuria pozitive e sektorit të 
shërbimeve7, ndërsa sektori i prodhimit ka kontribuuar negativisht. Kërkesa 
agregate u mbështet nga rritja e investimeve private, e eksporteve neto dhe 
e konsumit privat, ndërsa konsumi publik dha një kontribut negativ. Zhvillime 
pozitive u regjistruan edhe në tregun e punës, ku norma e papunësisë shënon 
rënie, si në terma vjetorë, ashtu edhe në tremujorë, në nivelin 15.5%8. 

(18) Politika monetare e Bankës së Shqipërisë vijoi të mbetet lehtësuese gjatë 
pjesës së parë të vitit 2016 me synim rritjen e kredisë, konsumit dhe investimeve 
private, në një mjedis me presione të ulëta inflacioniste. Në qershor 2016, 
inflacioni vjetor arriti në nivelin 1.2%. Ndonëse kjo normë ishte e ngjashme me 
atë të vitit paraardhës, është ndjeshëm më e lartë se në tremujorn e kaluar9. Në 
vijim të këtyre zhvillimeve, Këshilli Mbikëqyrës i Bankës së Shqipërisë ka ulur 
dy herë normën bazë të interesit me 0.25 p.p., në nivelin 1.25%. Për pjesën e 
mbetur të vitit, pritshmëritë janë që ekonomia shqiptare do të vazhdojë të ecë 
në një trajektore pozitive, me një rritje ekonomike në përmirësim duke ndikuar 
në rikthimin e normës së inflacionit pranë objektivit të Bankës së Shqipërisë në 
afat të mesëm. 

(19) Politika fiskale ka përforcuar prirjen e saj konsoliduese gjatë periudhës, 
duke regjistruar një tepricë pozitive buxhetore (suficit) për herë të parë që 
prej vitit 2007, por mosrealizimi i shpenzimeve kapitale duhet vlerësuar 
me kujdes. Sipas të dhënave paraprake të Ministrisë së Financave, rritja e 
të ardhurave vjetore me rreth 8.7%10 u shoqërua me rënien e shpenzimeve 
të përgjithshme me rreth 7.9%. Kontributin kryesor në realizimin më të ulët të 
shpenzimeve e ka dhënë rënia e shpenzimeve kapitale, rënia e shpenzimeve 
për interesa dhe e subvencioneve, kryesisht për pushtetin vendor. Teprica 
pozitive buxhetore (suficit) shënoi vlerën prej 17.9 miliardë lekësh kundrejt 
deficitit prej 13.3 miliardë lekësh një vit më parë. Prania e suficitit buxhetor ka 
bërë që nevojat për financim të jenë më të ulëta dhe këto nevoja janë plotësuar 
tërësisht nga burimet e huaja. Ndryshimi i strukturës së financimit të nevojave 
7 Kontribut pozitiv kanë dhënë degët: “Tregti, Hotele dhe Restorante” dhe “Transport” (0,85 

p.p); “Administrata publike, Arsimi dhe Shëndetësia” (0,60 p.p); “Ndërtimi” (0,55 p.p); 
“Informacioni dhe Komunikacioni” (0,37 p.p); “Pasuritë e paluajtshme” (0,23 p.p). Degët 
që kanë kontribuar negativisht janë: “Industria, Energjia dhe Uji” (0,30 p.p); ”Bujqësia, Pyjet 
dhe Peshkimi” (0,05 p.p). 

8 Gjatë tremujorit të dytë të vitit 2016, norma e papunësisë arriti në 15.5%, kundrejt vlerës 
17.3% në dhjetor 2015 dhe 17.0% një vit më parë. Shkalla e papunësisë, sipas përkufizimit 
të Organizatës Ndërkombëtare të Punës, përfshin grupmoshën 15 vjeç e lart.

9 Më konkretisht, në qershor të vitit 2015, kjo normë shënoi vlerën 1.4% dhe në mars të vitit 
2016 arriti në 0.3%. Pritshmëritë mbi punësimin për pjesën e mbetur të vitit vlerësohen gjithashtu 
pozitive dhe për të gjithë sektorët e ekonomisë.

10 Të ardhurat vjetore shënuan një vlerë kumulative prej 198.116 miliardë lekësh, ndërsa 
shpenzimet e përgjithshme shënuan vlerën 180.130 miliardë lekë.



Raporti i Stabilitetit Financiar, 6MI-2016 Raporti i Stabilitetit Financiar, 6MI-2016

28 Banka e Shqipërisë Banka e Shqipërisë 29

buxhetore vijon t’i dedikohet emetimit të Eurobondit vitin e kaluar. Mosrealizimi 
i shpenzimeve kapitale sipas planit, është një dukuri që duhet analizuar dhe 
vlerësuar me kujdes, me synim kufizimin e tij përgjatë kohës. Ecuria e realizimit 
të shpenzimeve kapitale dhe shpërndarja sa më e mirë e tyre përgjatë vitit 
financiar, është me rëndësi jo vetëm për mbështetjen e rritjes ekonomike dhe 
ecurinë e treguesve makroekonomikë, por edhe për administrimin e nevojave 
për likuiditet në tregun ndërbankar. 

(20) Në tremujorin e dytë të vitit, pozicioni neto i llogarisë financiare ka 
mundësuar financimin e më shumë se 2/3 të nevojave në valutë të vendit. 
Gjatë kësaj periudhe, deficiti i llogarisë korrente u zgjerua me rreth dy herë në 
terma vjetorë, duke arritur në nivelin 354 milionë euro. Ky zhvillim i atribuohet 
tërësisht thellimit të mëtejshëm të deficitit tregtar në mallra, i cili u zgjerua me 
rreth 189 milionë euro, duke arritur në 677 milionë euro. Në terma vjetorë, 
eksportet ranë me 22%, në nivelin 194 milionë euro, ndërsa importi i mallrave 
u rrit me 18% dhe shënon vlerën prej 871 milionë eurosh. Në krahasim me 
një vit më parë, zgjerimi i deficitit tregtar me rreth 39%, i atribuohet kryesisht: 
(i) zgjerimit të importeve të mallrave për investim në sektorin e energjetikës; (ii) 
zhvillimeve negative në eksportin e naftës, pasojë e rënies së prodhimit dhe 
çmimeve të naftës në tregjet ndërkombëtare; dhe (iii) rritjes së importeve në 
zërin “makineri, pajisje dhe mjete transporti”, kryesisht të lidhura me investimet 
e huaja direkte. Llogaria e shërbimeve ndonëse regjistron një suficit prej 122 
milionë eurosh, rreth 6 milionë euro më pak se një vit më parë. Në këtë ecuri, 
kontributin kryesor e ka dhënë zëri “shërbimet e udhëtimit” dhe “shërbimet për 
përpunim të inputeve fizike të zotëruara nga të tjerët”11. Llogaria e të ardhurave 
parësore u mbyll me një tepricë negative prej 15 milionë eurosh, rreth 2 milionë 
euro më shumë se një vit më parë. Të ardhurat dytësore u vlerësuan 217 milionë 
euro, rreth 6 milionë euro më shumë se një vit më parë. Dërgesat e emigrantëve 
përbëjnë rreth 71% të të ardhurave dytësore dhe sipas vlerësimeve të Bankës 
së Shqipërisë ato shënuan 154 milionë euro gjatë periudhës, duke qenë rreth 
5% më të ulëta se një vit më parë. 

Gjatë tremujorit të dytë të vitit, llogaria kapitale shënoi një tepricë pozitive prej 
rreth 7 milionë eurosh, duke zbritur me 14 milionë euro kundrejt një viti më 
parë. Kjo ecuri i atribuohet rënies së granteve për investime kapitale.

Së fundi, llogaria financiare regjistroi një pozicion debitor në mjete valutore prej 
254 milionë euro ose 76 milionë euro më shumë kundrejt të njëjtës periudhë 
të një viti më parë. Kjo llogari financoi rreth 73% të nevojave në valutë që u 
shfaqën nga ecuria e përbashkët e llogarisë korrente dhe asaj kapitale12.

11 Këtu përfshihet vëllimi i transaksioneve të kryera për industrinë e tekstileve dhe të artikujve 
tekstilë, dhe të këpucëve (industria e përpunimit me lëndë të parë të huaj në vend). 

12 Shuma e bilancit të llogarisë korrente dhe të asaj kapitale konceptohet si shkalla e ekspozimit 
të ekonomisë shqiptare ndaj botës, sipas Manualit të Gjashtë të Bilancit të Pagesave (FMN). 

4. POZICIONI FINANCIAR DHE EKSPOZIMI NDAJ 
RREZIQEVE I INDIVIDËVE DHE BIZNESEVE

(21) Gjatë pjesës së parë të vitit 2016, individët mbetën të orientuar drejt 
kursimit, por me prirje rënëse. Rritja vjetore e kredisë për individët me ritëm më 
të lartë se ajo e depozitave të tyre përbën një zhvillim pozitiv, duke reflektuar 
orientimin drejt huamarrjes në lekë. Për të njëjtën periudhë, kredia për bizneset 
shënoi rritje të lehtë, ndërsa depozitat zgjerim më të shpejtë. Si rezultat, individët 
kanë ngushtuar pozicionin kreditor, ndërsa bizneset shfaqin thellim të pozicionit 
debitor. Procesi i fshirjes së kredive të humbura nga bilancet e bankave është 
shoqëruar me përmirësim të cilësisë së kredisë për individët dhe bizneset, më 
e theksuar kjo ndaj zhvillimeve të një viti më parë dhe kryesisht për kredinë e 
pambrojtur në valutë. 

4.1 POZICIONI FINANCIAR I INDIVIDËVE DHE BIZNESEVE

(22) Gjatë periudhës, pozicioni kreditor i individëve është ulur dhe ai debitor i 
bizneseve është rritur. Pavarësisht se individët ruajnë prirjen e kursimit, pozicioni 

kreditor13 shënon ngushtim me rreth 5 miliardë lekë 
gjatë periudhës, në nivelin 748 miliardë lekë. Ky 
zhvillim reflekton zgjerimin më të shpejtë të kredisë 
së individëve ndaj depozitave të tyre, kryesisht për 
monedhën vendase. Në të kundërt, individët kanë 
zgjeruar depozitat e tyre në valutë, duke rritur prirjen 
e kursimeve në monedhë të huaj. Nga ana tjetër, 
gjatë periudhës, bizneset kanë thelluar pozicionin 
e tyre debitor ndaj sektorit bankar me rreth 13 
miliardë lekë, në nivelin 313 miliardë lekë, në 
kushtet e zgjerimit të ngadaltë të kredisë dhe uljes së 
depozitave. Thellimi i pozicionit debitor të bizneseve 
është më i dukshëm në monedhën vendase për shkak 
të përshpejtimit të kredisë, ndërsa pozicioni debitor 
në valutë është ngushtuar disi nga rritja më e shpejtë 
e depozitave. 

(23) Individët kanë zgjeruar investimet e tyre në 
aktive të tjera në sistemin financiar, në kërkim të normave më të larta të kthimit 
nga investimi. Pesha e investimeve në letra me vlerë ka shënuar rritje të shpejtë 
pas 2010-ës, në nivelin 12.4% të totalit të aktiveve të individëve, ndjekur nga 
blerja e kuotave në fondet e investimeve me 6.4% të totalit.

13 Diferenca midis depozitave dhe kredisë së individëve në sektorin bankar. 

Gra�k 4.1. Pozicioni �nanciar individë 
dhe biznese, miliardë lekë

Burimi: Banka e Shqipërisë.

Tabelë 4.1. Aktivet e individëve në sistemin financiar, miliardë lekë
  2010 2013 6MI-2016
  mld lek Pesha % mld lek Pesha % mld lek Pesha %
Depozita në lekë 357.6 49.8 449.5 43.7 450.4 40.3
Depozita në valutë 304.0 42.3 418.4 40.7 455.6 40.8
Bono thesari 56.7 7.9 70.6 6.7 72.4 6.5
Obligacione 0.37 0.05 39.8 3.9 66.4 5.9
Fondet e investimeve - - 50.3 4.9 71.7 6.4
Fondet e pensioneve private 
vullnetare 0.12 0.43 0.04 1.1 0.1

Portofoli i individëve 718.8 100.00 1,029 100 1,117.6 100
Burimi: Banka e Shqipërisë.

4.1.a Kreditimi i individëve dhe rreziku i kredisë

(24) Kredia për individët u zgjerua me rreth 3.1% ndaj fundit të vitit 2015 
dhe 3.0% krahasuar me një vit më parë, duke shënuar 159.4 miliardë lekë 
në fund të muajit qershor. Në harkun kohor të një viti, zgjerimi i kredisë për 
individët reflekton rritjen e kredisë së re, kryesisht për “investime në pasuri të 
paluajtshme”, në vijim të uljes së normës së interesit. Në fund të qershorit, 
norma mesatare e interesit për këtë lloj kredie, shënoi nivelin më të ulët historik, 
prej 3.74% në rënie vjetore me 1.3 p.p. Procesi i fshirjes së kredisë me 
rreth 4.2 miliardë lekë gjatë 12 muajve të fundit, ka ulur tepricën e kredisë 
dhënë individëve. Nëse kreditë e fshira do të vazhdonin të ishin në bilancet e 
bankave, rritja vjetore e kredisë dhënë individëve do të shënonte 5.7%.

(25) Kredia dhënë individëve rezidentë (e cila zë rreth 94% të totalit të kredisë 
për individët), u zgjerua gjatë periudhës me 2.3%, në nivelin 149.5 miliardë 
lekë. Kontributi kryesor vjen nga zgjerimi i kredisë për pasuri të paluajtshme 
dhe për konsum të mallrave të qëndrueshëm. Gjatë periudhës, ulja e kredisë 
së re “Overdraft” për individë, tkurri tepricën e kredisë për këtë kategori me 
10.7%. Në harkun kohor të një viti, kredia dhënë individëve rezidentë është 
zgjeruar me 1.7%, mbështetur nga zgjerimi i kredisë konsumatore me 5.5%. 
Kredia për individët jorezidentë zë rreth 15.2% të totalit të kredisë dhënë 
jorezidentëve dhe është zgjeruar ndjeshëm gjatë viteve të fundit. Teprica e 
kësaj kredie, u rrit me rreth 1.5 miliardë lekë (ose 19.5%) gjatë periudhës dhe 
me 2.4 miliardë lekë (ose 36.5% ) krahasuar me një vit më parë. 

(26) Zgjerimi i kredisë për individët ka reflektuar kryesisht rritjen e kredisë në 
lekë me rreth 6%, krahas rritjes së lehtë të kredisë në valutë me rreth 0.5%. 
Kredia e pambrojtur e individëve në valutë ka rënë në vlerë absolute dhe 
cilësia e saj është përmirësuar, duke shënuar rënie të ekspozimit ndaj lëvizjeve 
të pafavorshme të kursit të këmbimit. Pesha e saj në kredinë e individëve ra në 
26.9% të tepricës totale të kredisë, krahasuar me 29.4% në fundvitin e 2015-
ës. Rreth 82.4% e kredisë së pambrojtur për individë përbëhet nga “kredia 
për blerje shtëpie”, e cila gjatë harkut kohor njëvjeçar ka mbetur pothuaj në 
të njëjtin nivel. Si rrjedhim, pesha e kredisë në lekë është ngjitur në 51%, rreth 
1.4 p.p. më shumë se në qershor 2015. Sipas afatit të maturimit, kredia 
afatgjatë për individë nuk paraqet ndryshime dhe mbetet në nivelin prej 80.2% 

të portofolit; kredia afatshkurtër ka zbritur në 6.1% 
dhe kredia afatmesme zë 13.7% të portofolit.

(27) Fshirja e kredive të humbura nga bilanci i 
bankave, është shoqëruar me përmirësimin e cilësisë 
së portofolit të kredisë për individët. Raporti i kredive 
me probleme për individët u ul në nivelin 12%, 
rreth 2.9 p.p. më pak se viti i kaluar. Përmirësimi i 
cilësisë së kredisë është më i ndjeshëm për kredinë 
në valutë dhe për pjesën e saj që është e pambrojtur 
nga lëvizjet në kursin e këmbimit. Raporti i kredisë 
me probleme në valutë zbriti në nivelin 13.3%, duke 
shënuar një rënie vjetore prej 4.3 p.p. Po ashtu, 
edhe cilësia e kredisë për individë e pambrojtur nga 
kursi i këmbimit u përmirësua në 14.0%, nga 17.8% 
në qershor 2015. 

Gra�k 4.2. Struktura e kredisë për individët sipas afatit të maturimit (majtas) 
dhe monedhës (djathtas) 

Burimi: Banka e Shqipërisë.

Gra�k 4.3. Ndryshimi vjetor i Raportit të Kredive 
me probleme për individët, pikë përqindje

Burimi: Banka e Shqipërisë.

HAPËSIRË INFORMUESE 4.1. REZULTATET E VROJTIMIT MBI GJENDJEN 
FINANCIARE DHE HUAMARRJEN E FAMILJEVE

Vrojtimi i gjendjes financiare dhe huamarrjes së familjeve kryhet për të gjashtin vit 
radhazi, me një frekuencë gjashtëmujore. Në vrojtim janë intervistuar një kampionin 
rastësor prej 1,209 familjesh, ku rreth 54% i përkasin zonave urbane dhe 44% 
zonave rurale. 
 
Gjatë gjashtëmujorit të parë të vitit, numri i të punësuarve shënon rritje mbështetur 
nga punësimi në sektorin privat. Gjithsesi, balanca financiare (të ardhura-shpenzime) 
të familjeve shënon ngushtim, për shkak të rritjes më të shpejtë të shpenzimeve në 
krahasim me të ardhurat. 

Rreth 30% e familjeve deklarojnë se kanë hua për të paguar dhe kjo peshë ka rënë 
pak krahasuar me 6-mujorin e kaluar, por rezulton më e lartë se një vit më parë.
 
Në 94% të rasteve, huamarrja është në lekë. Në 43% të rasteve të huamarrjes, 
familjet i janë drejtuar burimeve formale (banka dhe institucione jobankare) dhe në 
57% të rasteve i janë drejtuar burimeve joformale, kryesisht në cash. Kjo shpërndarje 
është zhvendosur në favor të huamarrjes formale kundrejt asaj joformale, si rezultat 
i rritjes së rasteve të huamarrjes nga bankat. Tre qëllimet kryesore të huamarrjes 
mbeten për konsum (35% e rasteve të huamarrjes), blerje/riparim prone (31% e 
rasteve) dhe zhvillim biznesi (13% e rasteve). Në ndryshim nga prirja e viteve të 
fundit, gjatë periudhës së vrojtuar, shpërndarja e qëllimit të kredisë është zhvendosur 
në favor të huamarrjes për blerje/riparim prone, në përputhje me zhvillimet në 
tepricën e kredisë së individëve. 

Totali i tepricës së raportuar të huasë rezulton në rënie krahasuar me vrojtimin e 
kaluar, por më i lartë se një vit më parë. Rreth 84% e tij është siguruar nga burime 
formale dhe 16% nga burime joformale, duke reflektuar zhvendosje të ndjeshme drejt 
huasë formale nga bankat. Sipas valutës, 71% e tepricës deklarohet në lekë dhe 
29% në euro. Sipas qëllimit të përdorimit, rreth 61% e tepricës së huasë deklarohet 
për “blerjen/riparimin e një prone”, 21% për “zhvillimin e një biznesi” dhe vetëm 
5% për qëllime “konsumi”;

Familjet huamarrëse vlerësojnë rënie të këstit të kredisë gjatë periudhës referuese, 
duke reflektuar uljen e normës së ponderuar të kredisë për individët. Në lidhje me 
aftësinë paguese, vlerësohet një përmirësim i lehtë i aftësisë paguese në terma 
vjetorë dhe gjashtëmujorë, ndërsa pritshmëritë për pjesën e mbetur të vitit janë më 
optimiste. Kërkesa për kredi mbetet e dobët, por shënon rritje të lehtë në pjesën e 
parë të vitit. Mundësia për të marrë hua është rritur lehtë në pjesën e parë të vitit, 
por mbetet poshtë nivelit të mesatares afatgjatë. 

4.1.b Kreditimi i bizneseve dhe rreziku i kredisë

(28) Kredia për bizneset, që përfaqëson gati 69% të totalit të kredisë (409.9 
miliardë lekë) dha kontributin kryesor në zhvillimin e ecurisë së kredisë. Kjo 
kredi u zgjerua me rreth 7.9 miliardë lekë ose 2.0% ndaj fundit të vitit 2015. 
Ndaj një viti më parë, kredia për bizneset ra me 3.9 miliardë lekë ose 0.94%, 
duke reflektuar fshirjen e kredive me probleme në vlerën rreth 14.4 miliardë 
lekë. E korrigjuar për këtë vlerë, teprica e kredisë për bizneset do të ishte 
zgjeruar në terma vjetorë me 2.5%.

(29) Gjatë periudhës, zgjerimi i kredisë ka përfshirë si bizneset rezidente, 
ashtu edhe ato jorezidente. Kredia e dhënë për bizneset rezidente, u zgjerua 
me 0.6% gjatë periudhës, në nivelin 391.2 miliardë lekë. Teprica e kredisë 
“Overdraft”, e cila zë peshën kryesore (rreth 32.0%) të kredisë dhënë biznesit 
rezident, shënoi zgjerimin më të shpejtë me 1.6%. Ecuri pozitive shënoi edhe 
kredia për “investime për pasuri të paluajtshme”, e cila është rritur me 1.3% 
ose 1.3 miliardë lekë. Megjithatë, referuar të njëjtës periudhë të një viti më 
parë, kredia për biznesin rezident është ngushtuar me rreth 2.9 miliardë lekë 

ose 0.7%, si rezultat i rënies së stokut të kredisë dhënë bizneseve për “investime 
për pasuri të paluajtshme” gjatë procesit të fshirjes së kredive të humbura. Për 
biznesin jorezident, teprica e kredisë u zgjerua ndjeshëm gjatë periudhës, me 
rreth 9.7% ose 4.5 miliardë lekë. Edhe kundrejt një viti më parë, kredia për 
biznesin jorezident shënoi rritje me rreth 1% ose 0.6 miliardë lekë.

(30) Gjatë periudhës, kreditimi për bizneset u rrit si në lekë ashtu edhe në 
valutë. Konkretisht, kredia e bizneseve në lekë shënoi një zgjerim më të shpejtë, 
me 2.6%, ndërsa ajo në valutë u zgjerua lehtë me 0.8%. Pesha e kredisë në 
valutë në totalin e kredisë së bizneseve, vijon të luhatet në intervalin 64-65%, 
duke zbritur lehtësisht ndaj fundvitit 2015 me 0.4 pikë përqindje. Teprica e 
kredisë së pambrojtur u ul në 26.3% të totalit të kredisë për bizneset, krahasuar 
me 27% në fundin e vitit 2015. Në strukturën e kredisë së pambrojtur të 
bizneseve, pesha e kredisë “për tregti” shënoi rritje në 47.0% të këtij portofoli, 
ndërsa kredia “për zhvillim biznesi” dhe kredia “për zhvillim të pasurive të 
paluajtshme” përbëjnë përkatësisht 15.1% dhe 10.6% të portofolit. 

(31) Sipas madhësisë së aktivitetit14, pesha e kredisë për bizneset e mëdha 
dhe të mesme shënon rënie, duke zënë përkatësisht 60.7% dhe 17.7% të 
totalit, ndërsa kredia për biznesin e vogël ka shënuar rritje në nivelin 21.6% 
të totalit. Gjatë pjesës së parë të vitit, biznesi i vogël dhe i mesëm kanë 
rritur peshën e kredisë afatshkurtër, ndërsa biznesi i madh është orientuar drejt 
kredisë afatmesme dhe afatgjatë. Sipas monedhës së kreditimit, vërehet se 
biznesi i vogël dhe ai i madh kanë zgjeruar kredinë në valutë, kurse biznesi i 
mesëm e ka ngushtuar atë. 

14 Biznese rezidentë.

Gra�k 4.4. Struktura e kredisë për bizneset sipas afatit të maturimit (majtas) 
dhe monedhës (djathtas)

Burimi: Banka e Shqipërisë.

HAPËSIRË INFORMUESE 4.2. EKSPOZIMI I NDËRMARRJEVE NDAJ RREZIKUT 
TË KURSIT TË KËMBIMIT

Bazuar në rezultatet e vrojtimit mbi gjendjen financiare dhe huamarrjen e 
ndërmarrjeve për gjashtëmujorin e parë 2016, bizneset janë të ekspozuara ndaj 
rrezikut të tërthortë të kredisë nga luhatjet e kursit të këmbimit. Për një total prej 
469 ndërmarrjesh huamarrëse (në totalin e 1,209 bizneseve të pyetura), rreth 60% 
e kryejnë veprimtarinë vetëm në lekë, 29% në valutë dhe diferenca prej 15% e 
bizneseve, kombinon monedha të ndryshme. 

Lëvizjet e kursit të këmbimit ekspozojnë bizneset të cilat kryejnë veprimtarinë e tyre 
në një monedhë të ndryshme nga ajo në të cilën kanë marrë hua. Për ndërmarrjet 
të cilat e kryejnë veprimtarinë vetëm në lekë, 42.5% e tyre janë të ekspozuara ndaj 
nënçmimit të kursit të këmbimit, pasi janë huamarrëse vetëm në valutë ose në disa 
monedha. Për ndërmarrjet të cilat e kryejnë veprimtarinë e tyre vetëm në valutë, 
38.4% e tyre janë huamarrëse vetëm në monedhën vendase ose me një kombinim 
monedhash, duke i ekspozuar ndaj rrezikut të mbiçmimit të kursit të këmbimit. 

Gra�k 4.5. Struktura e kredisë së bizneseve sipas madhësisë 

Burimi: Banka e Shqipërisë.

Gra�k 4.6. Monedha e kryerjes së veprimtarisë dhe ekspozimi  i 
bizneseve ndaj kursit të këmbimit

Burimi: Banka e Shqipërisë.

Në total, rreth 65% e bizneseve huamarrëse janë të mbrojtura ndaj rrezikut të 
këmbimit, për shkak të huamarrjes në të njëjtën monedhë me atë të kryerjes së 
veprimtarisë ose kombinimin e disa monedhave. Diferenca prej 35% e bizneseve 
huamarrëse është e ekspozuar ndaj luhatjeve të kursit të këmbimit. Për këto ndërmarrje 
të ekspozuara, 23.6% e tyre kanë një këst huaje që e tejkalon 20% të të ardhurave, 
në krahasim me 22.5% të ndërmarrjeve të paekspozuara. 

Gjithashtu, në vëmendje duhen mbajtur edhe ndërmarrjet johuamarrëse, të cilat 
mund të jenë huamarrëse potenciale në të ardhmen. Ndër to, 58.6% e kryejnë 
veprimtarinë e tyre vetëm në lekë, 26.8% e tyre e kryejnë veprimtarinë e tyre në 
valutë dhe 14.5% e tyre përdorin një kombinim monedhash në veprimtarinë e tyre. 

(32) Cilësia e portofolit të kredisë për bizneset 
shënon një përmirësim të lehtë në terma vjetorë, por 
ajo ka qenë në rënie gjatë periudhës. Në qershor 
2016, raporti i kredive me probleme shënoi nivelin 
24.4% nga 21.4% në dhjetor 2015 dhe 24.7% 
një vit më parë. Raporti i kredive me probleme për 
kredinë në valutë shënoi nivelin 25.3% në fund të 
periudhës, vetëm 0.5 p.p. poshtë nivelit të një viti 
më parë. Cilësia e portofolit të kredisë së pambrojtur 
në valutë për bizneset shënoi përmirësimin më të 
ndjeshëm vjetor, e ndikuar kryesisht nga procesi i 
fshirjes së kredive të humbura. Në fund të periudhës, 
raporti i kredive me probleme për këtë kategori 
të kredisë zbriti në 26.3% nga 31.2% në qershor 
2015, por është më i lartë se niveli 25.5% në fund 
të vitit 2015. 

Gra�k 4.7. Ndryshimi vjetor i Raportit të Kredive 
me Probleme për bizneset, në pikë përqindje

Burimi: Banka e Shqipërisë.

HAPËSIRË INFORMUESE 4.3. REZULTATET E VROJTIMIT MBI GJENDJEN 
FINANCIARE DHE HUAMARRJEN E NDËRMARRJEVE

Vrojtimi i gjendjes financiare dhe huamarrjes së ndërmarrjeve kryhet për të gjashtin 
vit radhazi, me një frekuencë gjashtëmujore. Gjatë pjesës së parë të vitit 2016, 
vrojtimi u zgjerua në një kampion prej 1,209 ndërmarrjesh të të gjitha përmasave, 
të shtrira gjeografikisht në të gjithë vendin dhe që kryejnë aktivitetin e tyre në sektorët 
kryesorë të ekonomisë.
 
Në përgjithësi, ndërmarrjet vlerësojnë se vështirësitë e konkurrencës përbëjnë 
faktorin kryesor kufizues në aktivitetin e tyre. Aksesi në financë dhe kostoja e 
financimit përbëjnë vështirësi për ndërmarrjet e vogla, ndërsa disponueshmëria e 
stafit të kualifikuar kufizon veprimtarinë e ndërmarrjeve të mëdha. 

Në krahasim me fundin e vitit 2015, ndërmarrjet e vogla dhe më pak ato të mesme, 
vlerësojnë ulje të nivelit të shitjeve dhe të rezultatit financiar, ndërsa ndërmarrjet e 

mëdha vlerësojnë përmirësim të tyre. Si rezultat, ndërmarrjet e vogla e kanë tkurrur 
veprimtarinë e tyre, ndërkohë që ato të mesme kanë vijuar zgjerimin e aktivitetit të 
tyre, pavarësisht rënies së shitjeve. Ndërsa ndërmarrjet e mëdha shënojnë zgjerim të 
ndjeshëm të veprimtarisë. Për gjashtëmujorin e dytë të vitit 2016, të gjitha ndërmarrjet 
presin një zgjerim të veprimtarisë së tyre dhe ecuri pozitive për nivelin e shitjeve 
të përgjithshme dhe të rezultatit financiar. 

Gjatë gjashtëmujorit të parë të 2016-ës, më tepër se gjysma e ndërmarrjeve të 
përgjigjura kanë financuar veprimtarinë e tyre vetëm përmes shitjeve, pavarësisht 
ndarjes sipas madhësisë. Vetëm nga shitjet, janë financuar përkatësisht 56.7% 
e ndërmarrjeve të vogla, 56% e atyre të mesme dhe 56.5% e atyre të mëdha. 
Huamarrja si burim më vete apo i kombinuar është përdorur nga 29.8% e 
ndërmarrjeve të mëdha, 27.2% e ndërmarrjeve të mesme dhe 23.3% e ndërmarrjeve 
të vogla. 

Rreth 46.4% e totalit të ndërmarrjeve (469 ndërmarrje gjithsej) pohojnë se kanë 
një hua për të paguar. Për ndërmarrjet e vogla, pesha e huamarrësve është 
39.5%, për ato të mesme është 46.6%, ndërsa për ndërmarrjet e mëdha është 
51.1%. Ndërmarrjet deklarojnë se i janë drejtuar kryesisht sektorit bankar si burim 
huamarrjeje. Përkatësisht, 92.2% e ndërmarrjeve të vogla, 92.7% e atyre të mesme 
dhe 96.1% e atyre të mëdha e kanë përfituar huanë e tyre vetëm nga bankat, 
ndërkohë që pjesa tjetër kanë kombinuar një tërësi burimesh financimi. 

Huamarrja e ndërmarrjeve ka si qëllim kryesor përballimin e shpenzimeve korrente 
(48.5% e ndërmarrjeve të vogla, 38.1% e atyre të mesme dhe 40.9% e atyre 
të mëdha), si edhe kryerjen e një investimi afatgjatë (34.8% e ndërmarrjeve të 
vogla, 36.5% e atyre të mesme dhe 38.5% e ndërmarrjeve të mëdha). Mbi 70% 
e ndërmarrjeve pavarësisht madhësisë, e konsiderojnë të përshtatshëm nivelin e 
huamarrjes së tyre për financimin e veprimtarisë. 

Teprica e huasë është dominuar kryesisht në monedhën vendase për ndërmarrjet e 
vogla dhe të mesme, ndërkohë që për ndërmarrjet e mëdha ka një peshë më të lartë 
të huamarrjes në valutë. Pjesa më e madhe e ndërmarrjeve kanë marrë hua në 1-5 
vitet e fundit, ndërsa huamarrja e re gjatë gjashtëmujorit, përbën vetëm 16.2% për 
ndërmarrjet e vogla, 11.2% për ato të mesme dhe 14.5% për ndërmarrjet e mëdha. 

Vlera e përgjithshme e huasë në krahasim me kapitalin e ndërmarrjes rezulton 
afërsisht sa gjysma e tij, për pjesën kryesore të ndërmarrjeve (mbi 70%, pavarësisht 
madhësisë). Për 76.9% të ndërmarrjeve të vogla, 67.2% të ndërmarrjeve të mesme 
dhe 82.8% të ndërmarrjeve të mëdha, pagesa e huasë ndaj totalit të të ardhurave 
arrin deri në 20% të të ardhurave. Për të gjitha ndërmarrjet, ngarkesa në borxh 
vlerësohet kryesisht disi më e lartë se “ngarkesa mesatare”. 

Procesi i huamarrjes nga bankat vlerësohet midis nivelit “normal” dhe “i vështirë” 
nga të gjitha ndërmarrjet. Mundësia e huamarrjes së re për gjashtëmujorin e 
ardhshëm vlerësohet përgjithësisht “pak e mundshme” dhe qëndron lehtësisht më e 
ulët për ndërmarrjet e vogla. Kërkesa e ulët për kredi reflekton kryesisht qëndrimin 
se niveli aktual i huamarrjes konsiderohet i përshtatshëm. Gjithsesi, për ndërmarrjet 
që do të donin më shumë hua, 23.5% e ndërmarrjeve të vogla pohojnë që është e 
sigurt ose ka shumë mundësi të marrin sërish hua në periudhën pasardhëse, 19.1% 
për ndërmarrjet e mesme dhe 31.8% për ndërmarrjet e mëdha. 

Vlerësimi i agreguar i persistencës në planifikimin e huamarrjes së ndërmarrjeve, 
synon të verifikojë nëse ndërmarrjet specifike që kanë synuar (planifikuar) të marrin 
një hua në periudhën t, e kanë realizuar atë ose jo në periudhën t+1. Kombinimet 
e mundshme në këtë rast, jepen në tabelën më poshtë:

Tabelë 4.2. Matrica përmbledhëse e planifikimit të huamarrjes 

Periudha t \ Periudha t+1 Ka marrë një kredi në 6M 
aktual (t+1)

Nuk ka marrë një kredi në 
6M aktual

Planifikon të marrë një kredi 
në 6M e ardhshëm 0.5 -1

Nuk planifikon të marrë një 
kredi në 6M e ardhshëm 1 -0.5

Mbi bazën e vlerave që dalin nga verifikimi, ndërtohet indeksi i persistencës në 
planifikimin e huamarrjes (Grafik 4.8). Ecuria dhe vlerat e indeksit tregojnë se 
gjatë periudhës kërkesa (planifikimi) i ndërmarrjeve për të marrë kredi ka munguar 
(vlera e indeksit gjendet pranë nivelit -0.5). Indeksi Theil (grafiku 4.9) vlerëson 
përqendrimin e përgjigjeve të ndërmarrjeve sipas alternativave ekzistuese në 
matricën përmbledhëse të planifikimit të huamarrjes. Indeksi i merr vlerat nga 0 në 
1, ku 0 tregon një shpërndarje të njëjtë për të gjitha alternativat, ndërsa 1 tregon 
një përqendrim të plotë. Ecuria e vlerave të indeksit Theil tregon për një rritje të 
përqendrimit në përgjigjet e bankave, që përforcon vlerësimin për një kërkesë të 
dobët për kredi. 

Gra�k 4.8. Persistenca në plani�kimin e 
huamarrjes 

Burimi: Departamenti i Stabilitetit Financiar

Gra�k 4.9.  Indeksi Theil

4.2 TREGU I PASURIVE TË PALUAJTSHME

(33) Sektori bankar është i ekspozuar në mënyrë të drejtpërdrejtë ose të 
tërthortë ndaj tregut të pasurive të paluajtshme15. Për këtë arsye, ndjeshmëria 
ndaj lëvizjes së çmimeve të pasurive të paluajtshme, është e konsiderueshme. 
Në qershor 2016, 50.6% e kredive janë të kolateralizuara me pronë të 

15 Ekspozimi në këtë rast përfaqësohet nga kredia e dhënë për, ose e garantuar me pasuri të 
paluajtshme; kredi dhënë kompanive të sektorit të ndërtimit; si edhe nga portofoli i pasurive 
të paluajtshme që është krijuar tek bankat si rezultat i marrjes së kolateralit në vijim të procesit 
të ekzekutimit të detyrimit.

paluajtshme ose rreth 67% e kredisë për individët dhe rreth 44.7% e kredisë 
për bizneset. Gjatë periudhës, kërkesa e individëve për kredi për pasuri të 
paluajtshme vlerësohet në rritje, pavarësisht se kushtet e kredisë raportohen të 
pandryshuara për individët dhe të shtrënguara për bizneset16. 

(34) Zgjerimi i tepricës së kredisë për pasuri të paluajtshme me gati 1.2% 
gjatë periudhës ka ndodhur në kushtet e rënies së normave të interesit të 
kredisë dhe është shoqëruar me përmirësimin e lehtë të cilësisë së saj. Raporti i 
kredive me probleme për këtë kategori kredie ra në nivelin 10.4%, nga 11.6% 
në fundvit dhe rreth 13.5% një vit më parë. Në lidhje me tepricën e kredisë 
për ndërtim, pesha e saj qëndroi në nivelin 12.6% të tepricës së kredisë së 
bizneseve, pa shfaqur ndryshime të rëndësishme gjatë periudhës (krahasuar me 

vlerën mesatare prej 20% gjatë harkut kohor 2007-2011).

(35) Norma e ponderuar e interesit të kredisë për pasuri të paluajtshme17 
shënoi 6.1%, duke mbetur brenda prirjes rënëse të viteve të fundit. Në të 
njëjtën linjë, kostoja relative18 e pagesës së kredisë për blerje pasurie të 
paluajtshme ka vazhduar të zbutet, duke reflektuar kushte më të favorshme për 
blerjen e pronave të paluajtshme nga këndvështrimi i huamarrësit.

16 Sipas Vrojtimit të Aktivitetit Kreditues, T2-2016, bankat vlerësojnë se kërkesa e individëve për 
kredi është përmirësuar ndjeshëm për kredinë për blerje banese (balanca rezultoi 11.4% nga 
-9.8% në tremujorin e mëparshëm).

17 Ponderohet norma e interesit të kredisë për individë për blerje pasurie të paluajtshme, dhe e 
kredisë për biznese për investime në pasuri të paluajtshme.

18 Kostoja relative e pagesës së kredisë për blerje pasurie të paluajtshme është matur si diferenca 
midis normës së interesit të kredisë për pasuri të paluajtshme dhe normës mesatare të rritjes 
së çmimit të banesave për katër tremujorët e kaluar. Rritja e kësaj diference nënkupton kosto 
relative më të lartë dhe e kundërta.

Gra�k 4.10. Zhvillimet në kredinë për pasuri 
të paluajtshme

Burimi: Banka e Shqipërisë.

0,0

2,0

4,0

6,0

8,0

10,0

12,0

0

50.000

100.000

150.000

200.000

250.000

T4/
05

T2/
06

T4/
06

T2/
07

T4/
07

T2/
08

T4/
08

T2/
09

T4/
09

T2/
10

T4/
10

T2/
11

T4/
11

T2/
12

T4/
12

T2/
13

T4/
13

T2/
14

T4/
14

T2/
15

T4/
15

06/
16

%

m
ln

 le
kë

Kredia për blerje pasurie të paluajtshme
Kosto e pagesës së kredisë për blerje
pasurie të paluajtshme

Gra�k 4.11. Raporti i kredive me probleme

5. TREGJET FINANCIARE

5.1 TREGU I LETRAVE ME VLERË

(36) Gjatë periudhës, vijoi rënia e normave të 
interesit për titujt e borxhit të qeverisë. Normat e 
kthimit në ankandet e tregut primar të letrave me vlerë 
shënuan rënie për të gjitha maturitetet, duke reflektuar 
uljen 2 herë të normës bazë të interesit nga Banka 
e Shqipërisë dhe zhvillimet për kërkesë-ofertën për 
tituj borxhi gjatë kësaj periudhe. Në agregat, norma 
mesatare e interesit të borxhit të qeverisë u ul në 
2.1%, rreth 1.5 p.p. më pak se vitn e kaluar. Gjatë 
gjashtëmujorit të parë të vitit 2016, qeveria ka rritur 
financimin me borxh të brendshëm në masën 24% 
në nivelin 202.9 miliardë lekë. Struktura e emetimit 
vijon të dominohet nga bonot e thesarit, të cilat zënë 
74.2% të totalit.

(37) Tek emetimet e titujve të borxhit në formën e bonove të thesarit, ato me 
afat maturimi 12 muaj ishin më të kërkuarat. Në fakt, emetimet e titujve të 
borxhit të qeverisë në formën e bonove të thesarit shënuan rreth 150 miliardë 
lekë, duke u rritur me 15% ndaj periudhës së kaluar (gjashtëmujori i dytë 
i vitit 2015), por duke qenë më e ulët se në të njëjtën periudhë të vitit të 
kaluar. Interesi i pjesëmarrësve në ankande vijon të mbetet më i lartë për afatin 
12-mujor të maturimit, ku oferta për investim plotësoi kërkesën për huamarrje. 

Gra�k 5.1. Ecuria e normës mesatare të 
interesit të borxhit të emetuar në letra me 

vlerë, në përqindje

Burimi: Banka e Shqipërisë.

Gra�k 5.2. Vëllimi dhe norma mesatare 
e ponderuar e kthimit të bonove të 

thesarit në tregun primar

Gra�k 5.3. Vëllimi dhe norma mesatare e 
ponderuar e kthimit të obligacioneve  në tregun 

primar

Burimi: Banka e Shqipërisë.

0.0

2.0

4.0

6.0

8.0

10.0

12.0

 -

 10.00

 20.00

 30.00

 40.00

 50.00

 60.00

 70.00

 80.00

6M
1/

08

6M
1/

09

6M
1/

10

6M
1/

11

6M
1/

12

6M
1/

13

6M
1/

14

6M
1/

15

6M
1/

16

%Mld. lekë

2V3V
5V �ks5V variabel
7V �ks10V �ks
10V variabëlNorma mesatare e interesit (djathtas)



Raporti i Stabilitetit Financiar, 6MI-2016 Raporti i Stabilitetit Financiar, 6MI-2016

40 Banka e Shqipërisë Banka e Shqipërisë 41

Gjatë periudhës, pesha e emetimeve të bonove të thesarit me afat 12-mujor u 
ngjit në 75% të totalit të bonove të thesarit të emetuar, kundrejt nivelit prej 57% 
në periudhën e kaluar. Norma mesatare e interesit për bono thesari vijoi prirjen 
rënëse të nisur prej gjysmës së dytë të vitit 2009, duke shënuar nivelin 1.6%.
 
(38) Kërkesa për titujt e borxhit të qeverisë në formën e obligacioneve ishte 
gjithashtu e lartë dhe mbështeti rënien e normës së kthimit të tyre. Emetimet e 
titujve të borxhit në formën e obligacioneve u rritën në 52.4 miliardë lekë, 56% 
më shumë se gjashtëmujorin e dytë të vitit 2015, por disi më të ulëta se në të 
njëjtën periudhë të një viti më parë. Rreth 80% e emetimit total të obligacioneve u 
përbë nga obligacionet me afat maturimi 2 dhe 3-vjeçar19. Në agregat, norma 
e ponderuar e kthimit të obligacioneve ra në 3.6% nga 6.1% në gjashtëmujorin 
e kaluar. Pavarësisht normave më të ulëta të kthimit, kërkesat nga investitorët 
ishin më të larta se vlerat e shpallura për huamarrje, duke pasqyruar kërkesën 
e investitorëve për norma më të larta kthimi nga investimi.

5.2 TREGU NDËRBANKAR

(39) Transaksionet në tregun ndërbankar kanë shënuar rritje gjatë periudhës 
dhe situata e likuiditetit në treg ka qenë e qëndrueshme. Vëllimi mesatar i 
huamarrjes njëditore dhe njëjavore shënoi rritje në krahasim me gjashtëmujorin 
e kaluar. Rritje gjatë kësaj periudhe ka treguar edhe huamarrja me afat maturimi 
njëmujor pavarësisht se fenomeni vijon të ndodhë rrallë dhe në vëllime më të 
ulëta në krahasim me transaksionet me afat më të shkurtër. Gjatë periudhës, 
norma mesatare e ponderuar e transaksioneve në tregun ndërbankar rezultoi 
1.51%, kundrejt 1.91% në gjashtëmujorin paraardhës. Bankat kanë tregtuar 
me norma interesi që kanë qenë vazhdimisht nën 
ose pranë nivelit të normës bazë të interesit, duke 
reflektuar një situatë të qëndrueshme të likuiditetit në 
tregun ndërbankar. 

5.3 TREGU I KËMBIMEVE VALUTORE

(40) Gjatë periudhës, leku u mbiçmua lehtësisht ndaj 
monedhës evropiane dhe ndaj dollarit amerikan. 
Në nivel vjetor, monedha vendase shfaqi mbiçmim 
thuajse të njëjtë ndaj dy monedhave kryesore me 
rreth 1.5%. Si rezultat, gjatë periudhës, kursi mesatar 
i këmbimit të euros shënoi 138.28 lekë, ndërsa ai i 
dollarit amerikan vlerën 124 lekë. 

19 Shënon një rënie të lehtë vetëm emetimi i obligacioneve 5-vjeçare me norma të ndryshueshme, 
dhe i atyre 10-vjeçare me norma fikse, ndërsa nuk ka emetim të obligacioneve 7-vjeçare me 
norma të ndryshueshme për periudhën. Pesha e këtyre titujve në totalin e obligacioneve të 
emetuara shënon 14.5%.

Gra�k 5.4. Ecuria e kursit të këmbimit në 
tregun e brendshëm valutor

Burimi: Banka e Shqipërisë.

6. ZHVILLIMET NË SISTEMET E PAGESAVE 

(41) Infrastruktura bazë për klerimin dhe shlyerjen e pagesave në monedhë 
vendase ka vijuar të funksionojë me siguri dhe efikasitet, duke mbështetur 
qëndrueshmërinë financiare dhe zbatimin e politikës monetare. Gjatë 
kësaj periudhe, operimi i sistemit nuk ka reflektuar rreziqe me karakter 
operacional, financiar (krediti dhe likuiditeti) dhe ligjor, të cilat të kenë cënuar 
disponueshmërinë e sistemit.

Në terma të aktivitetit, sistemi AIPS ka regjistruar një rënie të lehtë në numër 
dhe në vlerë përkatësisht me 1.75% dhe 2.47%, krahasuar me të njëjtën 
periudhë të vitit 2015. Gjatë periudhës, në këtë sistem u kryen rreth 58 mijë 
transaksione, ku vlera mesatare e shlyerjes për transaksion ishte 54.5 milionë 
lekë. Në sistemin e pagesave me vlerë të vogël, AECH, gjatë periudhës, 
janë kleruar 233.4 mijë pagesa, me një vlerë mesatare për transaksion prej 
rreth 0.17 milionë lekësh. Krahasuar me të njëjtën periudhë të vitit të kaluar, 
aktiviteti i sistemit AECH ka regjistruar rritje si në numër, ashtu edhe në vlerë me 
përkatësisht 8% dhe 4.2%. 

(42) Pagesat e kryera nëpërmjet instrumenteve specifike si transfertat e kreditit, 
kartat e debitit/kreditit, debitimi direkt etj., shënuan rritje gjatë periudhës. 
Konkretisht, nëpërmjet këtyre instrumenteve u kryen rreth 3.8 milionë pagesa 
me një vlerë totale prej 2.14 miliardë lekësh. Pavarësisht mbizotërimit të 
transfertave të kreditit në formë letre, pesha relative e këtij instrumenti ndaj numrit 
të përgjithshëm të pagesave ka rënë. Në të njëjtën kohë, numri i transfertave të 
kreditit në formë elektronike (si “home banking”), përdorimi i kartave bankare 
dhe i debitimit direkt ka ardhur në rritje në krahasim me një vit më parë.

Gra�k 6.1. Ecuria e aktivitetit në AIPS dhe AECH  për gjashtëmujorin e 
parë 2015-2016

Burimi: Banka e Shqipërisë.

7. SISTEMI FINANCIAR 

(43) Gjatë gjashtëmujorit të parë të vitit 2016, treguesit e veprimtarisë së 
sistemit financiar ishin të qëndrueshëm. Sektori bankar rezultoi me fitim dhe me 
tregues të mirë të kapitalit dhe likuiditetit. Segmentet e tjera të sistemit financiar 
kanë zgjeruar aktivitetin. Pesha e institucioneve financiare që kryejnë aktivitet 
jobankar në totalin e aktiveve të sistemit financiar shënoi rreth 10%, ku kontributin 
kryesor e japin fondet e investimeve. Sipas madhësisë së ekspozimeve të 
ndërsjella, vlerësohet që rreziku i drejtpërdrejtë i përcjelljes së rreziqeve në 
sektorin bankar prej segmenteve të tjera të sistemit 
financiar është i ulët; ndërsa qëndrueshmëria e 
sektorit bankar është me rëndësi kritike edhe për 
institucionet financiare jobankare. 

(44) Gjatë periudhës, treguesit kryesorë të 
veprimtarisë së sistemit financiar ishin të 
qëndrueshëm, por ndërmjetësimi financiar u zgjerua 
më ngadalë. Ky i fundit i matur nga raporti i aktiveve 
të sistemit20 ndaj Prodhimit të Brendshëm Bruto (PBB) 
arriti nivelin 100.7%, duke shënuar rënie ndaj 
niveleve të dy viteve të fundit. Kontributin kryesor në 
këtë rënie e ka dhënë aktiviteti i sektorit bankar, i cili 
është zgjeruar me ritme më të ulëta se rritja e PBB-së. 
Struktura e aktiveve të sistemit financiar mbizotërohet 
nga bankat, aktivet e të cilave zënë rreth 90.8% të 
aktiveve të sistemit ose rreth 90.5% e PBB-së. 

Tabelë 7.1. Pesha e segmenteve të sistemit financiar ndaj PBB-së në vite
Autoriteti Licencues dhe Mbikëqyrës Sistemi financiar 2011 2012 2013 2014 2015 6MI-2016

Banka e Shqipërisë
Sektori bankar 84.7 89.6 90.5 91.7  91.3  90.5 
Institucione jobanka 2.5 2.7 2.5 2.7  2.7  2.7 
SHKK dhe Unionet e tyre 0.7 0.8 0.8 0.8  0.7  0.6 

Autoriteti i Mbikëqyrjes Financiare
Shoqëri sigurimi 1.5 1.6 1.6 1.7  1.9  1.9 
Fondet e pensionit 0.01 0.02 0.03 0.04  0.1  0.1 
Fonde Investimi 1.21 3.7 4.5  4.7  4.9 

Ndërmjetësimi financiar 89.41 95.93 99.13 101.44  101.3  100.7 
Burimi: Banka e Shqipërisë, Autoriteti i Mbikëqyrjes Financiare, INSTAT.

(45) Ekspozimi i sektorit bankar ndaj segmenteve të tjera të sistemit financiar 
në vend mbetet i ulët. Ky ekspozim në krahun e aktivit të bankave është kryesisht 
në trajtën e huave dhe pjesëmarrjes në kapital në institucionet financiare 
jobankare, ndërsa në krahun e detyrimeve është në formën e fondeve të 
mbledhura prej tyre (llogarive të ndryshme). Në total, ky ekspozim zë vetëm 

20 Sistemi financiar përbëhet nga bankat, institucionet financiare jobanka, shoqëritë e kursim-
kreditit (SHKK), shoqëritë e sigurimit, fondet e pensioneve suplementare, si dhe fonde të 
investimit. Në analizën e këtij kapitulli, konsideroni që vetëm baza e të dhënave të shoqërive 
të sigurimit (bilanci) i referohet tremujorit të parë të vitit 2016, përsa i përket segmenteve të 
tjera të sistemit financiar, raportimi i fundit mbi aktivitetin e tyre i takon gjashtëmujorit të parë 
të vitit 2016.

Gra�k 7.1. Rritja vjetore e aktiveve të 
segmenteve përbërëse të sistemit �nanciar

Burimi: Banka e Shqipërisë, Autoriteti i Mbikëqyrjes Financiare, INSTAT.

1.9% të vlerës së aktiveve të sektorit bankar, duke treguar se rreziku financiar i 
drejtpërdrejtë që mund të kalojë nga segmentet e tjera të sistemit financiar drejt 
sektorit bankar është mjaft i kufizuar. 

(46) Nga ana tjetër, vlerat e mësipërme të ekspozimit 
në raport me aktivitetin e vetë institucioneve financiare 
jobankare janë të konsiderueshme. Shoqëritë e 
sigurimit dhe institucionet financiare jobanka (IFJB) 
shfaqin ndjeshmërinë më të madhe (grafik 7.2), ku 
depozitat e secilit prej këtyre segmenteve në sektorin 
bankar shënojnë përkatësisht 34.0% dhe 20.4% të 
aktiveve të tyre në fund të tremujorit të dytë të vitit 
2016. Gjatë viteve të fundit, ekspozimi i shoqërive 
të sigurimit ndaj sektorit bankar ka ardhur në rënie, 
ndërsa ekspozimi i IFJB-ve është rritur me rreth 8 p.p. 
që nga fillimi i vitit 2014. Pavarësisht se nivelet e 
ekspozimit janë të ulëta, në rritje paraqitet edhe 
ekspozimi i fondeve të investimeve dhe shoqërive 
të kursim-kreditit, ndërkohë që ekspozimi i segmentit 
‘Fonde Pensioni’ nuk shfaq ndonjë prirje të qartë dhe 
është i ulët.
 

Gra�k 7.2. Ecuria në vite e ekspozimeve (në 
formën e vendosjeve) të segmenteve �nanciare 

jobankare ndaj sektorit bankar, në raport me totalin 
e aktiveve të tyre

Burimi: Banka e Shqipërisë, Autoriteti i Mbikëqyrjes Financiare.

HAPËSIRË INFORMUESE 7.1. ECURIA E SEGMENTEVE TË SEKTORIT 
FINANCIAR 

Në gjashtëmujorin e parë të vitit 2016, Institucionet Financiare Jobanka (IFJB) kanë 
zgjeruar aktivitetin e tyre, si rrjedhojë e rritjes së numrit të subjekteve që veprojnë në 
treg. Rezultati financiar i IFJB-ve ishte pozitiv, kapitalizimi i kënaqshëm dhe cilësia 
e aktiveve u përmirësua. Shoqëritë e kursim-kreditit kanë ngushtuar aktivitetin e tyre 
duke tkurrur kreditimin. Shoqëritë e sigurimit paraqesin rritje të të ardhurave nga 
veprimtaria, dhe rritja e aktiveve mbështetet nga investimet në depozita e llogari në 
banka, si dhe zgjerimi i provigjioneve teknike. Ecuri pozitive paraqesin edhe tregjet 
e pensioneve private suplementare dhe fondet e investimeve, të cilat regjistruan 
zgjerim të aktiveve.

Aktiviteti i Institucioneve Financiare Jobanka, i matur nga vlera e përgjithshme e 
aktiveve shënoi rritje me rreth 2% në krahasim me fundin e vitit 2015 dhe me 2.5% 
në terma vjetorë, në nivelin 40.3 miliardë lekë. Zhvillimet kryesore në strukturën e 
jobankave lidhen me hyrjen në treg të 4 institucioneve financiare, të cilat kryejnë 
aktivitet të transferimit të parave dhe pagesave, të kredidhënies dhe faktoring-ut. 
Ky zhvillim ka sjellë edhe një zgjerim të lehtë të portofolit të kredisë me rreth 0.8 
miliardë lekë (ose 4.1%) me fundin e vitit 2015, në nivelin 19.7 miliardë lekë. Peshën 
kryesore në portofolin e kredisë vijojnë ta zënë bizneset (90.5%) me përqendrimin 
më të lartë në sektorin e tregtisë dhe bujqësisë (përkatësisht 22.8% dhe 11.5%). 
Rreziku i kredisë mbetet rreziku kryesor me të cilin përballen institucionet financiare 
jobanka. Raporti i huave me probleme ndaj totalit të huasë u përmirësua në gjysmën 
e parë të vitit 2016, në nivelin 12.1% nga 12.7% në fund të vitit 2015. Rezultati 
financiar vijon të jetë pozitiv, ndonëse më i ulët se një vit më parë.



Raporti i Stabilitetit Financiar, 6MI-2016 Raporti i Stabilitetit Financiar, 6MI-2016

44 Banka e Shqipërisë Banka e Shqipërisë 45

Tabelë 7.2. Treguesit financiarë të aktivitetit të institucioneve financiare 
jobanka
  2012 2013 2014 6MI-2015 2015 6MI-2016
Totali i aktiveve (mld lekë) 35.348 35.03 39.484 39.278 39.471 40.265
Portofoli i kredisë (mld lekë) 20.04 19.646 19.743 19.937 18.959 19.736
Rap. i huave me probleme (%) 8.37 13.21 13.73 12.86 12.71 12.14
Mjaftueshmëria e kapitalit % 38.9 40.94 41.94 43.66 42.2 42.57
Rezultati financiar (mld lekë) 1.244 1.502 0.976 0.738 0.721 0.676

Burimi: Banka e Shqipërisë. 

Veprimtaria e Shoqërive të Kursim-Kreditit u karakterizua nga një ngushtim i 
aktiveve, si rrjedhojë e tkurrjes së aktivitetit kreditues. Treguesi i cilësisë së kredisë 
është përmirësuar në nivelin 7.7% nga 8.7% në fund të dhjetorit 2015. Mbulimi i 
kredive me probleme nga provigjionet shënon vlerën 77%. Shoqëritë e kursim-kreditit 
raportuan një rezultat financiar pozitiv minimal në nivelin 0.01 miliardë lekë, pas 
humbjes financiare të regjistruar një vit më parë.

Tabelë 7.3. Tregues të aktivitetit të shoqërive të kursim-kreditit dhe 
unioneve të tyre
  2012 2013 2014 6MI-2015 2015 6MI-2016
Totali i aktiveve (mld lekë) 10.6 9.75 10.65 10.72 10.56 8.42
Teprica e kredisë (mld lekë) 7.12 6.39 6.61 6.69 6.37 5.48
Teprica e kredisë/totalit të 
aktiveve (%) 67.44 65.53 61.99 62.42 60.29 65.2

Kredi me probleme/tepricës 
së kredisë (%) 6.42 11.95 11.06 10.41 8.69 7.69

Rezultati financiar (mld lekë) -0.04 -0.23 0.09 -0.02 -0.27 0.01

Burimi: Banka e Shqipërisë. 

Aktivet e Shoqërive të Sigurimit zënë rreth 1.9% të PBB-së dhe të sistemit financiar 
në tërësi. Në gjysmën e parë të vitit 2016, numërohen 12 shoqëri sigurimi të 
licencuara (8 shoqëri sigurimi të jojetës, 3 shoqëri sigurimi të jetës dhe 1 shoqëri 
risigurimi). Shoqëritë e sigurimit e mbyllën gjashtëmujorin e parë të vitit me një 
vlerë aktivesh prej 27.9 miliardë lekësh, disi më të ulët sesa ajo e fundit të vitit 
2015. Në terma vjetorë, ato u zgjeruan me rreth 9.6%. Detyrimet e sigurimit (ose 
provigjionet teknike) janë zgjeruar me rreth 2.7% ndaj fundit të vitit 2015, në nivelin 
3.4 miliardë lekë, ndërsa kapitali total ra me 0.2%, në nivelin 10.6 miliardë lekë. 
Primet e shkruara brutoI, që përfaqësojnë treguesin kryesor në aktivitetin e shoqërive 
të sigurimit, u zgjeruan me 2.97% në terma vjetorë, në nivelin 6.6 miliardë lekë. 
Treguesi i depërtimit të tregut të sigurimeve, i matur si raporti i primeve ndaj PBB-së, 
rezultoi 0.45%. 

Treguesi i humbjeve ose raporti i dëmeve të paguara ndaj primeve të shkruara bruto 
ka shënuar një rritje të ndjeshme, duke arritur nivelin 28.7% nga 22.7% një vit më 
parë. Ky zhvillim ka ardhur si pasojë e rritjes më të shpejtë të pagesave të dëmeve 
në krahasim me rritjen e të ardhurave nga primet bruto. Raporti tregon se afërsisht 
1/4 e dëmeve mbulohen nga primet e shkruara. Treguesi ‘Dëme të paguara bruto’ 
u rrit me 29.9% në terma vjetorë në nivelin 1.9 miliardë lekë.

Sektori i sigurimeve ka vijuar të ruajë një nivel të ulët rreziku, duke i përqendruar 
investimet në aktive me rrezik të ulët. Investimet e shoqërive të sigurimit janë 
përqendruar në depozitat me afat pranë bankave tregtare (rreth 6 miliardë lekë) 
dhe në bono thesari të qeverisë shqiptare (rreth 3.9 miliardë lekë). Ekspozimi i 
shoqërive të sigurimit ndaj borxhit sovran është zgjeruar në 14.0% të totalit të aktivit 
nga 10.5% një vit më parë. 

Zhvillimet e tregut të Fondeve të InvestimeveII. Në sistemin financiar shqiptar bëjnë 
pjesë dy fonde investimi aktive, aktivet neto të të cilave (rreth 72 miliardë lekë) arrijnë 
në rreth 5% të PBB-së. Në krahasim me fundin e vitit 2015, aktivet e fondeve të 
investimit u rritën me 7.3%. Fondet numërojnë rreth 32,435 investitorë, pjesa më e 
madhe e të cilëve janë individë. Aktiviteti i tyre dominohet nga investime në titujt e 
borxhit të qeverisë në rreth 83.8% të aktiveve dhe pesha e këtyre investimeve ndaj 
PBB-së llogaritet në 4.1%.

Zhvillimet në tregun e Pensioneve Private SuplementareIII. Në gjysmën e parë të 
vitit 2016, në Shqipëri veprojnë tre fonde pensionesh private vullnetare. Të dhënat 
tregojnë rritje të aktivitetit të fondeve të pensionit me 19.8% ndaj fundit të vitit 2015, 
në nivelin 1.1 miliardë lekë. Aktiviteti i fondeve të pensionit dominohet nga investime 
në titujt e borxhit të qeverisë me rreth 1 miliardë lekë, në rritje me 18.6% ndaj fundit 
të vitit 2015. Në fund të tremujorit të dytë të vitit, numri i anëtarëve të fondeve të 
pensionit ishte rreth 14,840. Ky numër ka shënuar një rritje në krahasim me fundin 
e vitit të kaluar, por një rritje të konsiderueshme prej rreth 38% në krahasim me një 
vit më parë. Megjithatë ky segment mban një peshë të vogël në ndërmjetësimin 
financiar në vend.

I  AMF, Buletini Statistikor “Tregu i Sigurimeve: Janar-Qershor 2016”, publikuar më 26 
korrik 2016.

II AMF, “Të dhëna të përgjithshme të Fondeve të Investimeve”, 30 qershor 2016
III AMF, Raporti Statistikor “Tregu i Pensioneve Private Vullnetare”, 30 qershor 2016, 

publikuar më 23 gusht 2016.

8. SEKTORI BANKAR

(47) Në gjysmën e parë të vitit 2016, gjendja dhe ecuria e sektorit bankar 
u paraqit e qëndrueshme. Sektori bankar zgjeroi veprimtarinë me ritme më të 
ulëta se një vit më parë, mbështetur kryesisht në investimet në letra me vlerë. 
Treguesit prudencialë në terma të aftësisë paguese, likuditetit dhe krijimit të 
fondeve rezervë për rreziqet përkatëse u shfaqën në nivele të përshtatshme, 
duke qenë në përputhje me kërkesat rregullatore. Cilësia e portofolit të kredisë 
ka ardhur në rënie, pavarësisht procesit të vazhdueshëm të fshirjes së kredive 
të humbura nga bilancet e bankave. Ekspozimi ndaj rreziqeve të tregut mbetet 
i kontrollueshëm, por kërkon një monitorim dhe vlerësim të rregullt. 

8.1 ECURIA E AKTIVITETIT BANKAR

(48) Në strukturën e aktiveve, zërat kryesorë janë “Veprimet me klientë,” që 
përfaqësojnë aktivitetin kreditues, “Veprime me thesarin dhe ndërbankare” 
dhe “Veprime me letra me vlerë”. Gjatë vitit të fundit, ndër to, rritjen më të 
shpejtë e ka shënuar zëri “veprime me letra me vlerë”, duke reflektuar kryesisht 
stanjacionin e ecurisë së aktivitetit kreditues dhe kanalizimin e fondeve nga 
ana e sektorit bankar drejt investimeve me kthim relativisht më të lartë. Fondet 
rezervë të krijuara, kryesisht për cilësinë e aktiveve kanë rënë, përgjithësisht për 
shkak të procesit të fshirjes së kredive të humbura. 

(49) Në anën e pasiveve, zërat kryesorë vijojnë të mbeten “Veprimet me 
klientë”, që përfaqësojnë aktivitetin depozitues dhe “Burimet e përhershme”, 
që përfaqësojnë fondet e veta (kapitalin) të bankave. 

Tabelë 8.1. Struktura e bilancit të bankave

Aktivi % e 
aktiveve

Ndryshimi 
vjetor,% Pasivi % e 

pasiveve
Ndryshimi 

vjetor,%
I. Veprime me thesarin dhe ndërbankare 31.7 -2.1 I. Veprime me thesarin dhe ndërbankare 4.4 -9.6
II. Veprime me klientët (Kredia) 44.6 0.0 II. Veprime me klientët (Depozita) 82.3 2.1
Nga e cila: për sektorin publik 0.14 -8.2 Nga të cilat: të sektorit publik 1.2 42.5
Nga e cila: për sektorin privat 42.5 0.3 Nga të cilat: të sektorit privat 81.2 1.7
III. Veprimet me letrat me vlerë 25.4 5.5 III. Veprimet me letrat me vlerë 0.05 -91.2
IV. Fonde rezervë të krijuara 5.9 -9.0 IV. Detyrime të tjera 0.8 0.4
V. Të tjera* 4.3 0.7 V. Burimet e përhershme 11.9 6.1

Nga të cilat: Borxhi i varur 1.7 1.8
Nga të cilat: Kapitali aksioner 9.6 6.7
VI. Interesa të përllogaritura 0.5 -23.0

Totali i aktiveve 100 1.3 Totali i pasiveve 100 1.3
*Tek zëri “Të tjera” në bilanc i referohemi “Mjeteve të tjera”, “Mjeteve të qëndrueshme” dhe 
“Interesave të përllogaritura”.
Burimi: Banka e Shqipërisë.

(50) Gjatë periudhës, aktivet e sektorit bankar u zgjeruan me 0.9%, në nivelin 
1,329 miliardë lekë, duke përbërë rreth 90.5% të PBB-së. Në terma vjetorë, 

aktivet e sektorit bankar u rritën me 1.3% nga 4.8% një vit më parë. Zgjerimi i 
aktiveve u evidentua në formën e investimeve në letra me vlerë21, kryesisht në 
tituj të borxhit qeveritar, por edhe në tituj të subjekteve jorezidente22. Zotërimet 
e sektorit bankar në titujt e borxhit të qeverisë shqiptare janë rritur në 23.1% të 
totalit të aktivit, nga 22.3% një gjashtëmujor më parë23. 

(51) Portofoli i kredisë24 së sektorit bankar është rritur me 1.9% në terma 
gjashtëmujorë, duke arritur nivelin 593.4 miliardë lekë. Pavarësisht procesit 
të vazhdueshëm të fshirjes së kredive të humbura nga bilancet e bankave, 
përkeqësimi i cilësisë së portofolit të kredisë është reflektuar në rritje të fondit 
të provigjionimit për periudhën. Ky i fundit u ngjit në nivelin 79 miliardë lekë, 
duke qenë rreth 2.4 miliardë (ose 3.2%) më i madh në krahasim me tepricën 
e fondit në fund të vitit 2015. Gjatë periudhës, ngushtimi i investimeve me 
thesarin25 dhe ndërbankare26 ka frenuar zgjerimin e aktiveve. 

(52) Financimi i aktivitetit bankar sigurohet kryesisht nga depozitat, të cilat 
përbëjnë rreth 82.3% të totalit të aktiveve. Raporti hua/depozita shënon 
54.3%. Baza e depozitave27 ka rënë lehtësisht në terma gjashtëmujorë (rreth 
0.04%), si pasojë e rënies së depozitave në lekë, ndërsa në terma vjetorë ajo u 
zgjerua me 2.1%. Në shpërndarjen sipas maturiteteve, vërehet një zhvendosje 
drejt depozitave pa afat dhe drejt llogarive rrjedhëse28. Ky zhvillim përbën 
një dobësi potenciale përsa i takon strukturës së financimit të sektorit bankar, 
i cili megjithatë, zbutet nga fakti se 85% e depozitave mbahen nga individët 
dhe në tërësi, maturiteti i mbetur i pasiveve shënon rritje për shkak të rritjes së 
vlerës së depozitave me afat maturimi mbi 1 vit. Bankat kanë ruajtur raportin 
e përdorimit të kapitalit të tyre për financimin e veprimtarisë, duke respektuar 
kërkesat për kapital të kuadrit rregullativ.

21 Portofoli i investimeve në letrat me vlerë shënoi një rritje me rreth 29.5 miliardë lekë krahasuar 
me fundin e vitit 2015, duke u ngjitur në nivelin 337.2 miliardë lekë. Këto investime ishin 
kryesisht në formën e letrave me vlerë të vendosjes (rezidente) në nivelin 144.7 miliardë lekë, 
ose 19.1% më shumë nga fundi i vitit 2015. 

22 Investimet në tituj të subjekteve jorezidente shënuan një rritje gjashtëmujore me rreth 11.3 
miliardë lekë, në nivelin 84.2 miliardë lekë.

23 Rritja e investimeve në titujt e borxhit të qeverisë erdhi totalisht nga zgjerimi i portofolit të 
obligacioneve. Në gjysmën e parë të vitit 2016, portofoli i bonove të thesarit u ngushtua 
me rreth 4 miliardë lekë në fundin e vitit 2015, në nivelin 70.9 miliardë lekë, ndërkohë që 
portofoli i obligacioneve shënoi rritje të konsiderueshme me rreth 17.2 miliardë lekë, në nivelin 
235.5 miliardë lekë. 

24 Pa përfshirë interesat e përllogaritura.
25 Gjatë gjysmës së parë të vitit 2016, veprimet me bankën qendrore në formën e “llogarive 

rrjedhëse” kanë shënuar një rënie të konsiderueshme me rreth 30.6 miliardë lekë, në nivelin 
22.8 miliardë lekë. 

26 Investimet ndërbankare shënuan një rritje gjashtëmujore me rreth 3 miliardë lekë, në nivelin 
208.1 miliardë lekë. Këto investime ishin kryesisht në formën e “Huave për bankat, institucionet 
e kreditit dhe institucionet e tjera financiare” ndaj jorezidentëve, në masën 7.5 miliardë lekë, 
duke u ngjitur në nivelin 53.1 miliardë lekë. 

27 Këtu i referohemi “Veprime me klientë”, në bilancin e bankave pa përfshirë interesat e 
përllogaritura.

28 Në qershor 2016, pesha e llogarive rrjedhëse rezultoi 28.5%, nga 27.0% në dhjetor 2015 
dhe 22.4% një vit më parë. 

(53) Sektori bankar shqiptar karakterizohet nga një përqendrim i lartë për 
disa nga aktivitetet e tij. Në Grafikun 8.1 (majtas), tregohen disa nga produktet 
bankare (në aktiv dhe në pasiv të bankave) për të cilat sektori bankar paraqet 
një përqendrim të moderuar ose më të ulët. Ndër to dallohen depozitat që 
pranohen nga publiku, si edhe kredia (veçanërisht për disa nënkategori të saj). 
Në Grafikun 8.1 (djathtas), tregohen aktivitetet për të cilat sektori bankar shfaq 
një përqendrim më të lartë, kryesisht në aktiv të bilancit të sektorit bankar. Tek 
këto përfshihen veprimet e huadhënies dhe të investimit, kryesisht me subjektet 
financiare jorezidente. 

8.2 POZICIONI I SEKTORIT BANKAR NDAJ JOREZIDENTËVE

(54) Varësia e sektorit bankar nga burime të jashtme financimi mbetet e 
kufizuar. Pozicioni neto i sektorit bankar ndaj jorezidentëve vijon të mbetet 
“kreditor” dhe ka ardhur duke u zgjeruar gjatë periudhës. Huamarrja nga 
grupet bankare vijon të mbetet e ulët. 

(55) Marrëdhënia e sektorit bankar me subjektet jorezidente paraqitet 
e qëndrueshme dhe pozicioni i tij kreditor është rritur. Në fund të muajit 
qershor 2016, aktivet me jorezidentët përbëjnë 25.9% të totalit të aktiveve, 
ndërsa detyrimet përbëjnë 6.1% të tyre. Si rezultat, pozicioni neto kreditor 
është zgjeruar me rreth 7% në terma vjetorë, në nivelin 263.6 miliardë lekë. 
Investimet në jorezidentë përfaqësohen nga investime në letra me vlerë, kredi 
për subjekte jorezidente dhe depozita apo llogari rrjedhëse në institucione 
financiare të huaja. Zgjerimi më i madh në transaksionet me jorezidentët (me 
67.3% në terma vjetorë) është evidentuar në klasën “Veprime me thesarin dhe 
ndërbankare”, në formën e huave dhënë bankave dhe institucioneve financiare. 

Gra�k 8.1. Treguesi Her�ndahl për produktet kryesore bankare

Burimi: Banka e Shqipërisë.

(56) Masat me natyrë kundërciklike të ndërmarra nga Banka e Shqipërisë në 
maj të vitit 2013 kanë kontribuar në zbutjen e ritmit të rritjes së investimeve të 
sektorit bankar pranë subjekteve jorezidente. Rritja vjetore është ngadalësuar 
ndjeshëm në nivelin 3.4% në qershor 2016, në krahasim me 25%, që 
shënonte në maj 2013. Pesha e aktiveve me jorezidentët që janë subjekt i 
masave makroprudenciale është ulur në nivelin 79.4% të totalit të aktiveve 
me jorezidentët. Brenda grupit të aktiveve me jorezidentët, që janë subjekte 
të masave të sipërpërmendura, vërehet një zgjerim i ndjeshëm i huave ndaj 
institucioneve financiare dhe letrave me vlerë dhe një tkurrje e llogarive rrjedhëse. 
Aktivet pranë jorezidentëve, të cilat nuk janë objekt i masave (kryesisht veprimet 
me klientët), janë zgjeruar me 11.1% ndaj fundit të vitit 2015, por kanë mbetur 
në pothuaj të njëjtat nivele me një vit më parë.

Gra�k 8.2. Kontributi i zërave në rritjen vjetore të 
aktiveve me jorezidentët, p.p.

Burimi: Banka e Shqipërisë.

Gra�k 8.3. Ecuria e aktivit jorezident

Burimi: Banka e Shqipërisë.

HAPËSIRË INFORMUESE 8.1. MARRËDHËNIA E SEKTORIT BANKAR ME 
INSTITUCIONET JOREZIDENTE*

Aktivi i vendosjeve jorezidente. Pjesa kryesore e vendosjeve (pa përfshirë investimet 
në tituj) në institucionet jorezidente në aktiv është në formën e depozitave me afat me 
48.4% të totalit, ndjekur nga llogaritë rrjedhëse me 28.1%. Vendosjet paraqiten në 
euro në masën 76.9% dhe në dollarë amerikanë në masën 16.7%; ndërsa vendosjet 
në grupet bankare zotëruese në euro kanë një peshë prej 71.5% të totalit. Aktivi i 
vendosjeve në institucionet jorezidente vijon të përqendrohet kryesisht në Eurozonë 
me një peshë prej 69.1% të vlerës së vendosjeve. Të ndara sipas grupeve bankare, 
73.4% e vendosjeve ndaj jorezidentëve në aktiv i përkasin bankave të G3, ku 
22.8% i takojnë bankave të G2 dhe vetëm 3.8% i përket bankave të G1. Sipas 
origjinës, vendosjet e grupit grek zënë 17.7%, ato të grupit italian zënë 16.5%, 
dhe ato të grupit shqiptar zënë 8.9% të totalit.

Pasivi i vendosjeve jorezidente. Vendosjet në pasiv janë kryesisht në formën e 
depozitave me afat nga bankat, për rreth 69.3% të totalit. Monedha më e përdorur 
është ajo evropiane për 85.5% të totalit dhe për 92.2% të detyrimeve ndaj grupeve 
bankare zotëruese. Detyrimet ndaj vendeve të Eurozonës zënë 23% të totalit të 
pasivit të vendosjeve jorezidente. Pjesa tjetër janë vendosje në vendet jashtë 
Bashkimit Evropian (70.6%), të cilat kanë shënuar një peshë në rritje ndaj totalit. 
Në ndarjen sipas grupeve bankare, bankat e G3 zotërojnë 77.3% të detyrimeve 
ndaj institucioneve jorezidente, ndërkohë që pjesa tjetër mbahet nga bankat e G1 
prej 22.7%. Bankat e grupit italian mbajnë 20.1% të këtyre detyrimeve jorezidente, 
ndërkohë që bankat e grupit shqiptar mbajnë 9.7% të këtyre detyrimeve.

* Kjo hapësirë informuese është bazuar në të dhëna operative të raportuara nga sektori 
bankar dhe i referohet vetëm vendosjeve në institucionet financiare jorezidente, pa 
përfshirë investimet në tituj.

8.3 KREDIA 

(57) Teprica e kredisë së sektorit bankar është rritur gjatë gjysmës së parë të 
vitit mbështetur nga zgjerimi i kredisë për biznesin në monedhën vendase. 
Procesi i pastrimit të bilanceve nga kreditë e humbura ka vijuar, por me ritme 
më të ngadalta se gjatë vitit 2015. Pesha e kredisë dhënë jorezidentëve në 
tepricën e kredisë së sektorit është rritur. Kredia e re29 për subjektet rezidente 
shënoi rënie ndaj fundit të vitit 2015, ndikuar nga ecuria e kredisë së re për 
bizneset dhe ajo në valutë. 

(58) Në fund të periudhës, teprica e kredisë shënoi nivelin 597.4 miliardë lekë, 
duke qenë 2% më e lartë krahasuar me fundin e vitit 2015. Gjatë periudhës, 
janë fshirë nga bilancet e bankave rreth 5.9 miliardë lekë kredi të klasifikuara 
“të humbura”. Nëse kredia e humbur nuk do të ishte fshirë, rritja e tepricës 
së kredisë gjatë periudhës do të ishte 3%. Në terma vjetorë, e ndikuar nga 
procesi i fshirjes së kredive të humbura30, teprica e kredisë shënon një tkurrje 
prej 0.3% në fund të periudhës. E korrigjuar për vlerën e kredive të fshira, rritja 
vjetore e tepricës së kredisë do të ishte 3.1%.

29 Të dhënat për kredinë e re shfrytëzohen nga formularët e SRU-së të ndërtuar për qëllime të 
politikës monetare, të cilët marrin në konsideratë kreditimin e rezidentëve, pa interesat e 
përllogaritura, duke shtuar huanë e dhënë institucioneve financiare jobanka.

30 Duke filluar nga janari 2015, bankat janë të detyruara nga kërkesat rregullative të ndërmarrin 
procesin e pastrimit të bilanceve – fshirjen e kredive që gjenden në kategorinë “e humbur” 
për më shumë se 3 vjet. Në bazë të kësaj kërkese, sektori bankar fshiu nga bilanci i tij 14.1 
miliardë lekë kredi të humbura në gjashtëmujorin e parë të vitit 2015, 12.9 miliardë lekë 
në gjashtëmujorin e dytë të vitit 2015 dhe 5.9 miliardë lekë në gjashtëmujorin e parë të vitit 
2016. Gjithsej në 18 muaj, janë fshirë 32.9 miliardë lekë kredi të humbura. 

Tabelë 8.2. Ecuria e kredisë

Treguesi dhe njësia Vlera
(mld lekë)

Pesha 
ndaj totalit 

Pesha 
ndaj totalit Ndryshimi Ndryshimi

Periudha 06/2016 06/2016 06/2015 Ndaj 12/2015 Ndaj 06/2015

Sipas valutës
Kredia në lekë 238.6 39.9% 39.2% 3.9% 4.2%
Kredia në valutë 358.9 60.1% 60.8% 0.7% -2.7%
Kredia në valutë pa efektin e kursit 361.0 60.4% 61.4% 1.3% -2.1%

Sipas 
subjekteve

Sektori publik 28.1 4.7% 5.0% -4.4% -3.8%
Biznese 409.9 68.6% 68.6% 2.0% -0.9%
Individë 159.4 26.7% 26.4% 3.1% 3.0%

Sipas afatit
Afatshkurtër 197.6 33.1% 18.1% -0.5% -0.4%
Afatmesëm 112.0 18.7% 9.7% 4.6% -0.9%
Afatgjatë 287.9 48.2% 25.5% 2.8% 0.5%
Teprica e kredisë 597.5 100.0% 100.0% 2.0% -0.1%
Teprica e kredisë pa efektin e kursit 599.6 100.0% 100.0% 2.3% 0.3%

Burimi: Banka e Shqipërisë.

(59) Ecuria e tepricës së kredisë është mbështetur kryesisht nga zgjerimi i 
kredisë në lekë. Duke u nisur nga fillimi i vitit 2012, pesha e kredive në valutë 
është zvogëluar me rreth 8 p.p., në nivelin 60% të totalit të kredisë. Përveç 
prirjes së bankave për kreditim në monedhën vendase, ky zhvillim reflekton 
edhe peshën më të madhe që ka pasur kredia në valutë në totalin e kredive 
të fshira si “të humbura” nga bankat (rreth 74%). Gjatë periudhës, kreditimi 
në monedhën vendase u zgjerua me 3.9%, ndërsa ai në valutë shënoi rritje 
vetëm me 0.7%. Sipas afatit të maturimit, kredia afatgjatë ka dhënë kontributin 
kryesor në zgjerimin e kredisë gjatë periudhës dhe në të njëjtën kohë, shfaq 
zgjerim të lehtë në terma vjetorë. Sipas subjekteve, kreditimi i individëve ruan 
ritme pozitive në terma vjetorë dhe gjatë periudhës. 

(60) Për shkak të peshës së konsiderueshme të kredisë në valutë, ecuria e 
kursit të këmbimit të lekut ndikon në vlerën nominale të kredisë së raportuar në 
monedhën vendase. Për tepricën e llogaritur në fund të muajit qershor 2016, 
ecuria e kursit të këmbimit ka ndikuar negativisht në vlerën e raportuar të kredisë, 
kryesisht për shkak të nënçmimit të monedhës evropiane kundrejt monedhës 
vendase. Duke përjashtuar këtë efekt, teprica e kredisë gjatë periudhës do të 
ishte zgjeruar me 2.3%. 

HAPËSIRË INFORMUESE 8.2. TEPRICA E KREDISË 
AKORDUAR SUBJEKTEVE JOREZIDENTE 

Pesha e kredisë dhënë subjekteve jorezidente në tepricën 
e kredisë është rritur në 10.0% në qershor të vitit 2016, 
nga 9.2% që zinte në dhjetor 2015, por është e 
pandryshuar nga një vit më parë. Teprica e kredisë për 
jorezidentët shënoi nivelin 59.9 miliardë lekë, duke u 
rritur me 11.1% referuar fundit të vitit 2015. Kontributin 
kryesor në këtë rritje e ka dhënë kredia për subjekte 
biznesi, e cila është rritur me 9.7% gjatë periudhës, duke 
zënë 85% të totalit të tepricës së kredisë për jorezidentët. 
Kredia jorezidente për individët zë një peshë të ulët dhe 
shënon zgjerim në terma vjetorë dhe gjatë periudhës. Në 
përgjithësi, kredia për jorezidentët orientohet në afate më 
të gjata maturimi, me peshën kryesore në afatin e mesëm 
(52%). Gjatë vitit të fundit, vërehet zgjerim i peshës së 
kredisë afatmesme dhe ngushtim i asaj afatgjatë. 

Cilësia e kredisë për subjektet jorezidente konsiderohet relativisht e mirë, pasi 
raporti “kredi me probleme ndaj tepricës së kredisë” shënon 5.5% dhe ka ardhur 
në rënie të vazhdueshme gjatë 2 viteve të fundit. Megjithatë, krahasuar me 
fundin e vitit 2015, RKP-ja është zgjeruar rreth 0.9 p.p. pavarësisht ngushtimit 
vjetor me 1.7 p.p. 

Gra�k 8.5. Teprica e kredisë sipas afatit 
të maturimit

Burimi: Banka e Shqipërisë.

Gra�k 8.6. Ecuria e cilësisë së kredisë

Burimi: Banka e Shqipërisë.

(61) Sektori bankar dha 116.7 miliardë lekë kredi të re gjatë periudhës, 12.6% 
më pak se gjashtëmujorin e kaluar, por 3.3% më shumë se një vit më parë. 
Për të njëjtën periudhë, sektori bankar mblodhi kredi në masën 110.9 miliardë 
lekë, 20.7% më pak se periudha paraardhëse. Raporti i përdorimit të kredisë 
(kredi e shlyer ndaj kredisë së re) ra në 95% nga 104.7% në dhjetor 2015, 
kryesisht si rrjedhojë e rënies së vlerës së kredive të shlyera. 

Gra�k 8.4. Ecuria e kredisë për jorezidentët 
dhe pesha që ajo zë 

Burimi: Banka e Shqipërisë.

(63) Prirja në rënie e normave të interesit të kredisë, veçanërisht për atë në 
lekë, ka mbështetur ecurinë e kredisë së re. Në qershor 2016, interesi mesatar 
i ponderuar për kredinë e re në tërësi, shënoi vlerën 6.42%, e pandryshuar nga 
niveli i dhjetorit 2015. Në reflektim të uljes së normës bazë, norma mesatare e 
ponderuar e kredisë në lekë shënoi 7.3%, duke rënë me 0.4% gjatë periudhës. 
Norma e interesit për kredinë e re në euro dhe dollarë amerikanë shënoi 
përkatësisht 5.3% dhe 5.5%. 

(64) Sipas sektorëve, kontributin kryesor në ecurinë e kredisë së re gjatë 
periudhës, e ka dhënë sektori i biznesit. Në fakt, gjatë periudhës, biznesi 
përfitoi 79% të kredisë së re, ndërsa individët rreth 21%. Kredia e re për 
sektorin e biznesit është ngushtuar me 12.6%, kryesisht për shkak të tkurrjes 
së kredisë “Overdraft”, e cila zë peshën kryesore në kredinë e re për biznesin 
(rreth 50%). Ndërkohë, në terma vjetorë, kredia e re për bizneset u zgjerua 
lehtësisht me 0.5%, ndikuar nga rritja e konsiderueshme me 48% të kredisë së 
re për “investime në blerje pajisjesh”, e cila zë rreth 19% të totalit. Kredia e re 
për individët ka shfaqur ecuri pozitive si gjatë periudhës, ashtu edhe krahasuar 
me një vit më parë. Gjatë periudhës, kredia e re dhënë individëve u zgjerua 
lehtësisht me 0.4%, mbështetur nga rritja e kredisë për pasuri të paluajtshme31, 
pesha e së cilës u rrit në 43% të fluksit të kredisë së re, nga 36% që shënonte 
në dhjetor 2015. Në terma vjetorë, kredia për individët dha kontributin kryesor 
në ecurinë pozitive të kredisë së re. Ajo u rrit me 15.4% ose me 3.2 miliardë 
lekë, nga të cilat rreth gjysma e vlerës iu takon kredive të dhëna për blerje të 
pasurive të paluajtshme.

31 Kredia e re për individët në formën “për pasuri të paluajtshme” u zgjerua me 1.8 miliardë 
lekë gjatë periudhës, në nivelin 10.4 miliardë lekë. 

Gra�k 8.7. Kredia e re
(mesatare rrëshqitëse gjashtëmujore)

Burimi: Banka e Shqipërisë.

(65) Sipas monedhës dhe afatit të maturimit, kontributin kryesor në ecurinë e 
kredisë gjatë periudhës e dha kredia në lekë, për afatin e gjatë dhe të mesëm. 
Kredia e re në lekë zë 52% të totalit dhe vijon prirjen rritëse të viteve të fundit 
duke u rritur me 14.3% gjatë periudhës. Pesha e kredisë së re në valutë, prej 
48%, ka zbritur me 12 p.p. gjatë periudhës. Sipas afateve të maturimit, kredia 
e re afatshkurtër përbën 54% të totalit (ka rënë me 3.4 pikë përqindje gjatë 
periudhës), ajo afatmesme përbën 17% të totalit (është rritur me 2.3 p.p. gjatë 
periudhës) dhe ajo afatgjatë zë 28% të totalit (është rritur me 1.1 p.p. gjatë 
periudhës). 

8.4 DEPOZITAT

(66) Në gjashtëmujorin e parë të vitit, vlera e depozitave prej rreth 1,100 
miliardë lekë, ishte pothuaj e njëjtë me atë të fundit të vitit 2015, por rreth 
2% më e lartë në krahasim me një vit më parë. Ritmi mesatar i rritjes vjetore 
të depozitave është ngadalësuar ndjeshëm dhe qëndron poshtë mesatares 
afatgjatë. Struktura e depozitave dhe norma vjetore e rritjes vazhdon të 
dominohet nga depozitat në valutë, të cilat u rritën me mesatarisht 5.4%. Rënia 
e normave të interesit është shoqëruar me tkurrje të depozitave me afat dhe me 
rritje të konsiderueshme të peshës dhe nivelit të llogarive rrjedhëse. 

Tabelë 8.3. Tregues kryesorë të depozitave në sektorin bankar

Treguesi dhe njësia Vlera (mld 
lekë)

Pesha ndaj totalit të 
depozitave (%) Ndryshimi 

Periudha 06/2016 06/2016 06/2015 Ndaj 
06/2015

Ndaj 
12/2015

Sipas 
valutës

Depozitat në lekë 532 48.4% 49.9% -1.1% -0.7%
Depozitat në valutë 568 51.6% 50.1% 5.0% 0.6%
Depozitat në valutë 
pa efektin e kursit 573 51.8% 50.5% 5.9% 1.4%

Gra�k 8.9. Kredia sipas qëllimit të përdorimit

Burimi: Banka e Shqipërisë.

Sipas 
subjekteve

Sektori publik 31 2.8% 2.7% 7.2% 17.4%
Biznese 131 11.9% 11.4% 6.5% -4.5%
Individë 938 85.3% 85.9% 1.2% 0.1%

Sipas 
produktit

Llogari rrjedhëse 314 28.5% 22.4% 29.6% 5.6%
Depozita pa afat 76 6.9% 6.9% 3.1% 9.5%
Depozita me afat 690 62.8% 68.9% -7.1% -3.2%
Depozita total 1,100 100.% 100.% 1.9% 0.0%
Depozita total pa 
efektin e kursit 1,105 100.% 100.% 2.4% 0.4%

Burimi: Banka e Shqipërisë.

(67) Depozitat në valutë kanë forcuar kontributin në rritjen e depozitave të 
sektorit bankar. Gjatë periudhës, rritja mesatare vjetore për depozitat në valutë 
shënoi 5.4%, ndërsa depozitat në lekë shënuan rënie me 0.4%. Si rezultat, 
në fund të periudhës, depozitat në valutë përfaqësonin rreth 52% të totalit të 
depozitave. Pesha e tyre ka ardhur në rritje gjatë viteve të fundit, me rritjen 
më të shpejtë gjatë viteve 2007-201232. Nëse nga vlera e depozitave në 
valutë përjashtohet efekti i ndryshimeve në kursin e këmbimit, rritja vjetore e 
depozitave në valutë në fund të muajit qershor 2016 do të ishte 5.9%, ndërsa 
ajo e depozitave në total 2.4%.

(68) Në qëndrueshmërinë e depozitave gjatë periudhës, ka kontribuar rritja 
e depozitave të individëve dhe rënia e depozitave të bizneseve. Depozitat 
e individëve, të cilat zënë rreth 85% të depozitave të sektorit bankar, u rritën 
mesatarisht 1.5% gjatë gjashtëmujorit të parë, duke qëndruar poshtë mesatares 
vjetore33 të tre viteve të fundit (prej 2.6%). Depozitat e bizneseve regjistruan një 
rënie me 4.5% prej nivelit të tyre në dhjetor 2015, megjithëse qëndrojnë 8.6% 

32 Pesha e depozitave në valutë ndaj totalit të depozitave ishte 39% në fillim të vitit 2007 dhe 
rreth 51% në fund të vitit 2012.

33 Duke filluar që nga muaji korrik i vitit 2013. 

Gra�k 8.10.Kontributi në rritjen e depozitave

Burimi: Banka e Shqipërisë.

më lart së vlera e tyre një vit më parë. Në krahasim me një vit më parë, midis 
depozitave të individëve në lekë dhe në valutë, dhe të bizneseve në lekë dhe 
në valutë, rritjen më të shpejtë e kanë shënuar depozitat e bizneseve në valutë, 
ndërsa depozitat e individëve në lekë kanë shënuar rënien më të madhe. Në 
fund të periudhës, depozitat në valutë përbëjnë rreth 50% të depozitave të 
individëve dhe rreth 63% të depozitave të bizneseve. 

(69) Llogaritë rrjedhëse dhe depozitat me afat kanë pasur kontribut të 
ndryshëm në ecurinë e vlerës së depozitave. Vlera e llogarive rrjedhëse pranë 
sektorit bankar, u rrit më tej gjatë periudhës duke qenë në fund të saj rreth 
31.2% më e lartë se një vit më parë. Nga ana tjetër, depozitat me afat ranë 
gjatë periudhës si në vlerë, ashtu edhe në peshë (ndaj totalit të depozitave), 
ndonëse mbizotërojnë në vlerën e depozitave pranë sektorit bankar. Në 
krahasim me fundin e vitit të kaluar, depozitat me afat ranë me 22.7 miliardë 
lekë ose me 3.2%, dhe pesha e tyre zbriti në 63% të totalit të depozitave. 

(70) Sipas madhësisë së aktivitetit, depozitat janë rritur për grupin e bankave 
të mesme, por kanë rënë për grupet e bankave të mëdha e të vogla. Për 
bankat e mëdha, depozitat kanë rënë me 1%, por këto banka administrojnë 
69% të depozitave të sektorit. Lëvizjet e depozitave për grupin e bankave të 
mesme (janë rritur me 11%) dhe për grupin e bankave të vogla (kanë rënë me 
25%) janë shkaktuar kryesisht nga riklasifikimi i një banke nga bankë e vogël 
në bankë të mesme.

(71) Gjatë periudhës, sektori bankar ka pasur fluks të ri depozitash të reja 
me afat (rivendosje dhe vendosje të reja) për rreth 274.7 miliardë lekë. 
Brenda strukturës së depozitave me afat, vërehet një zhvendosje e lehtë drejt 
maturiteteve më afatgjata. Sipas monedhave, fluksi i depozitave të reja në lekë 

Gra�k 8.11. Ecuria e depozitave sipas llojit

Burimi: Banka e Shqipërisë.

ra me 21.5%, ai në dollarë amerikanë ra me 35%, kurse ai në euro u rrit me 
rreth 6%. Gjatë periudhës, normat mesatare të interesit të depozitave të reja me 
afat në lekë kanë vazhduar prirjen rënëse, duke shënuar 0.14%, ndërsa për 
valutat kryesore kanë qenë rreth 0.1%. 

8.5 REZULTATI FINANCIAR DHE EFICIENCA E BURIMEVE

(72) Rezultati financiar neto i sektorit bankar është pozitiv, por në rënie gjatë 
periudhës. Rënia me e shpejtë e të ardhurave nga interesi krahasuar me rënien 
e kostove të financimit ka ndikuar në uljen e të ardhurave neto nga interesi dhe 
marzhi neto i interesave. Shpenzimet në formën e provigjioneve për rrezikun e 
kredisë, dhe në tërësi, u rritën ndjeshëm, duke qenë faktor kryesor pas rënies së 
fitimit në sektorin bankar. Veprimtaritë e tjera kanë pasur efekt të ulët në fitimin e 
sektorit bankar. Për sektorin, treguesit e kthimit mbi kapitalin (RoE) dhe të kthimit 
mbi aktivet (RoA) treguan rënie në terma vjetorë.

(73) Në qershor 2016, sektori bankar raportoi një rezultat financiar pozitiv 
prej rreth 5.1 miliardë lekësh ose rreth 3.2 miliardë lekë më pak se një vit më 
parë. Pavarësisht se rritja e shpenzimeve për provigjione ishte faktori kryesor në 
këtë rënie të fitimit, aktiviteti kryesor bankar tregoi gjithashtu rënie, duke ndikuar 
në rënien e të ardhurave nga interesi. Treguesit kryesorë të rentabilitetit, kthimi 
mbi aktivet (ROA) dhe kthimi mbi kapitalin (ROE), u vlerësuan respektivisht në 
0.8% dhe 8%, në rënie me përkatësisht 0.5 p.p. dhe 6.2 p.p. ndaj një viti më 
parë. 

Gra�k 8.12.Depozitat e reja me afat sipas monedhës dhe afatit të maturimit

Burimi: Banka e Shqipërisë.

(74) Ulja e vazhdueshme e kostove të financimit nuk kompensoi mjaftueshëm 
rënien e të ardhurave nga aktiviteti kryesor bankar. Të ardhurat nga interesi 
u tkurrën me 2.3 miliardë lekë, çka solli rënien e rezultatit neto nga interesi me 
rreth 0.5 miliardë lekë, si rrjedhojë e rënies më të lehtë të shpenzimeve për 
interesa. Si rezultat, marzhi neto nga interesi u ngushtua në nivelin 4.2% nga 
4.4% gjatë vitit të kaluar. 

(75) Rënia e normave të interesit të kredisë dhe qëndrueshmëria e provigjioneve 
kanë ndikuar në rënien e kthimit efektiv neto të stokut të kredisë34. Kthimi efektiv 

34 Norma efektive e interesit është vlerësuar si raporti i të ardhurave/shpenzimeve nga portofoli 
me klientët ndaj vlerës mesatare të portofolit për çdo periudhë. Ky vlerësim është një përafrim 
i ecurisë faktike të normës së interesit për tepricën e kredisë dhe të depozitave, dhe nuk merr 
parasysh kostot operacionale, të kapitalit, komisionet apo elementë të tjerë në përcaktimin e 
normës së interesit të kredisë dhe depozitave. 

Gra�k 8.13. Përbërësit e rezultatit �nanciar

Burimi: Banka e Shqipërisë.

Gra�k 8.14. ROA sipas peshës së 
bankave në aktivet e sektorit

Burimi: Banka e Shqipërisë.

0,0

10,0

20,0

30,0

40,0

50,0

60,0

70,0

80,0

90,0

100,0

06/2011 06/2012 06/2013 06/2014 06/2015 06/2016

%

ROA<0% 0%<=ROA<1% 1%<=ROA<2%

2%<=ROA<3%  ROA=>3%

Gra�k. 8.15. Marzhi neto nga interesi

Burimi: Banka e Shqipërisë.

Gra�k 8.16. Interesi neto efektiv i kredisë 

Burimi: Banka e Shqipërisë.

i stokut të kredisë zbriti me 0.3 p.p. gjatë periudhës, duke shënuar nivelin 5.7% 
në fund të saj. Nëse ky tregues korrigjohet edhe për kostot e provigjionimit që 
realizojnë bankat, atëherë kthimi efektiv neto i stokut të kredisë në lekë zbret në 
nivelin 1.3%, ndërsa ai i kredisë në valutë rezulton 3.1%. Ky rezultat reflekton 
kryesisht rritjen e shpenzimeve për provigjionim për kredinë, gjatë periudhës.
 
(76) Shpenzimet për provigjione për rrezikun e kredisë dhe ato në tërësi 
(edhe për lloje të tjera aktivesh), shfaqin rritje të qenësishme në krahasim me 
një vit më parë, përkatësisht me 15.8% dhe 30.4%. Për banka individuale, 
rritja e shpenzimeve të provigjionimit për kredi gjatë periudhës, ka ndikuar në 
krijimin e humbjes financiare, edhe pse rezultati neto nga veprimtaria bankare 
nuk ka treguar ndryshime të rëndësishme. Si rezultat, pesha në aktivet e sektorit 
bankar të bankave që regjistruan humbje financiare u ngjit në nivelin 29.1%, 
më e lartë kundrejt dy viteve paraardhëse. 

(77) Shpenzimet për veprimtari të tjera u ulën me ritëm më të lartë se të 
ardhurat nga to, duke pasur ndikim pozitiv në rezultatin neto me rreth 0.4 
miliardë lekë. Në të njëjtën kohë, kostot e veprimtarisë edhe pse lehtësisht në 
rritje, u mbuluan nga të ardhurat e veprimtarisë me një ndikim pozitiv në të 
ardhurat operative bruto (para provigjionimit). 

(78) Sipas madhësisë, fitimi është pozitiv në të tre grupet bankare, ndryshe 
nga një vit më parë, ku grupi i bankave të vogla raportonte humbje financiare. 
Në grupet e bankave të mesme dhe të mëdha, pavarësisht vlerave pozitive, 
RoE dhe RoA shfaqen në rënie.

8.6 KAPITALIZIMI I VEPRIMTARISË

(79) Gjatë periudhës, kapitalizimi i sektorit bankar u vlerësua në nivel të 
mirë dhe bankat kanë respektuar normën rregullatore të kërkuar për 
raportin e mjaftueshmërisë së kapitalit. Injektimi me kapital si dhe niveli i 
mirë i përfitueshmërisë së sektorit bankar, kanë ndikuar pozitivisht në ecurinë e 
kapitalit rregullator. Nga ana tjetër, kërkesat për kapital për rrezikun e kredisë 
dhe për investimet në subjekte jorezidente kanë rritur aktivet e peshuara me 
rrezik të sektorit bankar. 

(80) Në fund të muajit qershor 2016, norma e mjaftueshmërisë së kapitalit 
arriti nivelin 16.1%, nga 16.0% në fund të vitit 2015 dhe 15.9% një vit më 
parë. Aktivet e ponderuara me rrezik janë zgjeruar me rreth 3.9% krahasuar me 
muajin dhjetor të vitit 2015, duke kontribuar në uljen e raportit të mjaftueshmërisë 
së kapitalit me 0.6 p.p. Nga ana tjetër, për shkak të injektimeve të kapitalit 
dhe vazhdimësisë së rezultatit financiar pozitiv, kapitali rregullator u rrit me 
4.2%, duke përmirësuar raportin e mjaftueshmërisë së kapitalit me 0.64 p.p.

(81) Në nivel grupesh, bankat e Grupit 3 paraqesin normë më të ulët 
kapitalizimi, ndërsa sipas origjinës së kapitalit, bankat me kapital shqiptar 

kanë norma më të ulëta se ato me origjinë nga Eurozona. Në pjesën më të 
madhe, bankat individuale ruajnë norma të mjaftueshmërisë së kapitalit në 
intervalin 14%-16%. 

(82) Aktivet e ponderuara për rrezikun e kredisë janë zgjeruar me rreth 16.8 
miliardë lekë krahasuar me fundin e vitit 2015, duke u ngjitur në nivelin 
677.1 miliardë lekë. Ekspozimin më të lartë, sektori bankar e ka kryesisht për 
tre klasa të rrezikut të kredisë, të cilat ponderohen dhe me një koeficient më 
të lartë rreziku: a. klasa “Ekspozime ndaj kategorive të klasifikuara me rrezik 
të lartë”, e cila përfshin aktivitetin kreditues me jorezidentë dhe atë në valutë, 
ku kredimarrësi ka të ardhurat në lekë; b. “Ekspozimi (kredi) me probleme” 
dhe c. “Ekspozime ose ekspozime të mundshme ndaj shoqërive tregtare 
(koorporatave)”. Nga ana tjetër, kërkesat për kapital për rrezikun e tregut dhe 

Gra�k 8.17. Norma e mjaftueshmërisë së kapitalit

* Raporti i Mjaftueshmërisë së Kapitalit (RMK) matet si raport i “Kapitalit rregullator ndaj Aktiveve të 
Peshuara me Rrezik” (APR); Raporti i Mjaftueshmërisë së Kapitalit të Nivelit të Parë matet si raport i 

“Kapitalit të Nivelit të Parë ndaj Aktiveve të Peshuara me Rrezik”.
Burimi: Banka e Shqipërisë.

Gra�k 8.18. Norma e mjaftueshmërisë së 
kapitalit sipas grupeve

Burimi: Banka e Shqipërisë.

Gra�k 8.19. Shpërndarja e aktiveve të sektorit 
sipas raportit të mjaftueshmërisë së kapitalit

atë operacional kanë shënuar rritje krahasuar me fundin e vitit 2015. Ato janë 
rritur me përkatësisht 807.4 milionë lekë dhe 8.0 miliardë lekë, në nivelet 16.1 
miliardë lekë dhe 83.9 miliardë lekë. 

(83) Sektori bankar shqiptar karakterizohet nga një raport i ulët i levës 
financiare, duke konfirmuar nivelin e mirë të kapitalizimit. Treguesi i levës 
financiare35 në fund të qershorit të vitit 2016 u llogarit në 10.4 herë, nga 11.0 
herë një vit më parë. Masa në të cilën bankat individuale ndryshojnë në drejtim 
të nivelit të levës financiare nuk ka zhvendosje të rëndësishme. 

35 Treguesi i levës financiare matet si raport i aktiveve ndaj kapitalit aksioner. 

Gra�k 8.20. Koe�cientet e ponderimit dhe 
madhësia e klasave kryesore të portofolit të kredisë 

Burimi: Banka e Shqipërisë.

Gra�k 8.21. Treguesi i levës �nanciare

Burimi: Banka e Shqipërisë.

HAPËSIRË INFORMUESE 8.3. VLERËSIMI I SHËNDETIT BANKAR, KRAHASIM 
MIDIS BANKAVE

Grafiku në vijim paraqet renditjen e 16 bankave të sektorit bankar bazuar në 
4 tregues të bilancit të bankave në lidhje me aftësinë e përthithjes së humbjeve, 
cilësinë e aktiveve, përfitueshmërinë dhe burimet e financimit. Sa më afër qendrës 
së grafikut të jetë banka, aq më e lartë është nevoja për korrektim të treguesit drejt 
mesatares së sektorit. 

*Shënim: Të përfshira 16 bankat e sistemit. Zona më e errët tregon rrezik më të 
lartë, ndërsa ngjyra gri e hapur rrezik të ulët dhe shëndet të mirë. Vija e ndërprerë 
(në mes të çdo grafiku) shënon nivelin e secilit tregues për sektorin në tërësi, në 
qershor 2016. Bankat e mëdha paraqiten brenda çdo grafiku me rreth gri, bankat 
e mesme me rreth ngjyrë blu, ndërsa bankat e vogla janë pasqyruar me rreth ngjyrë 
të zezë. Treguesit në grafik janë:

- Aftësia absorbuese e humbjeve (kapitali bazë plus provigjione/ kredi me 
probleme neto),

- Nevoja për financim (Kredi/Depozita),
- Cilësia e kredisë (kredi me probleme/ totalit të kredisë) (ndryshimi gjashtëmujor 

në p.p.),
- Përfitueshmëria (ROA).

Në nivel të agreguar, sektori bankar shfaq aftësi të mira të përthithjes së humbjeve, 
ku mbulimi me kapital bazë i kredive me probleme rezulton 93%. Gjithsesi, në 
gjashtëmujorin e parë të vitit 2016, dy banka të mëdha dhe bankat me kapital 
grek, paraqesin aftësi më të ulët të përthithjes së humbjeve, në reflektim të nivelit më 
të lartë të kredisë me probleme. Ky zhvillim reflektohet në kontributin e rëndësishëm 
të përkeqësimit të kredisë (1.75 p.p. për sektorin) që vjen nga këto dy banka të 
mëdha. Krahasuar me fundin e vitit 2015, edhe rezultati neto i sektorit bankar shënon 
rënie, ku kthimi nga aktivet ra në nivelin 0.8% (në qershor 2016). Pesë banka (nga 
të cilat një e madhe dhe dy të mesme) raportojnë humbje për periudhën, kryesisht 
në reflektim të rritjes së shpejtë të shpenzimeve për provigjionim. Së fundi, bankat 
e mëdha raportojnë nivel të ulët financimi, ku raporti “kredi/depozita” rezulton nën 
mesataren e sektorit ( 54%). 

Gra�k 8.22. Shëndeti bankar në nivel banke, në qershor 2016

Burimi: Banka e Shqipërisë.

9. MONITORIMI I RREZIQEVE NDAJ TË CILAVE 
EKSPOZOHET SEKTORI BANKAR

9.1 RREZIKU I KREDITIT

(84) Gjashtëmujori i parë i vitit 2016 shënoi përkeqësim të cilësisë së kredisë, 
kryesisht nga prurjet e reja në stokun e kredive me probleme për subjektin 
biznes në monedhë të huaj, përqendruar në grupin e bankave të mëdha. 
Rreziku i kredisë zbutet nga nivelet e mira të fondeve rezervë (provigjioneve), 
pavarësisht se norma e mbulimit me provigjione të kredive me probleme, ka 
rënë. Banka e Shqipërisë ka qenë aktive në procesin e zgjidhjes së kredive me 
probleme, duke thelluar bashkëpunimin me autoritetet publike dhe me sektorin 
bankar, për uljen e rrezikut të kreditit.

9.1.a Cilësia e kredisë

(85) Gjatë periudhës, teprica e kredisë me probleme36 është zgjeruar me 
11.7%, në nivelin 119.3 miliardë lekë, duke u reflektuar në zgjerimin e 
raportit të kredive me probleme. Prurjet e reja të kredive me probleme nuk 
kanë mundur të mbulohen nga kreditë e fshira në gjysmën e parë të vitit, duke 
rezultuar në zgjerim të stokut të kredive me probleme (RKP). Vlera e kredisë së 
fshirë në gjysmën e parë të vitit, shënon rreth 5.9 miliardë lekë. 

(86) Në fund të qershorit 2016, raporti i kredive me probleme (RKP) shënoi 
19.96%, duke u zgjeruar me 1.7 p.p. ndaj nivelit në dhjetor 2015 (grafik 9.1). 
Brenda strukturës së kredive me probleme, zgjerimi i konsiderueshëm i klasës 
nënstandard (në 30.8% të totalit të kredive me probleme, nga 23.3% në dhjetor 

36 Kreditë me probleme përfshijnë klasat “nënstandarde”, “të dyshimta” dhe “të humbura”; Kriter 
për të përcaktuar një kredi si “me probleme” është numri i ditëve të vonuara (90 ditë).

Gra�k 9.1. Raporti i kredive me probleme

Burimi: Banka e Shqipërisë.

Gra�k 9.2. Struktura e kredive me probleme

Burimi: Banka e Shqipërisë.

2015) tregon se ka një fluks të ri në klasat e kredisë me 
probleme; nga ana tjetër, tranzicioni brenda klasave 
të kredisë me probleme shfaq migrimin drejt klasës “së 
humbur”, e cila është zgjeruar me 2% gjatë periudhës, 
pa konsideruar efektin e kredive të fshira.

(87) Në përkeqësimin e cilësisë së kredisë, 
kontributin kryesor e kanë dhënë bankat e mëdha, 
të cilat së bashku zënë 60% të tepricës së kredive 
me probleme. Kreditë me probleme për këtë grup 
bankash u zgjeruan me 23%, ndërsa RKP-ja u rrit 
me 3 p.p., në nivelin 18.9%. Bankat e vogla G1 
shënuan përmirësim të cilësisë, pasi RKP-ja e tyre zbriti 
me 2.2 p.p. në nivelin 16.0%, si rezultat i tkurrjes 
së huave me probleme me 33% gjatë periudhës. 
Megjithë një përmirësim të lehtë me 0.1 p.p. të RKP-
së gjatë periudhës, nivelin më të lartë të RKP-së vijojnë 
ta shfaqin bankat e mesme (G2), me 22.9%.

(88) Cilësia e kredisë paraqitet më e dobët për 
kredinë në valutë, kredinë për biznes dhe kredinë me 
afat të mesëm maturimi. Në qershor 2016, cilësia e 
kredisë për secilin portofol shënoi përkatësisht 22.7% 
(valuta), 24.4% (biznesi), dhe 20.1% (afati i mesëm). 

9.1.b Mbulimi me fonde rezervë

(89) Raporti i mbulimit me provigjione të kredive 
me probleme ka rënë, ndaj ecuria e tij duhet të 
monitorohet me kujdes. Në qershor 2016, raporti 
i mbulimit me provigjione ra në 65.9% nga niveli 

Gra�k 9.3. Portofoli i kredive me probleme 
sipas grupeve bankare

Burimi: Banka e Shqipërisë.

Gra�k 9.4. Huatë me probleme në sektorin 
bankar shqiptar

Burimi: Banka e Shqipërisë.

Gra�k 9.5. Ecuria në kohë e raportit të 
provigjionimit 

Burimi: Banka e Shqipërisë.

Gra�k 9.6. Ndryshimi vjetor në raportet e 
mbulimit për bankat

*Të përfshira bankat me peshë më të madhe se 1% ndaj totalit të 
aktivit. Ngjyra jeshile tregon përmirësim, ngjyra e zezë përkeqësim 

dhe ngjyra e kuqe një kombinim rreziku. Vija e ndërprerë shënon 
raportin mesatar të mbulimit me provigjion të kredive me probleme 

në nivel sektori, 65.9% në fund të muajit qershor 2016.
Burimi: Banka e Shqipërisë.

70.8% në dhjetor 2015 dhe 68.7% një vit më parë (Grafik 9.5). Efektin kryesor, 
në rënien e raportit të mbulimit për periudhën, e dha zgjerimi më i shpejtë i 
tepricës së kredive me probleme e ndjekur nga tkurrja në vlerën e fondit rezervë 
për shkak të procesit të fshirjeve të kredive të humbura.

(90) Rritja e vlerës së kredive me probleme neto gjatë periudhës, ka sjellë uljen 
e mbulimit me kapital të tyre. Gjatë periudhës, raporti i kredive me probleme 
neto ndaj tepricës së kredisë është zgjeruar me 1.5 p.p., në nivelin 6.8%. 
Një vit më parë ky raport shënonte 6.6%. Në të njëjtën kohë, si rrjedhojë e 
ekspozimit më të lartë ndaj rrezikut të kredisë përmes zgjerimit të tepricës së 
kredive me probleme neto, raporti “hua me probleme neto/kapitali rregullator” 
u ngjit në 30.4% nga 24.3% në fund të dhjetorit 2015. Një vit më parë ky 
raport shënonte 30.8%. 

9.1.c Mbulimi me kolateral

(91) Mbulimi me kolateral i kredisë mbetet në nivele të qëndrueshme dhe ruan 
përqendrimin e lartë të formës së kolateralit tek “pasuria e paluajtshme”. Në 
qershor 2016, mbulimi me kolateral37 ra në nivelin 71.0%, nga 71.8% referuar 
muajit dhjetor 2015. Kreditë me kolateral pasuri të paluajtshme zënë 71% të kredive 

të kolateralizuara, dhe 51% të tepricës së kredisë. Në 
përgjithësi, cilësia e kredisë së kolateralizuar ka rënë 
gjatë periudhës, duke bërë që raporti i kredive me 
probleme të rritet me 1.2 p.p., në nivelin 20.7%. Klasa 
e vetme e cila shfaq përmirësim të cilësisë së kredisë 
në gjysmën e parë të vitit, është ajo e kolateralizuar 
me pasuri të paluajtshme rezidenciale, ndikuar nga 
ngushtimi në tepricën e kredive me probleme me 
10.4% (Grafik 9.7). Në të njëjtën kohë, kreditë e 
kolateralizuara me pasuri të paluajtshme komerciale 
mbajnë nivelin më të lartë të raportit të huave me 
probleme me 25.3% në qershor 2016, duke u zgjeruar 
me 0.2 p.p. gjatë periudhës. Përdorimi i lartë i pasurive 
të paluajtshme si kolateral për sigurimin e kredisë, rrit 
varësinë e sektorit ndaj nevojës për funksionim eficient 
të këtij tregu dhe funksionimin sa më të mirë të procesit 
ligjor për ekzekutimin e detyrimit (kolateralit).

9.1.d Rreziku i tërthortë i kreditit38

(92) Ekspozimi ndaj rrezikut të tërthortë të kredisë vijon të mbetet i lartë. 
Pavarësisht se në dy vitet e fundit sektori ka ngushtuar peshën e kredisë të 
pambrojtur nga ky rrezik ndaj totalit të kredisë në valutë, ajo vijon të jetë e 
konsiderueshme. Në qershor 2016, kredia e pambrojtur në valutë përbën 

37 Kolaterali në formën e pasurive të paluajtshme (rezidenciale, tregtare ose tokë), cash etj.
38 Analiza në këtë seksion përfshin të dhëna të kredisë për ekonominë.

Gra�k 9.7. Teprica e kredisë dhe raporti i 
kredive me probleme sipas llojit të kolateraleve

Burimi: Banka e Shqipërisë.

44.1% të tepricës së kredisë në valutë (1.4 p.p. më pak se në dhjetor 2015) 
dhe 26.5% të tepricës totale të kredisë (1.2 p.p. më pak se në dhjetor 2015). 
Ky zhvillim reflekton kryesisht tkurrjen e tepricës së kredisë së pambrojtur gjatë 
periudhës me 2.4%, e ndikuar kryesisht prej rënies së kredisë së pambrojtur në 
monedhën amerikane39.

(93) Raporti i kredive me probleme për kredinë e pambrojtur në valutë është 
ngjitur në nivelin 22.9% (+0.4 p.p. krahasuar me muajin dhjetor 2015), për efekt 
të rënies më të shpejtë të tepricës së kredisë së pambrojtur. Ky zhvillim reflekton 
orientimin e kredisë së re drejt monedhës vendase, si dhe fshirjen e kredive të 
humbura. Sipas valutave, raporti i cilësisë për kredinë e pambrojtur në euro u 
përkeqësua me 1.4 p.p. në nivelin 21.2%, ndërsa për kredinë e pambrojtur në 
dollarë amerikanë u përmirësua me rreth 5.8 p.p. në nivelin 33.8%. 

39 Teprica e kredisë në dollarë ku të ardhurat e huamarrësit janë në lekë, zë 13.3% të tepricës 
së kredisë të pambrojtur në valutë. 

Gra�k 9.8. Ecuria e treguesve të cilësisë për portofolin e pambuluar ndaj 
rrezikut të kursit të këmbimit

Burimi: Banka e Shqipërisë.

HAPËSIRË INFORMUESE 9.1. SEKTORI BANKAR DHE KREDIA E PAMBROJTUR 
NË VALUTË

Duke nisur nga fundi i vitit 2013, pesha e huamarrjes në valutë ka shënuar rënie. 
Kredia në valutë zë peshën kryesore në portofolin e kredisë së bankave (60.1%) në 
rënie ndaj nivelit më të lartë prej 68% në fund të vitit 2011. Përfshirja më e lartë e 
kredive në valutë në procesin e fshirjes së kredive të humbura, ka ulur ekspozimin 
e sektorit bankar ndaj rrezikut të tërthortë të kursit të këmbimit, ndërsa bankat dhe 
klientët kanë shfaqur preferencë më të madhe për kredinë në lekë, në kushtet e 
rënies së normave të interesit. Në portofolin total të kredisë, kredia e pambrojtur 
ka një peshë prej 26.5%. Të ndara sipas subjekteve, kredia për sektorin privat zë 
peshën kryesore (73%) të tepricës së kredisë në valutë të pambrojtur nga rreziku i 
kursit të këmbimit. Gjatë periudhës, kontributin kryesor në ngushtimin e tepricës së 
kredisë “të pambrojtur” e dha subjekti individë (i cili u tkurr me 5.3%). Në terma 
vjetorë, tkurrja e kredisë së pambrojtur në valutë me 2.4%, reflekton uljen e tepricës 

së kredisë së pambrojtur për bizneset, kryesisht “për zhvillim biznesi” dhe “për 
investime në pasuri të paluajtshme”. 

Kredia e pambrojtur në valutë dhënë për investime në pasuri të paluajtshme, përbën 
48% të totalit të kredisë së pambrojtur, duke shënuar tkurrje gjatë periudhës dhe 
në krahasim me një vit më parë. Cilësia e saj u përkeqësua gjatë periudhës me 
0.4 p.p., në nivelin 23.1%. Pjesa tjetër e kredisë së pambrojtur në valutë është 
dhënë kryesisht për tregti dhe zhvillim biznesi (Grafik 9.12). Kredia e pambrojtur 
“për zhvillim biznesi” ka dhe raportin më të lartë të kredive me probleme, në 32%, 
ndjekur nga ajo “për tregti” me 21.2%. 

Në total, raporti i kredive me probleme për kredinë e pambrojtur në valutë, shënon 
22.9%, rreth 0.2 p.p. më shumë se cilësia e kredisë në valutë, dhe 2.94 p.p. më 
shumë se kredia në total.

Gra�k 9.9. Ecuria e kredisë në valutë 

Burimi: Banka e Shqipërisë.

Gra�k 9.10. Përbërja e kredisë së pambrojtur 
në valutë sipas subjekteve, %

Burimi: Banka e Shqipërisë.

Gra�k 9.11. Kredia e pambrojtur në valutë për 
pasuri të paluajtshme dhe cilësia e saj (djathtas)

Burimi: Banka e Shqipërisë.

Gra�k 9.12. Kredia e pambrojtur në valutë
(jo për pasuri të paluajtshme) dhe raporti i 

kredive me probleme (djathtas)

9.2 RREZIKU I LIKUIDITETIT

(94) Pozicioni i likuiditetit të sektorit bankar është në nivele të mira. Treguesit e 
likuiditetit, në lekë dhe valutë, janë mbi nivelet minimale të kërkuara nga kuadri 
rregullator. Burimi kryesor i financimit mbeten depozitat, të cilat mbulojnë gati 
dy herë vëllimin e kredive të sektorit. 

(95) Sektori bankar vijon të ruajë një pozitë të mirë likuiditeti me një tepricë 
të konsiderueshme të depozitave të klientëve mbi kreditë. Në qershor 2016, 
raporti “depozita/kredi” shënoi 184.1% (kredi/depozita 54.3%). Sipas 
valutës, ky raport shënon 223.0% për monedhën vendase dhe 158.2% për 
valutën. 

(96) Nivelet e aktiveve likuide në bilancet e bankave vijojnë të mbeten të larta, 
në vijim të një ecurie të ngadaltë të aktivitetit kreditues. Në fund të muajit 
qershor 2016, aktivet likuide përbëjnë 31.0% të totalit të aktiveve të sektorit 
bankar, lehtësisht në rënie gjatë periudhës me 1.3 p.p. Ecuria e treguesit tjetër 
të likuiditetit “aktive likuide/totali i detyrimeve afatshkurtra” ra gjithashtu me 1.0 
p.p., në nivelin 40%.

(97) Hendeku negativ mes tepricës së kredive dhe depozitave, sipas 
segmenteve të maturitetit të mbetur, në raport me totalin e aktiveve, 
konsiderohet në nivele të larta, veçanërisht në afatin e shkurtër, ndonëse 
ky fenomen zbutet nga prania e lartë e aktiveve likuide. Mospërputhja e 
vëllimeve të fondeve është më problematike në maturitetin 3 muaj–1 vit, pasi 
për maturitetin më afatshkurtër, hendeku mund të jetë rrjedhojë e sjelljes së 
pritshme të agjentëve ekonomikë në kushtet e normave shumë të ulëta të 
interesit (Grafik 9.14). 

Gra�k 9.13. Tregues të likuiditetit

Burimi: Banka e Shqipërisë.

Gra�k 9.14. Mospërputhja në maturim mes 
kredive dhe depozitave 

(98) Zhvillimet në zërat e bilancit të bankave janë 
shoqëruar me zgjerim të maturitetit të aktiveve me 
rreth 1.2 muaj dhe një ulje të lehtë të këtij treguesi për 
pasivet me rreth 0.6 muaj. Në tërësi, afati mesatar 
i maturimit të aktiveve vlerësohet në rreth 30.6 muaj, 
ndërsa ai i detyrimeve vlerësohet në rreth 14 muaj. 
Diferenca në maturim mes tyre është zgjeruar në 
nivelin 16.5 muaj. Sipas zërave kryesorë të bilancit, 
gjatë periudhës, maturiteti i mbetur i depozitave, si 
zëri më përfaqësues i detyrimeve është ngushtuar në 
6.1 muaj (në përputhje me sjelljen sezonale), nga 6.6 
muaj në dhjetor 2015. Maturiteti i mbetur i kredive 
nga krahu i aktiveve është zgjeruar në 42.9 muaj, 
nga 41.3 muaj në dhjetor 2015, duke reflektuar 
prirjen e bankave për të dhënë kredi për periudha 
më afatgjata.

(99) Sektori bankar mbetet i financuar nga depozitat e klientëve dhe nuk shfaq 
varësi financimi nga grupet bankare zotëruese. Për bankat që disponojnë linja 
kredie me grupet bankare zotëruese, në fund të periudhës, shkalla e përdorimit 
të tyre ra në 26.9% (nga 32.1% në dhjetor 2015), ndërsa totali i vlerës së 
këtyre linjave shënoi 6.7 miliardë lekë, nga 5.6 miliardë lekë në dhjetor 2015.

9.3 RREZIQET E TREGUT

(100) Ekspozimi i sektorit bankar ndaj rrezikut të tërthortë në kursin e këmbimit 
paraqitet në rënie, në kushtet kur kredia e pambuluar nga ky rrezik është 
tkurrur. Nga ana tjetër, normat e ulëta të interesit në treg, ndikojnë pozitivisht 
mbi aftësinë paguese të huamarrësve, në kushtet kur pjesa dërrmuese e kredisë 

(89.0%) është me normë të ndryshueshme interesi. 
Megjithatë, zgjerimi i hendekut mes aktiveve dhe 
pasiveve sipas periudhave (segmenteve) të riçmimit, 
ekspozojnë sektorin bankar ndaj rrezikut direkt të 
normës së interesit.

9.3.a Rreziku i kursit të këmbimit

(101) Pozicioni i hapur valutor ndaj kapitalit 
rregullator reflekton një mbrojtje të kënaqshme ndaj 
luhatjeve të kursit të këmbimit të lekut. Treguesi i 
mospërputhjes valutore reflekton ekspozim në rënie 
ndaj rrezikut të tërthortë të kursit të këmbimit. Në 
qershor 2016, bankat e mëdha vijojnë të qëndrojnë 
në pozicionin “në blerje” në nivelin 12.0% të kapitalit 
rregullator; bankat e mesme kanë lëvizur nga 
pozicioni “në shitje” në dhjetor 2015, drejt pozicionit 

Gra�k 9.15. Maturimi mesatar i mbetur

Burimi: Banka e Shqipërisë.

Gra�k 9.16. Pozicioni i hapur në valutë ndaj 
kapitalit rregullator për grupet sipas madhësisë 

Burimi: Banka e Shqipërisë.

“në blerje” në nivelin 1.23%. Bankat e vogla vijojnë të jenë të pozicionuara 
“në shitje” në nivelin 1.5% të kapitalit rregullator. Në nivel sektori, pozicioni i 
hapur valutor “në blerje”, vlerësohet në 8.4% të kapitalit rregullator. 

(102) Ekspozimi i bankave ndaj kursit të këmbimit duke përfshirë dhe kredinë 
e pambrojtur (nga lëvizjet në kursin e këmbimit) shënon ulje gjatë periudhës, 
kryesisht për shkak të tkurrjes së kredisë së pambrojtur në valutë. 

HAPËSIRË INFORMUESE 9.2. EKSPOZIMI I SEKTORIT BANKAR NDAJ RREZIKUT TË KURSIT TË KËMBIMIT

Euroizimi i sektorit bankar në Shqipëri është i ndjeshëm, në të dy krahët e bilancit të bankave. Euroizimi përmban 
rreziqe si për stabilitetin financiar (rreziku i drejtpërdrejtë dhe i tërthortë i kursit të këmbimit), ashtu edhe për 
mekanizmin e transmetimit të politikës monetare (dobëson kanalin transmetues të kredisë dhe të kursit të këmbimit). 
Kredia në valutë për subjektet që nuk kanë një burim të qëndrueshëm të ardhurash në valutë, shoqërohet me 
rrezikun e dobësimit të aftësisë paguese të subjektit huamarrës në rast të lëvizjeve të pafavorshme të kursit të 
këmbimit. Nga ana tjetër, rritja e depozitave në valutë të sektorit bankar, rrezikon të nxisë rritjen e kreditimit në 
valutë, në kushtet e rënies së normave të kthimit nga investime alternative. 

Në përgjithësi, mospërputhja valutore për agjentët ekonomikë, është një nga burimet e rrezikut sistemik në 
ekonomitë në zhvillim. Për sektorin bankar, vërehet ruajtja e një diference pozitive mes aktiveve dhe detyrimeve 
në valutë, e cila ofron deri diku një mbrojtje natyrale ndaj rrezikut të drejtpërdrejtë të lëvizjeve të pafavorshme 
(nënçmimit) të kursit të këmbimit të lekut. Por për të vlerësuar rrezikun e plotë, në analizë duhet të përfshihet edhe 
ndikimi i tërthortë i kursit e këmbimit. Për të vlerësuar aftësinë mbrojtëse të sektorit bankar, duke përfshirë edhe 
rrezikun e tërthortë të kursit të këmbimit, përdorim treguesin e mospërputhjes valutoreI, në nivel monedhe (euro, 
dollarë dhe të tjera), si në vijim:

Kjo metodologji neton aktivet në valutë me kredinë në valutë për rezidentët (duke e konsideruar këtë të fundit 
potencialisht të rrezikuar). Sa më e lartë vlera e mospërputhjes valutore, aq më i lartë ekspozimi ndaj rrezikut 
të nënçmimit të kursit të këmbimit. 

Në muajin qershor 2016, treguesi i mospërputhjes valutore për të gjitha monedhat, qëndron në nivelin e fundit 
të vitit 2015, prej rreth 20.3% të aktiveve, për shkak të rritjes së njëjtë të aktiveve dhe pasiveve në valutë. Në 
terma vjetorë, treguesi është përmirësuar me 0.7 p.p., duke reflektuar rritjen më të shpejtë të aktiveve në valutë. 
Kredia në valutë për rezidentët ka shënuar një rritje më të ngadaltë në terma vjetorë prej 0.7%. Ecuria në rënie 
e treguesit në vitet e fundit, ka përmirësuar rezistencën e sektorit bankar ndaj rrezikut të kursit të këmbimit.

Sipas monedhave, bankat shfaqin ndjeshmërinë më të lartë ndaj monedhës evropiane, pasi rreth 90% e 
transaksioneve të tyre kryhen në këtë monedhë. Në terma gjashtëmujorë, mospërputhja valutore në euro rezulton 
lehtësisht në rritje, duke ekspozuar sektorin bankar në këtë monedhë. Ky efekt është zbutur nga ulja e mospërputhjes 
valutore në dollarë amerikanë për periudhën (grafik 9.18). 

Megjithatë, në praktikë, jo e gjithë kredia në valutë për rezidentët është e ekspozuar ndaj rrezikut të tërthortë 
të kursit të këmbimit. Nëse e ripërshtasim formulën e mësipërme për të vendosur me saktësi vlerat e kredisë së 
pambrojtur për individët dhe bizneset, atëherë formula më poshtë na jep mundësinë për llogaritjen e tepricës 
neto të aktiveve në nivel valute. Sa më e lartë vlera e tepricës së aktiveve neto, aq më e mbrojtur është banka 
ndaj një nënçmimi të kursit të këmbimit.

Në Grafikun 9.17, vërehet se gjatë periudhës, teprica e aktiveve neto në valutë 
ka ulur vlerën e saj negative, duke zënë -0.8% të totalit të aktiveve. Kjo ecuri është 
pozitive dhe reflekton kryesisht tkurrjen e kredisë së pambrojtur si për individët dhe 
për bizneset për periudhën, përkatësisht me 10.1% dhe 6.3%, duke zbutur rrezikun 
e kursit të këmbimit për sektorin bankar. 

I Ye in P. “Foreign currency loans and systemic risk in Europe”, Maj 2013.

Gra�k 9.17. Mospërputhja valutore dhe 
teprica e aktiveve neto

Burimi: Banka e Shqipërisë.

Gra�k 9.18. Mospërputhja valutore sipas 
monedhave

Burimi: Banka e Shqipërisë.

9.3.b Rreziku i normës së interesit

(103) Sektori bankar paraqitet i ekspozuar ndaj luhatjeve të normës së interesit 
në kushtet kur diferenca midis aktiveve dhe detyrimeve të ndjeshme ndaj normës 
së interesit sipas periudhave të riçmimit, është negative. Gjatë periudhës, 
sektori ka rritur ekspozimin ndaj luhatjeve të normës së interesit për periudhën 
afatshkurtër deri në tre muaj, duke zgjeruar ndryshimin kumulativ negativ midis 
aktiveve dhe detyrimeve të ndjeshme ndaj normës së interesit, në nivelin 17.5% 
të totalit të aktiveve (krahasuar me nivelin 9.5% në fundin e vitit 2015). Gjithsesi, 
për maturitetin e mbetur deri në 1 vit, pesha e diferencës negative aktiv-pasiv 
është tkurrur me rreth 7 p.p., në nivelin 9.3% të aktiveve, duke ulur ekspozimin e 
sektorit ndaj një rritjeje në normën e interesit. Edhe pse depozitat financojnë rreth 
83% të pasiveve dhe sektori karakterizohet nga norma të ulëta interesi, deri tani 
me një prirje rënëse (Grafik 9.19), prezenca e një hendeku të lartë në afat të 
shkurtër kërkon monitorim të vazhdueshëm. Nga ana tjetër, sektori bankar e zbut 
ekspozimin ndaj rrezikut të drejtpërdrejtë të rritjes së normës së interesit, në kushtet 
kur 89.0% e kredisë është me normë të ndryshueshme interesi, pavarësisht se 
struktura e depozitave gjithashtu është e tillë. Sidoqoftë, duhet konsideruar edhe 
efekti i tërthortë i rrezikut të normës së interesit, ku një rritje e mundshme e normës 
së interesit ndikon negativisht në aftësinë paguese të huamarrësve dhe mund të 
shoqërohet me probleme në cilësinë e kredisë. 

9.4 RREZIKU OPERACIONAL

(103/1) Siguria është baza mbi të cilën ngrihet një veprimtari e shëndetshme 
bankare. Ngjarjet e periudhës ku u cenua siguria e transportit dhe ruajtjes së 
vlerave monetare, tregojnë për domosdoshmërinë e forcimit të procedurave 
që zbatojnë bankat për administrimin e rrezikut operacional. Këtu duhet të 
përfshihet jo vetëm siguria fizike, por edhe ajo elektronike e informatike, të 
cilat janë me rëndësi kritike për zhvillimin e një veprimtarie bankare të sigurt. 
Në këtë drejtim, Banka e Shqipërisë nxit bashkëpunimin midis bankave dhe 
autoriteteve të zbatimit të ligjit, për zbardhjen e rasteve konkrete dhe marrjen e 
masave për eliminimin e mangësive. 

(103/2) Është e nevojshme të ketë një qasje tërësore dhe të mirëstrukturuar 
për administrimin e rrezikut operacional. Më në përgjithësi, për administrimin 
e rrezikut operacional, Banka e Shqipërisë thekson nevojën për një qasje 
tërësore, ku vlerësimi i rrezikut operacional të mbështetet mbi ndikimin që ai 
sjell në reputacionin, në strategjinë dhe në financat e institucionit, si edhe mbi 
një analizë të plotë të mundësisë së ndodhjes së rrezikut. Mbi bazën e tyre 
duhet të ngrihet dhe të zbatohet sistemi i kontrollit, ku cilësia e procedurave, 
përputhshmëria me to, dhe përshtatshmëria e të gjithë infrastrukturës mbështetëse 
të procesit, të bëhet pjesë e testimit të herëpashershëm dhe të vlerësimit të 
rregullt nga strukturat e posaçme të bankave. Banka e Shqipërisë thekson se 
do të forcojë veprimtarinë e saj mbikëqyrëse dhe rregullative, në drejtim të 
verifikimit dhe vlerësimit të sistemeve të administrimit të rrezikut operacional nga 
ana e bankave, mes të tjerash, edhe duke rritur peshën që ka ky proces në 
vlerësimin e përgjithshëm të bankave dhe posaçërisht të strukturave drejtuese 
të tyre.

Gra�k 9.19. Hendeqet e maturimit sipas 
periudhave të riçmimit

Burimi: Banka e Shqipërisë.

Gra�k 9.20. Spread-i i normave të interesit 
sipas monedhave

Burimi: Banka e Shqipërisë.

10. VLERËSIM I QËNDRUESHMËRISË SË SEKTORIT 
BANKAR SIPAS USHTRIMIT TË PROVËS SË 
REZISTENCËS40

(104) Rezultatet e provës së rezistencës në lidhje me qëndrueshmërinë e 
sektorit bankar ndaj goditjeve makroekonomike tregojnë se sektori mbetet i 
qëndrueshëm, pavarësisht zhvillimeve ekonomike dhe financiare të pritshme 
gjatë harkut kohor dyvjeçar. Sektori bankar paraqitet më i ekspozuar ndaj 
supozimeve më ekstreme të skenarit të rënduar, ku rezultatet tregojnë nevojë për 
injektim të kapitalit shtesë në banka të veçanta. Prova e rezistencës për situatën e 
likuiditetit, mbështet vlerësimin për një gjendje të fortë likuiditeti të sektorit bankar.

10.1 VLERËSIMI I QËNDRUESHMËRISË NDAJ GODITJEVE 
MAKROEKONOMIKE 

(105) Ushtrimi i provës së rezistencës vlerëson qëndrueshmërinë e sektorit 
bankar dhe mjaftueshmërinë e kapitalit për periudhën 2016-2017. Vlerësimi 
i ndikimit të situatave makroekonomike në gjendjen financiare të sektorit 
bankar përjashton mundësinë e rritjes së kapitalit të paguar gjatë periudhës. 
Ushtrimi kryhet duke aplikuar skenarin bazë dhe dy skenarë me zhvillime më 
të përkeqësuara (skenarin e moderuar dhe atë të rënduar), ndonëse skenarët e 
stresuar kanë një probabilitet shumë më të ulët ndodhjeje.

40 Prova e rezistencës nuk përfaqëson një mënyrë parashikimi. Në mënyrë të qëllimshme, skenarët 
përmbajnë zhvillime negative dhe ekstreme, por me një probabilitet të ulët ndodhjeje, për 
të provuar rezistencën e sektorit bankar ndaj tyre. Megjithëse bankat nxiten që të vlerësojnë 
kapacitetin e gjendjes së tyre financiare për të përballuar ndikimin e këtyre skenarëve, ato 
nuk duhet t’i konsiderojnë këta skenarë si ngjarje të pritshme nga ana e Bankës së Shqipërisë 
për të ardhmen. Skenarët janë të ndryshueshëm përgjatë kohës, në varësi të zhvillimeve 
ekonomike dhe financiare. Nga ana tjetër, skenarët nuk marrin në konsideratë veprimet që 
mund të kryejnë bankat dhe autoritetet për të forcuar në vazhdimësi situatën financiare dhe 
qëndrueshmërinë ndaj rreziqeve të bankave.

Gra�k 10.1. Supozimet për ndërtimin e provës së rezistencës 

Burimi: Banka e Shqipërisë.

(106) Në skenarin bazë supozohet se rritja ekonomike vjen duke u përmirësuar 
deri në fund të vitit 2017. Në këtë skenar, deri në fund të periudhës, rritja 
ekonomike shoqërohet me rritje të kreditimit, mbështetur edhe nga përmirësimi 
i cilësisë së kredisë si rezultat i masave për trajtimin e kredive me probleme. 

(107) Në skenarin e moderuar supozohet një rritje ekonomike pozitive, por 
me ritëm më të ulët, ndërsa në skenarin e rënduar është supozuar një tkurrje 
e ekonomisë. Këto zhvillime, të kombinuara edhe me një nënçmim të kursit 
të këmbimit të lekut, rritje të normave të interesit, si dhe mungesë kreditimi 
dhe/ose tkurrje të tij, ndikojnë në treguesit e kapitalizimit të sektorit bankar. 
Cilësia e portofolit në këta skenarë reflekton, krahas pastrimit të bilancit, edhe 
prurjet e reja të kredive me probleme. Si rezultat, raporti i kredive me probleme 
paraqitet i përkeqësuar deri në fund të vitit 2017 me përkatësisht deri në 14.2 
p.p. (skenari i moderuar) dhe 24.8 p.p. (skenari i rënduar) ndaj nivelit të 
skenarit bazë. Skenarët e përkeqësuar, në vijim të uljes së cilësisë së kredisë, 
supozojnë edhe goditje në terma të rrezikut të tregut, përkatësisht rrezikut të 
normës së interesit, rrezikut të riçmimit të letrave me vlerë, rrezikut të kursit të 
këmbimit, si dhe atij operacional.

(108) Rezultatet e ushtrimit të provës së rezistencës në terma të mjaftueshmërisë 
së kapitalit tregojnë se: 

a. në skenarin bazë, norma e mjaftueshmërisë së kapitalit (RMK) të sektorit 
shënon 15.7% në fund të vitit 2016 dhe 16.2% në fund të vitit 2017, 
në vijim të përmirësimit të cilësisë së kredisë dhe ritmit më të lartë të 
rritjes ekonomike. Edhe zhvillimet sipas grupeve bankare dëshmojnë 
për një qëndrueshmëri dhe nivel kapitalizimi të tyre mbi minimumin 
rregullator;

b. në skenarin e moderuar, RMK-ja e sektorit arrin në nivelin 14.7% në fund 
të vitit 2016 dhe 13.6% në fund të vitit 2017. Kjo normë ndikohet nga 
supozimet për një ritëm më të ulët rritjeje të aktivitetit ekonomik; mungesë 
kreditimi e ekonomisë; rritje e normave të interesit; dhe, nënçmim i 
monedhës vendase. Bazuar në sa më lart, numri i bankave që bien në 
nënkapitalizim - për vitet 2016 dhe 2017 - është përkatësisht një dhe 
katër banka. Këto përbëjnë respektivisht 20.3% dhe 28.8% të aktiveve 
të sektorit. Në këtë rast, nevojat për kapital shtesë arrijnë deri në 9.7 
miliardë lekë deri në fund të vitit 2017;

c. në skenarin e rënduar, RMK-ja e sektorit ulet edhe më tej, nisur nga 
supozimet edhe më të rënduara që përfshin skenari. RMK-ja e sektorit 
arrin në nivelin 11.2% në fund të vitit 2016 dhe rreth 8.0% në vitin 
2017. Në këtë skenar, numri i bankave që bie në nënkapitalizim 
rritet krahasuar me skenarin e mëparshëm, ku zhvillimet e supozuara 
makroekonomike ndikojnë në përkeqësimin e ndjeshëm të cilësisë së 
kredisë, nivelin e humbjeve në portofolin e letrave me vlerë dhe rritjen 
e ekspozimit ndaj rrezikut të tregut dhe atij operacional. Në këtë rast, 

nevojat për kapital shtesë arrijnë deri në katërfish më të larta se në 
skenarin e moderuar. 

(109) Për t’i vendosur këto vlera në kontekstin e zhvillimeve aktuale, theksojmë 
se vetëm gjatë pjesës së parë të vitit 2016, sektori bankar ka shtuar kapitalin 
me rreth 5 miliardë lekë, thuajse sa dy të tretat e kapitalit të injektuar gjatë 
gjithë 2015-ës.

10.2 PROVA E REZISTENCËS SË LIKUIDITETIT 

(110) Testet e rezistencës së likuiditetit matin aftësinë e bankave individuale 
dhe sektorit bankar për t’i qëndruar goditjeve ekstreme por të mundshme 
në financimin e tyre. Këto teste synojnë të evidentojnë dobësi të sektorit dhe 
të ndihmojnë autoritetin mbikëqyrës në vendosjen e prioriteteve për ndërhyrje 
me politika – përfshi edhe me politika që synojnë reduktimin e ekspozimeve 
specifike ose krijimin e rezervave – si dhe vlerësimin e gatishmërisë për përballje 
me një stres financiar. 

Analiza në këtë rast është ndërtuar në bazë të strukturës së likuiditetit të sektorit 
në maj 2016. Burimi i të dhënave janë të dhënat individuale të bankave, 
për flukset granulare të parasë të gjeneruara nga aktivet dhe detyrimet e 
klasifikuara sipas strukturës së maturimit. Skenarët e ndryshëm supozojnë disa 
goditje të tërheqjes së papritur të depozitave për shkak të humbjes së papritur 
të besimit të depozituesve dhe vlerësojnë përshtatshmërinë e aktiveve likuide në 
dispozicion për financimin e tyre. Më konkretisht: 

(i) Ushtrimi supozon se bankat do të përballojnë tërheqjen e theksuar 
të depozitave të tyre, nëpërmjet shitjes vetëm të aktiveve likuide (pa 

Gra�k 10.2. Norma e mjaftueshmërisë së kapitalit, sipas skenarëve të 
provës së rezistencës

Burimi: Banka e Shqipërisë.

kërkuar likuiditet shtesë nga Banka e Shqipërisë);
(ii) Shitja e investimeve në tituj është bërë me një marzh reduktues (haircut) 

të vlerës së tyre prej 10% dhe 20%.

(111) Banka konsiderohet se dështon në ushtrimin e provës së rezistencës 
vetëm nëse aktivet likuide tkurren në nivelin ku ka nevojë për likuiditet shtesë 
nga Banka e Shqipërisë në formën e “kredisë për mbështetje me likuiditet”.
 
(112) Rezultatet e ushtrimit tregojnë se sektori bankar e kalon me sukses testin 
e rezistencës së likuiditetit. Në rastin e monedhës vendase, 1 bankë shfaq 
hendek negativ likuiditeti, i cili mbyllet me mbështetjen e BSh-së. Në rastin e 
valutës, bankat kanë likuiditet të bollshëm në monedhën euro dhe vetëm dy 
banka paraqesin hendek të ngushtë negativ të likuiditetit, i cili mund të mbulohet 
nga portofoli i letrave me vlerë. Hendeku negativ për dollarin amerikan në 
afatin e shkurtër, është mjaft i kufizuar dhe mund të mbulohet lehtësisht nga 
teprica e bollshme e likuiditetit në monedha të tjera. 

(113) Në përfundim, vlerësohet se bankat kanë një elasticitet të lartë ndaj 
goditjeve të likuiditetit. Gjithsesi, niveli i ulët i diversifikimit në rezervat e 
likuiditetit, që konsistojnë më së shumti në tituj të borxhit qeveritar, evidenton 
nevojën për thellimin dhe rritjen e likuiditetit për këto instrumente. 

